
NATIONAL ASSEMBLY OF 
SEYCHELLES 

 
Tuesday 23rd March, 2021 

 
The Assembly met at 9am 

 
National Anthem 

 
Moment of Reflection 

 
Mr Speaker in the Chair 

 
MR SPEAKER 
Bonzour tou Manm. Bonzour 
nou telespektater e lodyans. 
Nou kontinyen avek…wi 
Leader Lopozisyon? 
 
HON SEBASTIEN PILLAY  

Mersi Mr Speaker. Bonzour 
tou koleg Onorab.  Bonzour 
Mr Speaker. Mon espere ki 
ou’n pas en bon lannwit yer e 
tou Manm e nou pare pou 
travay pou bomaten.   

Mr Speaker mon ti a 
kontan anba Order 8 nou 
Standing Orders nou ganny 
serten klarifikasyon sorti kot 
ou, koman sa dimoun ki 
annan kontrol nou Lasanble.
 Parski konsernan Order 
40 nou Standing Orders.  
Order 40 nou Standing Orders 
i dictate ki mannyer en Manm 
i fer en matter of privilege. 
40(1) i dir ki sa Manm i ... si i 
anvi raise sa matter  i afekte 
privilez Lasanble, i fer li ‘’at 
first availability sitting’’ 
Lasanble e i enform Speaker.

 Matter s of privilege will 
be raised  provided for in 
Order 25(2).  Sa i kler i donn 
nou keler pou fer li.   
 Trwazyenm, i dir nou 
‘’when called by the Speaker, 
the Member shall briefly state 
the grounds on which the 
Member believes the matter   
raised affects the privilege of 
the Assembly and for the 
Speaker shall then state 
whether the matter  may or 
may not affect the privileges of 
the Assembly.’’  

(5) I dir Manm i kapab 
move en Mosyon apre. E (6) i 
dir en Manm ki size en matter  
of privilege i a ganny ‘afford 
due process.’     
 Nou Standing Orders i 
akord due process en Manm 
akoz i realiz lespri en matter  
of privilege.   
 Speaker Lasanble anba 
Standing Orders i annan en 
kantite pouvwar, me en 
pouvwar ki i napa se pou 
anpes en Manm lir son matter  
of privilege li menm.   
 Ou’n donn en Ruling yer 
ki mon pou respekte akoz en 
Ruling Speaker i final. Sel 
landrwa ki mon kapab 
challenge en Ruling Speaker 
se demann en Judicial 
Review. I deza annan en 
Ruling Lakour Siprenm an 
relasyon avek Ruling en 
Speaker, ki’n deza ganny 
challenge dan le pase.  Mon 
pa kapab al lo sa larout akoz 



Verbatim Report NAS Sitting Tuesday 23rd March, 2021 
 

Lakour Siprenm in fini 
pronons son lekor lo la. Me, 
mon still kapab challenge 
Ruling en Speaker anba 
Judicial Review.   
 Sa i pa size nou, mon 
pwen ki mon pe raise 
bomaten. Size mon pwen ki 
mon pe raise Mr Speaker se 
ki ou bezwen klarifye avek 
nou.     
 Si mon pou raise en 
matter  of privilege e ou, ou 
pou lir li ou menm e ou pou 
donn mwan ou Ruling, san ki 
mwan, oubyen okenn lezot 
Manm dan Lasanble i kapab 
lo sa kote latab ou lot kote 
latab, i ganny sanz prezant 
son matter,  then, mon krwar 
Mr Speaker ou bezwen dir 
nou e klarifye ki direksyon ki 
nou pou pran vizavi matter  of 
privilege.   

Akoz mon pa krwar 
poudir Standing Orders 
mannyer in ekri, i fer ki ou 
kapab donn en Ruling lo en 
keksoz ki mon pa’n dir.   
 Ceci dit Mr Speaker, si 
ou a permet mwan pa pe koz 
out of turn.  Mon krwar i kler 
ki i annan en keksoz ki nou 
bezwen etablir. I annan en 
keksoz ki ou’n dir dan ou 
Ruling Mr Speaker ki mwan 
mon oule met devan ou 
koman Speaker Lasanble, 
koman en dimoun ki mon 
konnen ou’n dan politik 
pandan plizyer lannen.  Ki 
ou’n dir i pa ou rol pou ed 

mwan fer politik. Mr 
Speaker, Lasanble Nasyonal i 
landrwa kot Manm Lasanble i 
fer politik. E Leader 
Lopozisyon oparavan …  

 
(Interruption) 
 

MR SPEAKER 
… Onorab mon demann ou 
pou et bref silvouple.  

 
HON SEBASTIEN  PILLAY 
Mon pe come to the point Mr 
Speaker. Lasanble Nasyonal 
oparavan e Leader Lopozisyon 
oparavan, in servi Lasanble 
Nasyonal pou fer en kantite 
politik.      
 Mon pe zis fer sa ki en 
Leader Lopozisyon i sipoze fer 
parey Konstitisyon i dir 
mwan, an relasyon avek 
freedom of speech dan 
Lasanble.    

E i pa mon lentansyon 
pou challenge ou lotorite, me 
mon lentansyon pou asire ki 
nou Standing Orders i ganny 
respekte a tou moman.  
 So, sa ki mon kapab dir 
Mr Speaker se ki mwan, mon 
santi poudir malgre lezot 
dimoun pe dir mwan mon’n 
ganny Ruling Leader LDS e 
non pa Speaker, mwan mon’n 
defann ou Mr Speaker. Mon’n 
defann ou. Mon’n dir mon’n 
ganny Ruling Speaker.   

E mon ava apresye ki 
dan lefitir  nou onus i  

Standing Order i ganny respe. 
Mersi Mr Speaker.  

 
MR SPEAKER 
Mersi. Onorab mon a zis, mon 
a zis dir ou, mon 
lenterpretasyon sa 2 Standing 
Orders ki mon’n regarde.  Me 
selman mon ledikasyon i 
ankor pe kontinyen, e mon 
toultan pe kontinyen re 
konsilte Standing Orders, pou 
gete ki mannyer i ganny 
aplike an term bann 
sityasyon ki arive dan 
Lasanble.     
 Lo sa ki ou’n met devan 
mwan, mon dir ou mon 
konpran li koumsa.   
 Enn;- si en matter  i leve 

dan Lasanble ki ou raise en 
matter  of privilege an 
relasyon avek sa ki’n arive, 
nou pran li deswit e nou 
regarde si sa matter  of 
privilege i merite e si nou pou 
donn en prononsyasyon lo la.  
 Dezyenm posibilite, se si 
en matter  i arise an deor e ki 
pa deswit la dan Lasanble, ou 
devret notifye mwan e mon 
regard sa matter  e mon 
deside ki mannyer mon pou 
prosede.   Si Manm, ou menm 
ou, LGB oubyen sa, i le 
klarifye mwan lo la, silvouple 
klarifye mwan apre akoz mon 
pa pou al pli lwen lo la.  So, la 
i la, sa 2 posibilite ki mon 
annan.  

An sa ki konsern si ou 
ti’n devret lir ou matter  of 

privilege ou menm ensidswit, 
les mon a repas lo Standing 
Orders ankor, mon a gete ki 
pozisyon sa i ete lo la. La i la 
Leader Lopozisyon. La i la ki 
mannyer mon desizyon i ete 
lo la.    
 Mersi bokou e mon a 
pran an kont ou pwen. 
Onorab Lemiel. Wi? 
 
HON SYLVANNE LEMIEL 
Mersi Mr Speaker. Bonzour 
tou mon bann koleg Manm 
Onorab e tou dimoun ki pe 
ekoute.   Bonzour ou 
osi spesyal Mr Speaker. 
  Mr Speaker, 
selman mwan, ki mon santi 
dan sa laliny matter  of 
privilege at times, mon santi 
ki nou bezwen be fair.  We 
must be fair lo kote sa zafer 
matter  of privilege, akoz 
parfwa en ler ou vwar serten 
de balansman ki pa sorti 
byen lo nou Lasanble.  
 So, I will beg you Mr 
Speaker, annou be fair letan 
nou pe get en matter  of 
privilege avek tou Manm. 
 Mon a dir ou mersi.  
 
MR SPEAKER 
Mersi Madanm.  Mon a zis dir 
ou ki mon konsidere ki mon’n 
fair dan tou ka ki mon’n 
regarde e mon a kontinyen 
seye pou mwan kontinyen 
fair.  LGB? 
 
HON BERNARD GEORGES 

Mr Speaker bonzour. Bonzour 
tou bann Manm. Ou’n dir 
nou pa adres sa size la e mon 
pa pou adres sa size la, mon 
ava adres li pli tar parey ou’n 
demann nou.  Me mon krwar 
ki nou pe mank en keksoz. 
Dan sa 2 lentervansyon ki’n 
ganny propoze bomaten la.  

En matter  of privilege i 
pa en palto fanm deryer pou 
ouver okenn size ler ou, ou 
anvi.  

 
(APPLAUSE) 
 
 

MR SPEAKER 
E i en keksoz enportan ki ou 
fer dan bann lenstans 
eksepsyonnel kot i annan en 
privilez Lasanble ki’n ganny 
afekte oubyen ki ou krwar in 
ganny afekte.    
 Se tou ki mon poudir 
dan sa lenstans Mr Chair. 
Mersi.  

 
HON SEBASTIEN PILLAY 
Mr Speaker, sa pa ni korek 
sa. Sa pa korek ditou.  
 
MR SPEAKER 
Onorab Pillay sa size in 
terminen la pou le moman. Si 
mon ganny okenn 
kominikasyon sorti kot zot ki 
pli abiye avek prosedir 
Lasanble lo presedans oubyen 
lo Standing Orders ki parey 
mon dir, mon ankor pe 
kontinyen etidye, mon ava 

pran li an konsiderasyon. 
Mersi. 
 La aprezan nou a pas     
dan Committee Stage e nou 
ava apel delegasyon ki pe 
atann deor silvouple.  Mersi.  
 

(Interruption) 
 
MR SPEAKER 
Ale bann Manm en pe lord 
silvouple, nou pe al 
konmanse.  Mersi. 
 
MINISTRY OF 
INVESTMENT, 
ENTREPRENEURSHIP & 
INDUSTRY  
 
MR SPEAKER 
Nou pe pran Bidze pour 
Ministry of Investment, 
Entrepreneurship & Industry. 
E mon annan plezir welcome 
Minis Devika Vidot, Minis pou 
sa Minister e ankor Mr 
Damien Thesee, Principal 
Secretary e Mrs Astride 
Tamatave sorti kot Minister 
Finans.       
 Lo kote Ministry of 
Investment, Entrepreneurship 
and Industry, nou annan Mr 
Michael Nalletamby son 
Principal Secretary pour 
Investment e Mrs Angelique 
Antat son Principal Secretary 
for Entrepreneurship and 
Industry.     
 Bidze pour Ministry of 
Investment, Entrepreneurship 
and Industry i lo paz 579 

ziskan 587 pour en total 
R8.224milyon. Nou a 
komanse e nou a evit Minis 
pou fer son lentrodiksyon lo 
son Bidze.  Silvouple, 
Minis? 
 
MINISTER DEVIKA VIDOT  
Bonzour Mr Chair ek tou 
bann Onorab e tou dimoun ki 
a lekout. Mon pe vin kot zot 
ozordi pou vin prezant Bidze 
Minister Lenvestisman, 
Lantreprenarya e Lendistri.   
 Lobzektif primer sa 
Minister, se kreasyon larises 
avek lanplwa dan lekonomi. 
Nou bi i santraliz otour 
lareisit pou amelyor 
lanvironnman biznes dan pei, 
pou ankouraz lenvestisman e 
progres nou lo ran klasman 
Labank Mondyal.   
 En se moman, Minister 
pe pouse pour ki biznes i 
kapab ganny anrezistre 
elektronikman.    
 Adisyonnelman, bann 
norm minim pou ganny 
etablir e pibliye pou fasilit 
kreasyon biznes e permet plis 
latransparans dan bann 
prosedir.  
 Sa bann reform i form 
parti bi prensipal, pou etablir 
en sistenm en laport kot tou 
biznes Seselwa ou etranze pe 
enport ou groser, ou sekter, i 
ava kapab ale pour ganny 
sipor.    
 Nou osi annan bi etablir 
en platform vertyel pou elimin 

bann lobstak birokratik e 
entrodwir bann prosedir pli 
senp.     
 Nou pe deza regarde ant 
bann Departman e bann 
Lazans pou entansifye bann 
sinerzi ki pou ed nou travay 
an pli bon kolaborasyon ki 
ava anmenn lefikasite. 
 Nou Minister i angaze 
pou ranforsi e promouvwar 
linovasyon, pou ankouraz 
bann biznes reorganiz zot 
loperasyon, pou kontribye 
anver en sanzman progresiv 
dan nou lekonomi. 
 An plis ki sa, plis 
lankourazman pe ganny mete 
anver bann biznes ki fer 
prodiksyon lokal, pour ki nou 
redwir nou depandans lo 
lenportasyon.   
 Minister pou etablir en 
striktir ferm pou siport resers 
avek devlopman, ansanm 
avek devlopman propriyete 
entelektyel pour ogmant 
konesans e konsolid kapasite 
bann entrepreneur. Sa i avek 
bi siport biznes lokal, ki zot 
ava viz anver leksportasyon.  
 En rezilta sa, nou ava 
permet nou pei amelyor son 
lekonomi e osi kontribye 
anver devlop sosyoekonomik.   
 Nou pou osi fortman 
angaze dan promosyon bann 
sekter kler ki ava ede dan 
transformasyon sa bann 
sekter.      
 Parmi nou lobzektif, 
pour kre en lanvironnman 

biznes ki favorab, nou osi 
responsab pou met a 
dispozisyon resours par 
egzanp lespas e later 
endistriyel.    
 Parey zot okouran i 
annan en moratorium lo 
alokasyon later antretan ki en 
legzersis konpreansiv pe 
ganny fer, an vi ki sa kantite 
konplent ki Lotorite Later 
Endistriyel ti pe fer fas avek. 
 Dan son demars pour 
amelyor sityasyon, Minister 
pe ranforsi Polisi pou 
alokasyon later dan en fason 
ki zis e transparan e annakor 
avek bann sekter priyoriter.   
 Adisyonnelman, en 
nouvo striktir pou ganny 
formile pou kolekte bann 
nouvo peyman alokasyon.  
Parey ti’n ganny rekomande 
par Minister responsab pour 
Finans e Oditer Zeneral, en 
legzersis pe ganny fer pour 
rektifye lalis prensipal 
Lotorite Later Endistriyel. Sa i 
ava asire ki lenformasyon 
presi lo sa bann aplikan i ava 
rikorde e ganny byen 
mentenir.     
 Mr Chair, annakor avek 
bann lobzektif ki mon’n site 
pour sa Minister, mon anvi 
rekomande laprouvasyon 
Bidze pou en sonm 
R8.2milyon, anviron 
R8.2milyon ki konpri mon 
Sekretarya avek 2 Departman 
mon Minister. Mon ti a 
kontan aprezan, envit bann 

Manm pou fer zot 
deliberasyon e nou pare pou 
reponn zot bann kestyon. 
Mersi.  
 
MR SPEAKER 
Mersi Minis.  Nou a 
konmans avek bann 
lentervansyon bann Manm e 
mon a konmans avek Onorab 
Adelaide. 
 
HON FRANCOIS ADELAIDE  
Mersi Mr Chair.  Bonzour 
Mr Chair.  Bonzour 
Minis Devika avek ou lekip e 
tou bann Onorab. Minis petet 
mon kestyon pou panel se ki 
oparavan nou’n deza fer en pe 
vizit menm avek menm CEO 
Antat, nou’n ale.    
 So, nou’n detekte en 
bann bout later dan Baie 
Lazare ki nou kapab fer en pe 
proze pou ed nou popilasyon.  
 Be, petet mon vwar 
keksoz i pa pe tro, tro bouze, 
petet mon pa konnen si i 
annan bann difikilte pou nou 
ganny sa bann later, ouswa si 
i annan petet enn de bann 
kontrent.     
 So, nou anvi nou osi, 
nou anvi partisipe dan 
lekonomi Sesel e mon konnen 
zabitan Baie Lazare nou 
annan en bon pe, bann zenn 
ki vreman apresye. Si zot 
ganny met bann fasilite pour 
zot kapab debourye.  
 So, ki mon pe demande 
ou, dan ou Minister petet, ki 

zot kapab anmennen pou nou 
an plis, tel ki par egzanp 
mon’n kontinyen koz lo sa 
bout later, en bon grander 
bout later ki Parti Lepep ti 
vole.      
 So pou nou negosye, 
pou nou repran akoz nou 
annan sa rekizisyon later.  So, 
i en landrwa ki nou kapab fer 
en bon pe biznes. So petet ki 
mannyer zot Minister pou ed 
nou, pou donn nou bann 
konsey pour ki alafendefen sa 
bout later avek bann lezot 
bout later, i a kapab ganny 
materyalize e nou ava ganny 
sa bann lespas pou nou fer 
biznes?  Mersi. 
 
MR SPEAKER  
Mersi Onorab.   Minis ou 
ava diriz ou delegasyon, zis 
zot bezwen endik mwan lekel 
ki pe al koze silvouple.  
 Pardon, eskiz mwan, wi 
Onorab William ki …? 
 
HON WAVEN WILLIAM 
Mr Chair.  Mon pe raise en 
point of order in regards to 
lafason ki nou pour pran sa 
Minister, akoz i annan 2 
Departman la, i annan 2 PS, 
eski nou pou pran en par? en 
separeman ouswa nou pou 
pran tou lede akoz i annan 
Investment epi i annan 
Department of 
Entrepreneurship? 
 
 

MR SPEAKER 
Wi, anfen, PS Thesee i a 
kapab koriz mwan, be mwan 
mon vwar sa Bidze tou lede i 
en sel pour sa Minister.  Alor 
nou a pran tou lede kestyon 
ansanm e zofisye, nou annan 
zofisye tou lede kote la, 
zofisye ki konsernen i a pran 
kestyon ki arive.  
 PS? I korek sa?  Sa 
Bidze tou lede i ansanm? 
Donk, nou a kontinyen 
koumsa. Ok. Mersi Onorab. 
Minis diriz mwan pour….Wi 
Minis? 
 
MINISTER DEVIKA VIDOT 
Mersi Mr Chair. Mersi Onorab 
pou ou kestyon.  
 Onorab zisteman, 
anyway sa konversasyon nou 
ti a kapab fer li al en pe plis 
detay demen letan IEA i vini 
parski anba zot manda ki i 
annan en progranm ki zot 
apel sa en One District One 
Project, kot zot in ganny pase 
serten morso later dan detrwa 
distrik atraver pei, kot zot in 
fini fer bann plan.  Ok, pou 
zisteman fer bann lespas 
ensidswit.   

Be byensir avek bann 
budgetary constraints, vedir 
sityasyon finansyel ki pei pe 
fer fas avek e oparavan osi sa 
bann devlopman pa’n kapab 
arive.     So, 
petet nou a kapab al en pe 
plis dan detay demen 
regardan sa. Me selman ki 

mon kapab dir ou la ki ase 
moman definitivman bi 
manda pour sa Minister se 
pour met a dispozisyon 
resours avek bann biznes, e 
kot nou pour kapab nou pour 
fer li, a tou moman. Mersi.  
 
MR SPEAKER 
Mersi. Onorab Gabriel. 
 
HON CONRAD GABRIEL  
Mersi Mr Chair. Bonzour 
Minis. Welcome ek ou 
delegasyon. Bonzour tou 
dimoun ki a lekout.  
 Minister, nou 
Gouvernman avan ti annan 
en progranm pou envestir dan 
pei. Ou ti kapab ganny en 
citizenship si ou pe invest 
$1million or more.   Mon pe 
gete dan ou Minister pour ou, 
ki garanti, ki zot annan pou 
donn bann envestiser an plis?  
Or  eski zot pe kontinyen avek 
sa progranm.  Ki zot annan 
nouvo pou kapab atrakte plis 
lenvestiser etranze pour 
envestir isi lokalman?  Mersi.  
 

(Interruption) 
 
MR SPEAKER 
Mersi Onorab.   Eskiz 
mwan, bann Manm i kapab 
respekte Lasanble e respekte 
sa Manm ki pe demann son 
kestyon.  E evite fer bann 
komanter, fer konversasyon 
prive antre zot silvouple. 
Mersi.  Minis? 

 
MINISTER DEVIKA VIDOT  
Mersi Mr Chair. Mersi Onorab 
pou ou kestyon. 
 Onorab i enteresan sa 
kestyon. Esansyelman, la 
fason ki Minister sa vizyon ki 
mannyer i pe ale pour atir 
lenvestisman aletranze, nou 
pa pe plito al dan laliny donn 
citizenship ankor. E petet, we 
are, nou pou move away from 
sa practice.   
 Rezon akoz, se akoz nou 
anvi ki envestiser letan i vin 
Sesel, etranzer i afford Sesel 
sa benefis, sa vre benefis ki 
nou merit pe gannyen.   E 
alor nou pa pou … nou pou 
nepli satisfe avek zis en 
etranze pe vini, pe aste later e 
fer propriyete ensidswit.    
 Me nou bezwen osi viz 
anver sa transfer of skills ki 
sa etranze pou vin afford sa 
lekonomi.  Ki kalite valer- 
azoute ki sa etranze pou 
kapab anmennen dan 
lekonomi.  So, se sa dan sa 
laliny ki la ki nou pe viz 
anver. Mersi. 
 
MR SPEAKER  
Mersi Minis.    Onorab Pillay 
ou ti oule fer kek 
klarifikasyon ki nou bezwen 
la? 
 
HON SEBASTIEN PILLAY 
Wi Mr Chairman.    Si ti 
posib pou PS Thesee gid nou.  
An relasyon avek Investment, 

nou vwar sa pozisyon 
konsolide, Entrepreneurship 
and Industry.  Investment i 
ladan li dan sa pozisyon 
konsolide? Akoz la se PS pour 
Investment, PS pour 
Entrepreneurship apre 
Lendistri.     
  

Me selman nou pe rode 
kote ki …? Konmsi pou nou 
kapab diskit sa size 
lenvestisman, ki line ki i pe 
tonm ladan, oubyen ki Code 
ki i pe tonm ladan pou kapab 
konpran en pti gou. Si ou pa 
mind  PS …… 
 
MR SPEAKER  
Ok, nou ava les PS Thesee 
eklersi. Silvouple? 
 
PS DAMIEN THESEE 
Bonzour Mr Chair, tou Manm 
Onorab.   Minister parey nou 
konnen i Minister 
Lenvestisman, 
Lantreprenarya ek Lendistri e 
son Bidze i R8.26milyon. E 
dan sa Minister i annan 2 
Departman.  So, ou annan en 
Departman Lenvestisman 
avek en Departman 
Lantreprenarya avek 
Lendistri, ki si ou get dan son 
PPPB Statement i donn ou son 
fonksyon.    
 So, i annan pou fer avek 
fasilitasyon fer biznes, i 
annan ki deal avek bann pti 
lantrepriz par egzanp 
Lantreprenarya i deal avek 

bann pti lantrepriz, micro.  E 
Lenvestisman i plis atraver, 
Departman Lenvestisman plis 
atraver son Ease of Doing 
Business.  So, i relye son 
manda as such.    
 So sanmenm sa ki nou’n 
met li ansanm.  So, zot kapab 
demann kestyon ki annan 
pour fer avek an zeneral sa 
Minister e sa Sekreter 
Prensipal respektif a repran 
sa kestyon ki relye avek li. Sa 
sizesyon. Mersi. 
 Nou’n met li ansanm Mr 
Speaker, akoz si nou ti met li 
enn apre lot ti pou annan 
serten konfizyon ti pou vini, 
sanmenm sa ki nou’n met li 
ansanm. Mersi. 
 
MR SPEAKER  
Mersi.  Wi Onorab Pillay? 
 
HON SEBASTIEN PILLAY 
Mersi Mr Chairman.  
Problenm avek sa i se ki nou 
pa konnen, nou pa pe kapab 
vwar, par egzanp an relasyon 
avek Departman Lendistri.  
Sa lenformasyon ki nou’n 
gannyen an se ki konsern 
bann diferan breakdown, nou 
annan en breakdown ki dir 
Department of 
Entrepreneurship and 
Industry.  Ler nou scroll down 
lo PPPB Statement i annan 
enn. Lo breakdown, nou napa 
enn.   

So, nou pa konpran ki 
mannyer sa larzan pe ganny 

partisyonnen pour 
Departman Lenvestisman. 
 So, mon kler la? Nou 
annan en breakdown ki 
annan tou bann Code bann 
depans.  Ok, mon pa konnen 
si lezot Manm i annan sa 
breakdown, mwan mon napa 
breakdown pour Investment.  
 
MR SPEAKER 
Wi Minis?  PS kontinyen 
silvouple. 
 
PS DAMIEN THESEE  
Sa breakdown ki nou ti share 
avek Clerk, i pou annan pou 
tou lede li. Petet si i annan 
Manm ki omit, Clerk i kapab 
re-forward son breakdown 
pour Departman 
Lenvestisman? Selman tou 
lede i available. Mersi.  
 
MR SPEAKER 
Byen. Mon krwar sa i 
rezwenn en pe kestyon ki 
Onorab William ti pe poze.    
E mon konpran en pti pe sa 
konplikasyon.    
 Sel keksoz ki mon a dir 
la at this point annou proceed.  
Minis i annan touzour bann 
posibilite poudir bann Manm 
serten kestyon zot kapab 
abord li en pe pli lwen dan 
son Departman letan nou 
konsider lezot antite.  
  

Tre byen Onorab Aglae, 
ou bezwen en leklersisman lo 

ou kestyon, kwa? Eskiz 
mwan, Onorab Gabriel? 
 
HON CONRAD GABRIEL  
Wi, Mr Speaker. Zis 
Minis, ou pa’n donn mwan 
petet ki zot annan nouvo as 
such, pou kapab devlop sa 
framework pour to gain the 
real lenvestisman 
enternasyonal?  Mersi.  
 
MR SPEAKER 
Minis, si ou kapab adres sa 
pwen? Wi? 
 
MINISTER DEVIKA VIDOT 
Mersi Mr Chair.  Mersi 
Onorab pou ou kestyon. 
Onorab an se moman i annan 
en working group ki’n ganny 
set up.  Zisteman pou revwar 
lenvestisman, foreign direct 
investment;- savedir 
lenvestisman sorti aletranze 
ki pe antre Sesel.     
 Aktyelman i annan en 
konsern parmi la popilasyon e 
parmi la kominote biznes, ki 
nou pe donn en pe tro bokou 
privilez etranze. Se sa ki 
persepsyon i annan.    
 E alor nou bezwen fer en 
louvraz internal pour regarde 
ki mannyer nou pou adres sa 
sityasyon.  Parke, pei in fer 
komitman avek World Trade 
Organisation ki permet ki 
etranze i kapab vin carry out 
serten aktivite biznes dan 
Sesel. 

 E alor, me selman i 
paret mwan ki petet napa ase 
lanfaz ki’n ganny mete, ler in 
ariv lo nivo domestik ki 
mannyer nou pe zer sa bann 
komitman.    
 E sa louvraz la, ki nou 
pe al antreprann e i pou 
annan involvement even 
Manm Lasanble Nasyonal lo 
sa working group.   So, 
posibleman zot pou ganny 
met okouran dan tou staz 
diskisyon. Mersi. 
 
MR SPEAKER  
Mersi Minis.   Nou a 
kontinyen avek Onorab 
Mondon.  
 
HON TERENCE MONDON  
Mersi Mr Chair. Bonzour 
Minis avek ou delegasyon. 
 Mon premye kestyon i lo 
size.  Minis in koz lo Ease of 
Doing Business.  Anfet mon 
welcome  sa striktir, met en 
nouvo striktir pour Resers ek 
Devlopman zisteman akoz 
enn bann febles ki mon vwar, 
i se ki mannyer nou zer nou 
bann DATA, bann 
lenformasyon, pou nou kapab 
ganny bann lenformasyon 
stratezik pou pei.    
 Ozordi par egzanp nou 
annan lenvestisman dan 
bann gran lotel, nou pa 
vreman konnen ki son net 
economic inflow ki en gran 
lotel pe anmennen Sesel. 

 Se sa bann kalite analiz 
ki manke e mon welcome ki 
zot striktir dan en fason pou 
kapab capture pli byen bann 
lenformasyon pou kapab 
konnen lekel sekter pli bon 
pou envestir.   
 Alors, dan sa kote mon 
anvi konnen, petet si sa FEZ - 
Ease of Doing Business fer 
Sesel vin en landrwa fasil 
pour fer biznes.    Eski zot 
in fer bann travay deza, mon 
vwar ki zot in met en, ti 
annan en High Level Ease of 
Doing Business Committee an 
2019, 2020 bann 
lakonplisman, Economic 
Needs Committee.   
  
 

Vreman si kapab dir nou 
ki zot in achieve ek sa 2 
Komite ki pe prepar zot?  
Akoz ler mon get zot latab 4, 
zot pe met zot ranking World 
Bank ranking 205.    Si ou 
oule, pli move pozisyon ki kot 
i ete, ki santyenm pozisyon.  

Petet donn nou en 
leksplikasyon akoz zot pe, zot 
met sa 105 pozisyon olye en 
amelyorasyon?  
 Mon dezyenm kestyon 
Mr Chair.   I nou pe koz 
lenvestisman, enn bann 
difikilte ki bann dimoun, 
bann lenvestiser ki anvi fer 
fas avek, se kantite ki zot 
depanse avan menm ki zot 
ganny en aprouvasyon swa 

pou en loan ek labank.  
Menm avek en Minister. 

 Par egzanp si en gran 
lotel pe fer en envestisman 
Sesel.  Ozordi nou annan en 
ka dan mon distrik. I bezwen 
pas tou sa bann process. I fer 
en kantite depans, be selman 
i pa ankor dan en pozisyon 
pou li konnen, si i pou ganny 
en aprouvasyon pou li kapab 
fer sa biznes.     
  

E la i, par egzanp sa 
prosesis EIA in vin pli tar 

apre. La si EIA pa ganny 
aprouve in fini fer en kantite 
depans. Eski zot pe kapab 
capture sa bann difikilte ki 

bann dimoun i fer fas avek, 
ler zot pe rantre dan biznes.  
E ki konversasyon zot pe fer 
avek nou bann lenstitisyon 
finansyel, pou kapab fer akse 
finansman ankor?   
  

Mon konnen i en moman 
difisil la be selman a lavenir 
ki akse finans ankor vin pli 
fasil pou dimoun, sirtou parey 
nou pe met lanfaz pour 
Seselwa fer plis biznes. 

Mon dernyen pti pwen 
Mr Chairman, se ki sipor 
Minister pou aporte pour 
konstri bann fasilite dan 
distrik, kot deza - par egzanp 
dan mon distrik Takamaka, i 
mank fasilite bann pti biznes. 
Ki sipor ki Minister pou 
aporte pou nou kapab 
anmenn en debousman sirtou 

pou bann zenn ki anvi 
komans en pti biznes? Mersi 
Mr Chair. 
 
MR SPEAKER 
Mersi Onorab.   Minis? 
 
MINISTER DEVIKA VIDOT 
Mersi Mr Chair.  Mersi 
Onorab pou ou kestyon. An 
sa ki konsern analiz 
Lenvestisman se sa 
egzakteman ki mon ti’n 
konmans koz lo komansman.  
  

Pou le moman i napa en 
fason kot nou pe vreman 
measure sa lenvestisman ki 
pe ganny antre dan pei. I ti  
ki pe fer, i pe capture zis en 
morso e i pa pe capture li 
globalman.  E lafason ki 
desizyon osi pe ganny fer par 
Departman Lenvestisman, ti 
pa ti vreman gage the right 
way.   

Alor, pandan Bidze ou 
pou vwar, nou pe rod 
laprouvasyon pou recruit en 
Senior Economist ki pou atase 
avek Departman 
Lenvestisman, ki li son bi 
prensipal se pour 
esansyelman mezir si vreman 
sa lefe, sa lenpak ki pe annan 
lo GDP, lo lekonomi pei 
through sa bann 
lenvestisman.   
 So, sa i enn bann keksoz 
ki nou al, pe fer fortman 
parke nou bezwen fer 
desizyon baze lo facts,  ou 

konnen?     
  

In regards to kestyon 
nimero 2, PS Nalletamby, 
mon ava pas li la parol i ava 
reponn.     
 In regards to what has 
been done, ou’n demann what 
has been done the working 
group for Ease of Doing 
Business pour 2019, 2020, sa 
PS Nalletamby pou reponn.   
  

Mon ava move on to ou 
lot kestyon in regards to 
laprouvasyon dan prosesis.  A 
se moman lafason ki SIB in 
set-up, lafason i pe zer son 
louvraz, se esansyelman sa ki 
i pe fer. Pou bann lenvestiser 
ki pe vini, ki pou anpes zot al 
fer sa kantite depans.   
   

So, zot vin avek zot 
Memorandum, Project 
Memorandum, Business Plan 
e i fer sa prosesis fasilitasyon 
kot i pas sa laplikasyon avek 
tou bann stakeholders 
spesyalman si i en proze ki 
gran, ki larz, ouswa i en proze 
ki en pe diferan, ki pa 
tradisyonnel dan sa sans. 
Ouswa ki pou annan en 
lenpak ki nou konnen pou 
annan en lenpak lo 
lanvironnman ensidswit.   
 So, zot fer sa prosesis 
pour sa dimoun menm avan 
ki sa dimoun i konmans al fer 
sa bann depans. So, dan 
sa fason i met a dispozisyon 

avek sa lenvestiser tou bann 
keksoz, tou bann lobstak, tou 
bann requirements ki pou 
bezwen meet, even 
beforehand.  Sa i ganny fer.  

Pou le moman an sa ki 
konsern finansyel, nou pe 
vwar, nou pe asiste biznes lo 
en case-by-case basis.   
  

So, i pa ankor vreman 
annan sa framework,  ki nou 
pe asiste or en Scheme ki nou 
pe fer ki pou asiste biznes, 
envestiser etranze 
spesyalman.    
  

Pou trwazyenm kestyon, 
ou’n demann mwan in 
regards to fasilite ki pou 
ganny fer lo nivo kominote? 
Ansanm avek Minister 
Lafanmir ek Sports, nou pe al 
antreprann en proze kot nou 
pe angaze pou enkilke 
lantreprenarya biznes within 
la kominote.    Sa progranm i 
sipoze deroule petet an Avril. 
E alor, nou ava met ou 
okouran lo sa kote. Mon ava 
pas laparol prezan avek PS 
Nalletamby. Thank you.  

 
MR SPEAKER  
Wi, PS? 
 
PS MICHAEL NALLETAMBY  
Mersi Mr Chair. Bonzour 
Mr Chairman Bonzour tou 
Manm Onorab. An sa ki 
konsern sa High Level Ease of 
Doing Business Committee.  

Son lobzektif sete pou 
anmenn tou bann parti 
prenan, otan bann parti 
prenan, posib pou diskit sa 
bann diferan paramet avek 
bann lezot keksoz ki ti pe 
afekte Ease of Doing 
Business.   Alor son 
lentansyon sete pou fer sir i 
annan en kordinasyon byen 
ek bann parti prenan, ki pou 
kapab adres sa problenm ki 
nou ti pe idantifye.   

Sa kestyon akoz nou’n  
met li 100, nou estimasyon 
nou’n met li 105 konpare ek 
100?  Se senpleman kan nou 
ti’n soumet nou bann reform 
avek World Bank, repons ki 
nou ti gannyen, i pa ti favorab 
dan nou estimasyon, i pa ti 
kouver tou, i pa ti aksepte tou 
nou bann soumisyon.   

Malgre nou pa dakor 
avek, me nou’n reponn zot e 
zot pa reponn ou, zot donn ou 
en premye repons, dezyenm 
repons zot pa donn ou.   
  

Me dan nou estimasyon 
nou pa ti kapab met kan nou 
pe vwar sa premye feedback.  
I pa ti pou fer sans pou nou 
amelyor nou ranking kan 
estimasyon nou ranking, kan 
nou pa pe vwar en feedback 
pozitiv.      

Alor nou ti met li en 
estimasyon.   Malerezman, sa 
dernyen rapor pa ti sorti. Zot 
in retract sa rapor, nou pa 
konn son ...    Me 

la, ler ou pe ganny bann 
feedback koumsa e ou pa 
konn progre ki lezot pei ki pe 
ganny konpare ek ou i ete, ou 
pa kapab al met en keksoz i 
pa realis. E se sa rezon ki 
nou’n met sa.   En 
Komite ENT son lobzektif sete, 
pou adres bann proze, bann 
aktivite ekonomik ki pa’n 
ganny ouver, ouswa pa’n 
ganny rezerve ki en etranze i 
anvi antre ladan. Pou nou 
evalye li son kontribisyon 
diferan fakter ekonomik, 
teknolozi, lanplwa e 
inovasyon sa se lobzektif sa 
Komite e se sa ki i pe fer 
aprezan.  Mersi Mr Speaker.  

 
MR SPEAKER 
Mersi PS.  Nou a pas lo 
Onorab Loze. 

 
HON JOHAN LOZE  
Bonzour Mr Speaker. Mersi 
Mr Speaker. Mon tann Minis 
dir i bezwen fer desizyon baze 
lo facts.      
  

Alors, swivan sa ki Minis 
in dir, mon ti ava anvi konnen 
eski i posib pou son Minister 
fer en resers pou get bann 
diferan loportinite ouswa 
sekter ki i annan kot i annan 
loportinite pou fer kreasyon 
biznes kot i bezwen?  
  

Kot i annan loportinite 
pou fer kreasyon biznes ki 
pou aport benefis reel pour 

both sosyete e sa dimoun ki 
antre ladan li menm.   
  

E non selman fer sa 
resers gete akoz i annan en 
kantite dimoun Sesel i anvi 
envestir, me zot pa konnen. 
 Mon pe koz pour 
Seselwa la en? Zot anvi 
envestir me zot pa konnen 
egzakteman dan ki, dan kwa 
pou met zot larzan.   
 Non selman fer sa 
resers, annan en proper 
framework otour pou donn 
zot sa sipor akoz ozordi, en 
Seselwa ki anvi envestir, ki 
anvi fer biznes, napa en 
landrwa kot i kapab ganny en 
loan, Labank Komersyal i 
sant tou kalite sanson.  
  

So, si ti posib pou annan 
sa ki ganny met an plas la an 
se moman dan sa letan 
ekstraordiner.  Sa i mon 
premye pwen. 
 Mon dezyenm pwen, ki 
mon pe leve.  Minis dan mon 
diskour lo Bidze mon ti fer en 
propozisyon.  E mon zis anvi 
etal sa la devan ou ozordi ki 
ou ava note.    
  

Mon ti a kontan si 
Gouvernman ti pran 
loportinite ki nou ladan la, e 
pran sa propriyete ki nou apel 
li Cap Ternay, pran li dan son 
antyerte, subdivide li pou fer 
bann diferan biznes tourizm, 
pran sa later donn, I mean, 

donnen avek lenvestiser 
Seselwa, met an plas fasilite 
pou zot ganny loan pour zot 
fer devlopman touristik dan 
sa landrwa.  

Mon repete pran Cap 
Ternay subdivide li, donn 
avek lenvestiser Seselwa, met 
an plas fasilite pou zot ganny 
loan e zot ava devlop sa. 
 Mon trwazyenm e 
dernyen pwen Mr Speaker, 
mon tann en zafer Parti US in 
leve.  Mr Speaker tou mon 
konesans napa voler later dan 
Parti US, napa later ki’n 
ganny vole, later in ganny 
aste!   

Now, okenn dimoun ki 
santi ki’n annan later ki’n 
ganny vole dan US, Lakour i 
lot kote semen la.   Just cross 
the road met zot case, 
anmenn nou Ankour, nou ava 
defann sa case laba! 
 Parski, i annan en 
Madanm Praslin ki son 
laboutik ti ganny vole e vann 
avek en Endyen li osi! Pa US 
ki ti fer sa. Pa US. Mon 
garanti zot pa personn ki pe 
asiz la, me i en dimoun ki pe 
asiz laba avek zot ki ti fer! 
Mersi Speaker.  
 
MR SPEAKER  
Mersi Onorab.  Mon’n aksepte 
ou pwen lo later US ki ou’n 
fer, me, mon krwar ou’n al en 
pe tro lwen dan akiz Manm 
lot kote ki zot in vol later.   
 Ou pwen, ou pwen i 

rezonnab e mon aksepte ki 
ou’n fer li, me, pa debord sa 
ki ou pe dir ki rezonnab. 
Mersi. Minis ou ava adres son 
bann kestyon silvouple. 
 
MINISTER DEVIKA VIDOT  
Mersi Mr Chair. Mersi Onorab 
pou ou kestyon. Onorab, 
zisteman, be louvraz ki 
Departman Lenvestisman ki’n 
ganny fer e ki nou pe 
kontinyen amelyor lo la, se 
idantifikasyon bann sekter 
kote ki dimoun i kapab antre 
dan biznes. So, se sa kalite 
louvraz nou’n fer.     
 

E an plis ki sa, nou pe 
konsantre en plis lo priority 
sectors, pour ki nou fer ki sa 
bann sekter i pli ganny 
devlope.  I ganny parey nou’n 
mansyonnen, i ganny 
transformen ki i ava fer ki 
nou ganny bann biznes ki pe 
kre bann valer-azoute, bann 
biznes ki inovativ dan sa 
bann sekter.    
  

So, louvraz in ganny fer 
an ski konsern sa, e osito ki 
bann Schemes in ganny 
etablir, SIB i annan sa manda 
pou li fer sa promosyon pour 
ki nou envit bann 
businessmen  envestiser pou 
antre dan san bann sekter.  
 An plis ki sa, anba 
Minister, nou annan en 
fasilite ki nou pe al met an 
plas ki nou apel sa en 

incubator, kot i pou en fasilite 
kot i annan bann dimoun ki 
pou annan bann nide ki pete 
zot pa ankor tro konnen ki 
mannyer pou formulate li, pou 
antre dan en biznes. Sa osi 
pou ganny met an plas. Sa i 
en lot.     
 Pou bann biznes, pou 
bann nide biznes petet ki 
annan antreprener an deor la 
ki anvi fer biznes me ki i en 
nouvo nide biznes, a new 
business idea, nou pe travay 
lo en framework ,ki i a fer ki 
malgre i napa en license an se 
moman pou sa biznes, me ki 
zot a kapab operate anba sa 
framework, avek bi, well, nou 
kapab monitor. Nou ava 
monitor epi formil en 
appropriate licensing 
framework ki ava al avek sa 
biznes. Sa i lot.   
 In terms of financing, 
definitivman a se moman la, 
labank i annan limitasyon lo 
loans ki pe ganny donnen. E 
zisteman osi, e sa osi i zis, i 
enn parmi lobzektif osi kot, 
nou pe find bann alternative 
means, pe etablir framework 
pou alternative means of 
financing.   A se moman sa i 
pretty much non- existent 
Sesel.   

E dezyenm, nou pe take 
it a step further osi, kot nou 
pou al dan sa faz kot nou pou 
al etablir platforms, pour ki 
dimoun ki annan kapital i 
kapab zwen avek dimoun ki 

annan sa nide biznes, e ki zot 
kapab parey en match-making 
sort of idea, kot sa dimoun i 
ava annan kapital, sa dimoun 
i annan son biznes e zot 
kapab zwenn ansanm e zot 
kapab realize sa business 
idea. 
 In regards pou ou 
dezyenm proposal pour Cap 
Ternay. Duly, mon’n take 
note. Mersi bokou, nou ava 
regard ladan. I egzakteman in 
line avek nou vizyon pou 
boost-up nou tourism sector. 
Trwazyenm mon krwar sa in 
adres lot kote latab. Mersi. 
 
MR SPEAKER 
Mersi Minis. Onorab Henrie. 
 
HON GERVAIS HENRIE  
Mersi Mr Chair. Bonzour tou 
dimoun. Minis, mon oule 
retourn ou, lo ou 
prezantasyon inisyal ki ou’n 
fer avek Lasanble. E mon pe 
dir sa akoz dan menm laliny 
ki mon poudir avek plizyer 
antite.     Oktob 
2020, Seselwa in vot pou 
sanzman, sanzman, zot oule 
vwar sanzman reel.  E pa en 
sanzman baton mazik. I en 
sanzman ki nou bezwen 
travay pour akonplir ki an 
2025 ler zot go back to the poll 
e pou pas en verdict, zot 
kapab dir wi sa Gouvernman 
in anmenn sanzman ouswa i 
pa’n anmenn sanzman.  So, 
sa sanzman nou pou vwar 

dan 5an.      
 Me ki mannyer sa 
sanzman pou vini? Se ki nou 
bezwen annan en vizyon, 
annan en clear goal lobzektif 
avek target.    Now, sa Bidze 
ki nou pe vot lo la i annan 2 
lipye li.  Son premye lipye, 
koup depans, koup gaspiyaz, 
streamline Gouvernman.  
  

Me dezyenm lipye ki pli 
enportan se relans lekonomi 
dan 5 sekter partikilye, 
tourizm, lapes, lagrikiltir, 
digital economy and financial 
services.     
  

Now, ou Minister mon 
vwar li, i kle, pou met sa 
bann zafer ansanm.  I osi 
enportan ki Minister Finans 
akoz si napa sa lanbisyon, sa 
langazman, sa prese pou 
achieve, konmsi Morisyen, 
‘’nou pou trouv nou dan 
petren!’’      

Prezan le pwen ki mon 
oule fer se ki plizyer antite 
ki’n devan nou ziskan prezan, 
Gervais Henrie ki pe dir sa, sa 
mon lopinyon personnel. 
Mon’n santi poudir i annan 
bokou bann public servant 
ki’n, ou a krwar en pe fatige, 
en pe mank motivasyon.   
 Now, ou Minister pou li 
kapab, key in achieving sa 
dezyenm lipye ki sa Bidze, 
lobzektif sa Bidze, fodre ki i 
annan sa motivasyon. 

So, mon oule ki ou 
reasir nou, dir nou poudir ou 
bann dimoun dan ou 2 
Departman la, Envestisman 
apre Entrepreneurship and 
Industry, i konpran sa irzans 
pou achieve sa dezyenm 
lobzektif nou Bidze? Mr 
Chair, sa i mon premye pwen 
ki mon oule fer.  

Dezyenm pwen Mr 
Speaker, pwen ki lo floor ki’n 
leve, si en parti politik i pran. 
Gouvernman i transfer 46 
bout later avek li ki ekivalan 
R5.7milyon, me i pey zis enn 
ki ekivalan R250mil. Pou 
mwan letan ou pran en 
keksoz ou pa peye, ki ou’n 
fer?   

 
 
(Interruption) 

 
HON GERVAIS HENRIE 
Ou’n vole! E Mr Chair,  
 
 

(Interruption) 
 
MR SPEAKER 
Silvouple! 
 
HON GERVAIS HENRIE 
Akoz sa in lo floor. Mr Chair, 
mon pe challenge akoz i 
annan en lakizasyon ki’n 
ganny fer kont mwan ek tou 
mon bann koleg isi, ki mon’n 
vol later ouswa ki nou’n vol 
later Praslin. Mwan, mon pa’n 
fer sa, mon konnen mon’n 

pa’n fer. Mon challenge sa 
MNA ki’n dir sa si i annan 
laprev 
 

(Interruption) 
 
HON GERVAIS HENRIE 
pou anmenn mwan Gervais 
Henrie Ankour!  Si mwan 
mon’n vol later Praslin 
anmenn mwan Ankour! 
 

(Interruption) 
 
MR SPEAKER 
Order silvouple! 
 
HON GERVAIS HENRIE 
Mersi Mr Chair. 
 
MR SPEAKER 
Onorab mersi pou ou 
kestyon. Les mwan dir ankor 
enn fwa, size later 
Gouvernman, i valab pou sa 
Lasanble. Ki’n arive avek, ki 
pa’n arive. E tou le de kote i 
annan drwa met son pwen, 
son largiman. Size Manm 
Onorab ki annan tranzaksyon 
avek later, ilegal oubyen non, 
i pa dan Lasanble a se 
moman.   Alor evite al lo sa 
size dorenavan.  Ok? 
 Nou a kontinyen e zot a 
remarke ki ler en Manm i 
konmans lo en size 
kontrovers, i anmenn 
kontrovers. Alor annou veye 
ki nou evite. Mersi.  Eskiz 
mwan Minis pou sa 
enteripsyon.     Mon ava 

envit ou prezan pou reponn 
Onorab. Mersi. Wi Minis.  
 
MINISTER DEVIKA VIDOT  
Mersi Mr Chair. Mersi Onorab 
pou ou kestyon. Onorab mon 
krwar ki mannyer klima 
ekonomik inn arive sa ki pa 
ankor ganny en konpran sa 
irzans ki pei, sa pozisyon ki 
pei i ladan, then i pa deserve 
pou li pe travay dan Minister 
espesyalman, dan sa Minister 
kot mon pe ete.   
 E mwan mon kapab 
avoue avek zot tou ki, mwan 
personnelman sa kantite 
lenerzi ki mon pe mete dan sa 
Minister, i bokou, e entans.  E 
mon pe lead and mon pe hope 
ki bann dimoun ki pe travay 
avek mwan, zot pe ganny 
enspire par sa e an detrwa 
sirkonstans mon … in terms 
of langazman ki mon gannyen 
avek zot, zot pe demontre sa 
so far.  So, mon pou 
kontinyen pouse.   
 Me sertennman sa ki 
santi li, li pa pare pou pous 
ansanm avek mwan then, i 
pou konnen kot son plas i ete. 
Me selman sa ki mon kapab 
asir ou se ki nou vreman 
angaze. Mwan personnelman, 
mon komitman anver relev sa 
lekonomi i la 100poursan. 
Mersi. 
 
MR SPEAKER 
Mersi Minis. Onorab Vidot. 
 

HON AUDREY VIDOT 
Mersi Mr Chair. Bonzour 
Minis avek ou delegasyon, tou 
koleg Onorab. En bonzour 
spesyal zabitan Roche 
Caiman.    Minis 
mon kestyon i ganny 
anmennen devan ou ozordi 
par lenspirasyon sorti kot 
mon bann zenn Roche 
Caiman.     
 Roche Caiman nou 
annan, menm si nou limite an 
term teren, me selman nou 
annan en morso later ki 
kapab ganny devlope.   
 E Ladministrasyon 
Distrik ti met en propozisyon 
devan ansyen Gouvernman, 
pour secure sa landrwa pou 
okenn loportinite devlopman,  
pou met en lenfrastriktir ki 
pou benefisye bann pti biznes 
pou bann pti antreprener dan 
mon distrik.   
 E petet atraver sa Bidze 
ki la, eski i annan loportinite 
pour zot kapab regard dan 
sans pou kapab petet osi 
atraver zot bann plan ki ou’n 
koz lo la, regard bann lezot 
lenvestiser ki kapab ed 
Gouvernman kapab met en 
tel lenfrastriktir?  E ki pou 
permet bann zenn dan mon 
distrik ki swa mon annan en 
kantite artis ki anvi annan en 
landrwa parey en pti studio ki 
soundproof ki zot kapab ed 
zot an atenn zot biznes 
artistik?      
 I annan bann lezot 

ankor ki annan bann nouvo 
nide.  I annan ki bezwen lofis. 
I annan ki annan biznes ki 
anvi antre dan bann biznes 
pou fer parey pestisid, be zot 
bezwen landrwa parey en lofis 
pour zot kapab fer zot bann 
administratif.    
  

So, petet ki bann 
loportinite ki ou kapab 
anmennen, ki mon bann zenn 
ki pe swiv i kapab garanti e 
vwar vreman sa sanzman ki 
Onorab Henrie i koz fortman 
lo la. Pou zot vwar zot pe 
benefisye avek sa nouvo 
Gouvernman? Mersi. 
 
MR SPEAKER  
Mersi Onorab. Minis. 
 
MINISTER DEVIKA VIDOT  
Mersi Mr Chair. Mersi Onorab 
pou ou kestyon. Onorab size 
lespas ek lenfrastriktir i 
vreman en konsern parske i 
limite. Ou konnen i en 
resours ki limite. Parey later 
lespas osi i limite.   

Me selman anvi 
sityasyon finansyel nou pe viz 
ver en al dan bann lagreman, 
sa ki nou apel PPP - Public 
Private Partnership kot nou 
pou angaze avek lenvestiser 
prive, pou zot kapab, zot, zot 
ava annan sa finans. Zot a 
kapab fer sa capital 
expenditure i ava fer sa proze.  
Epi Gouvernman i ava kapab 
antre ladan.  Gouvernman i 

a provide sa later, zot ava 
konstri e sa bann lespas i a 
kapab ganny servi zisteman 
pour fasilit, pou ed sa bann 
zenn.     
  

Sa i definitivman parti 
nou prozeksyon, parske nou 
annan later, kantmenm pa 
bokou, me selman sa ki nou 
annan me selman pou le 
moman nou pe napa sa 
finansman.   So, sa i ava en 
fason pou zwenn sa bout 
ansanm. 
 Me an sa ki konsern 
egzakteman lokasyon sa later, 
si ou ti kapab ekrir, anvoy en 
email, ouswa presizyon, si ou 
kapab zis les mwan konnen lo 
egzakt sityasyon, location 
sorry of sa parcel e nou a 
kapab diskit pli devan. Thank 
you. 
 
MR SPEAKER 
Mersi Minis. Onorab 
Woodcock. 
 
HON WAVEL WOODCOCK 
Mersi Mr Speaker.  Mon pou 
konmanse avek en kestyon ki 
Onorab Conrad in demande 
ki mon bezwen dir Mr 
Speaker mon vreman apresye 
nouvo lapros, nouvo Polisi 
Gouvernman. Ki from now on, 
zis akoz nou anvi investors 
vin Sesel, ki nou bezwen vann 
nou paspor e sa bann keksoz 
ti pe arete.  

Ki nou pa pou vwar 
ankor bann sityasyon, kot 
paspor i ganny vann par avek 
bann bandi, angiz pou li vin 
envesti Sesel. Parey nou’n 
vwar Marek, Trajter  antre 
Sesel ki ti ganny sponsor par 
menm en Manm lo lot kote 
latab, ki apre zot ti met li dan 
en crate dibwa, dan en goni 
lafisel pou fer li retourn dan 
son pei.     

Mr Speaker, mon 
dezyenm kestyon i kot i 
konsern Ease of Doing 
Business.  Onorab Mondon in 
demann en kestyon vreman 
enteresan boner, in fact mon 
pou bezwen al en pe lo la 
akoz mwan mon oule vwar en 
keksoz pli imedyat arive.  

Akoz as it is now nou 

ranking enternasyonalman 
kot i konsern Ease of Doing 
Business i pa bon.  
 Gouvernman lepase in 
fail lo sa size Ease of Doing 
Business. Annefe an 2019, 
nou ti 100enm dan 190 pei. E 
avan sa an 2018, nou ti 
96enm.     
 Alor mon kestyon i eski i 
annan keksoz imedyat ki pe 
ganny fer la aktyel, ki pou ed 
nou improve nou ranking lo 
nivo enternasyonal? Akoz si 
nou pa improve nou ranking i 
pou afekte en pe nou pei an 
term bann envestiser ki pe 
vin Sesel, zot pou get sa 
ranking avan ler zot pran en 
desizyon pou zot vin envestir 

dan nou pei.   Alor ki zot pe 
fer lo sa size? 
 Mon dezyenm kestyon, 
kot i konsern rol en pti pe 
sirtou Department of 
Investment, zot annan en rol 
monitoring e sa rol se pour 
monitor bann diferan Lazans 
ki tonm anba zot 
responsabilite, anba zot 
purview.     
  

Me le problenm ki nou’n 
vwar dan le pase parey 
Industrial Estate Authority, i 
tonm anba zot, zot regar se 
zot ki annan sa oversight lo sa 
bann diferan agencies.   Me ki 
nou’n vwar dan lepase. Ende 
sa bann Lazans zot pa’n 
performen. Nou’n war parey 
lo kote Industrial Estate kot 
later lease in ganny revann.  

Ou vwar lands 
speculation. Ou vwar 
problenm kot i konsern 
koleksyon reveni, lease. 
Nou’n vwar bokou bann 
keksoz arive konmsi ki monte 
ki fer mwan demann kestyon. 
Ou’n vwar poudir ki ti napa 
en land use plan pour bann 
Industrial Estate.     

En landrwa ki sipoze lo 
en endistriyel, ou’n vwar in 
fer laboutik, in fer lekol, in fer 
isi.  So, eski dan lepase vi ki 
in napa sa monitoring, eski ou 
Minister la pou fer sir, ki i 
annan en proper monitoring lo 
sa bann diferan Lazans pour 
fer sir ki zot pe desarz zot 

manda?    
  

Mon lot kestyon Mr 
Speaker. Mon move lo lot 
Departman Department of 
Entrepreneurship and 
Industry.  Sa Departman son 
rol i facilitator in assisting 
local businesses.  E MSMEs i 
enn bann, i sirtou sa bann 
MSMEs bann medium small 
enterprise.    Eski i 
annan parey mon pe koz lo 
kote pou Zil Pros. Ti annan en 
plan dan le pase diskisyon 
pou annan en micro-
enterprise. Mon krwar sa ti 
pou fer Il Eve, eski sa i still 
dan zot plan?  
 Epi Minis dan ou vizit ki 
ou ti fer Praslin avek Prezidan 
avek lezot Departman, lezot 
Minister, nou ti diskit lo sa 
propriyete, lot kote, lot kote 
Amitie Airport.  E sa annefe, 
sa i en propozisyon ki mon’n 
fer pou nou devlop sa 
landrwa, pou ed bann pti 
biznes, craftsmen, artis avek 
bann dimoun kekfwa ki pa 
dan agro-processing. 
 Eski i annan …. kan ki 
nou pe ekspekte vwar en 
konsep e sa proze komanse a 
kour term?   
 Minis le rezon ki mon pe 
demann ou sa kestyon akoz 
en bon pe letan mon’n 
demann sa kestyon dan 
Lasanble. Sa letan Minis 
Cosgrow ti la, mon’n deza 
demann li sa kestyon.  E 

naryen pa’n ganny fer lo sa 
size. E la mon pe priye ki la vi 
ki ou, ou la, ou kapab fer en 
keksoz pour finalman sa 
konsep i a konmanse. Mersi.  
 
MR SPEAKER 
Ok Onorab, mersi. Minis. 
 
MINISTER DEVIKA VIDOT  
Mersi Mr Chair. Mersi Onorab 
pou ou bann kestyon. Mon 
pou abord premye dabor in 
regards to Ease of Doing 
Business.   
 Ok, sa ki mon kapab 
eksplik ou an tenm louvraz ki 
… petet mon pou eksplik ou 
louvraz ki mwan mon’n 
angaze avek letan mwan 
mon’n antre dan lofis.  
  

Esansyelman sa rapor i 
klasifye bann kriter lo lafason 
ki i assess pei.  I annan 
apepre 10 paramet ki sa i 
ganny fer anba la.   

E ki nou’n angaze pou 
fer la an se moman,  mon pa 
vreman asire dan previous 
years ki mannyer i ti pe 
ganny fer.  Me an se moman 
ki nou pe fer, dan sa bann 10 
paramet i donn ou bann 
grading pou each individual 
parameter.  E nou pe swazir 
sa bann ki nou’n vreman fer 
mal ladan. E nou pe tackle sa 
bann premyerman.   

E definitivman, i annan 
starting up of business, sa i 
premye ki nou fer vreman mal 

ladan.   E in terms of 
solisyon vitman ki nou kapab 
achieve sa se enn i sa online 
registration. Sa rezistrasyon 
elektronik ki mon ti 
mansyonnen dan mon ladres 
letan mon’n konmanse. 

 E osi i annan 
lamannman Companies Act 
1972.  So, sa i 2 keksoz kle ki 
pou boost nou ranking dan 
limedya.  Travay in 
ganny fer parey mon’n 
eksprimen, nou pe sey pouse 
pou nou ki sa electronic 
registration i vin an mars en 
pe deswit.  

Me pou en rezon ou en 
lot,  epi i annan bann serten 
retar ki’n ganny mete e pe osi 
i paret mwan i annan serten 
lamannman dan Lezislasyon 
osi anliny avek sa ki pe merit 
ganny fer. So, sa in met en pe 
retar.  PS i a kapab elabor en 
pti pe plis lo la.      
 Mon ava bouz antretan 
lo ou dezyenm pwen e sa i 
monitoring and evaluation.  
 Annefe letan mon’n 
antre dan Minister, mon’n 
vwar poudir sa i en laspe, ki 
vreman pa’n ganny regarde 
preski ditou. Sa i monitoring 
and evaluation.     

E mwan personnelman, 
mon’n vwar se pou sa rezon 
ki sa bann lazans pa’n 
perform lo sa nivo ki zot ti 
merit pe performen. E sa i en 
lot rezon akoz desizyon anver 
sa bann Boards of Directors ki 

ti pe asize lo sa bann lazans 
in ganny retire akoz 
esansyelman Gouvernman ti 
pe set Polisi, ti pe set en 
direksyon.  

Boards ti pe fer en lot 
keksoz ki diferan avek ki 
Gouvernman ti initially set 
out.  E lazans osi alor pe bouz 
en lot direksyon e alor ti napa 
sa konprenezon, ti napa sa 
korperasyon.  
 So, definitivman avek 
parti dan mon manda, 
monitoring and evaluation will 
be key. Akoz? Nou bezwen 
monitor sa Polisi ki, ki nou set 
premyerman e nou bezwen 
monitor osi lefikasite sa Polisi. 
Akoz nou pa kapab zis 
enplimant Polisi apre nou pa 
regarde ki lenpak sa Polisi in 
annan.     
 So, sa i sa bann keksoz 
diferan ki mon anvizaze 
anmennen dan Minister. PS 
Antat i ava reponn ou 
trwazyenm kestyon.    

An se ki konsern ou 
katriyenm kestyon regardan 
Amitie Praslin apre ki sa vizit 
epi kominikasyon ki ou’n fer 
avek lofis, kot mwan, mon 
panse ki CEO of ESA in pran 
kontak avek ou.   
 So, petet nou ava adres 
sa size dan, en pti pe pli tar 
dan lazournen letan i la.  Mon 
ava pas laparol Mr Chair si 
ou permet mwan.  
 
MR SPEAKER 

Wi. PS Nalletamby.  
  
PS MICHAEL NALLETAMBY  
Mersi Mr Chair. An sa ki 
konsern Ease of Doing 
Business, parey Minister in 
eksplike i annan serten Lalwa 
ki nou bezwen met an plas.  
 I annan sa Companies 
Act ki nou’n bokou.  Ti fer 
premyer faz revizyon ki ti vin 
devan Lasanble ti pase tar 
lannen pase.      

I annan sa dezyenm 
bout ki nou’n travay lo la ki 
nou pe gete avek biro Prokirer 
Zeneral, pou nou kapab fer 
pase.  E ladan i annan bann 
eleman anrezistreman biznes 
elektronik, elektronikman, 
one shareholder company.  

E bann keksoz parey ki 
pou fasilit en dimoun ki anvi 
fer biznes si i li tousel i kapab 
al fer son biznes.   

Menm bann requirement 
pou soumisyon bann annual 
returns. I annan bann 
rediksyon pou bann pti 
biznes, bann dokimantasyon 
ki zot bezwen fer.   So, i bann 
travay ki’n ganny fer lo sa 
Companies Act.   
 Be i annan lezot travay 
menm ki konsern Ease of 
Doing Business ki relye avek 
kredi.    Nou annan sa 
travay ki nou pe fer lo Credit 
Information System ki deza 
egziste.      
  

Me selman lentansyon 
se pou elarzi li en pe pou 
donn plis kouvertir, ki petet 
en dimoun ki napa en kont 
labank, i kapab ganny trouve 
pour ki son kredibilite an 
term onor son bann det.  
Parey isi i annan bill ouswa 
keksoz koumsa.  

E dezyenm bout se 
collateral registry ki la ou 
ganny drwa met an gaz serten 
propriyete pa en lakaz, pa 
later. Me parey livestock par 
egzanp. Kot ou kapab pran en 
loan against sa livestock i 
ganny sekirize, ki sa dimoun 
ki’n donn ou sa larzan i 
annan en fallback pour sa.

 Sa bann keksoz i annan 
bann Lalwa osi ki bezwen 
ganny fer e se sa ki nou pe 
travay avek, avek Central 
Bank, Biro Rezistrar ek Biro 
Prokirer Zeneral.  Mersi Mr 
Speaker.  

 
MR SPEAKER 
Mersi PS.  PS Antat ti annan 
en bout pou adrese? 
 
PS ANGELIQUE ANTAT 
Mersi Mr Chair.  Mersi 
Onorab pou kestyon. Wi, i 
annan en proze One District, 
One Project lo Ile Eve e an se 
moman nou pe rod fason pou 
nou ganny financing pour 
konstri.   Mersi.  
 
MR SPEAKER 

Onorab, ou’n poz plizyer 
kestyon. Mon a permet ou en 
pwen klarifikasyon si i 
esansyel. 

 
HON WAVEL WOODCOCK 
Ok. Zis en pti pwen 
klarifikasyon Mr Speaker kot i 
konsern bann SMEs bann 
SMEs, bann medium small 
enterprise.      
 Mr Speaker, lasarite i 
konmans dan Lakour.   
Onorab Loze in donn en 
legzanp parey Cap Ternay.  
Me parey mon’n dir vi ki zot 
in ganny 40 bout later pou 
naryen. Konmsi annan en 
leker konpasyon dan sa letan 
COVID, rann en pe sa bann 
later, rann sa 10, rann sa 40, 
ed en pe nou frer Seselwa ki 
la deor i oule aste en pti bout 
later!  Mersi bokou. 
 
MR SPEAKER 
Mersi Onorab. Nou a move on.  
Onorab Cosgrow. 
 
HON WALLACE COSGROW 
Mersi Mr Chair. Bonzour 
Minis. Bonzour 3 PS.   Mr 
Chair mon parkour konman 
Minis pou 5an dan detrwa 
Minister i paret mwan in fer 
mwan ganny en pe lennmi ek 
en pe admirer.  Onorab 
Woodcock, lekel ki ou ete 
ladan, admirer ouswa 
lennmi? Ou pa kontinyen 
nonm mon non tou 
lazournen. Mersi.  

 
(laughter) 

 
HON WALLACE COSGROW 
Mr Chair – Mr Chair.   
 
MR SPEAKER  
Onorab Cosgrow. 
 
HON WALLACE COSGROW 
Akoz i fatige nonm mon non 
Mr Speaker. 

 
(Interruption) 

 
MR SPEAKER  
Onorab Leader Lopozisyon.  
 
HON SEBASTIEN PILLAY 
(Off-Mic) 
 
MR SPEAKER  
Mon pe aplik Standing Orders 
parey mon devret aplik li.  
 Onorab Pillay mon a 
apresye si ou ava aret disturb 
Lasanble silvouple.  
  

(APPLAUSE) 
 
MR SPEAKER  
Onorab Cosgrow, silvouple 
move on avek ou komanter. 
 
HON WALLACE COSGROW 
Ok, Mr Chair. 
       
 

(Interruption) 
 
 
MR SPEAKER  

Order!  Onorab Cosgrow.  
 
HON WALLACE COSGROW 
Mersi Mr Chair.   Mr Chair 
mon annan en senp kestyon 
pou Minis. Minis dan sa bann 
letan la kot nou ete kot 
COVID in met en pake 
problenm lo nou bann pti 
biznes.  

Restriksyon Lasante 
Piblik in met en pake 
problenm lo nou bann pti 
biznes. E nou konnen ki 
apepre dernyen fwa ki mon ti 
tyeke ti apepre ti 75, 
80percent bann biznes Sesel I 
plizoumwen MSMEs.   So, this 
is the bulk of biznes Sesel.

 Minis ki zot, zot pe fer 
koman sa Minister ki oversee 
lentere the bulk of biznes 
Sesel. Ki zot pe fer pou kapab 
soutenir sa bann biznes pou 
kapab konmsi tir zot dan sa 
sityasyon kot zot ete ozordi 
la?  Fer zot, mon pa pe dir fer 
zot vin profitab deswit, me 
selman, fer zot kapab re 
debout lo zot 2 lipye?   

Akoz i annan biznes ki 
dan problenm la, la, la, la 
deor la. E mon pa konnen 
dezyenm, mon pa konnen ki 
kantite input zot in annan 
dan sa zafer FA4GR.  Zot 
koman en Minister, ki kantite 
input zot in annan ladan. Si 
zis ti en desizyon Minister 
finans li menm? Mersi bokou 
Mr Chair. 
 

MR SPEAKER 
Mersi Onorab. Minis? 
 
MINISTER DEVIKA VIDOT  
Mersi Mr Chair. Mersi Onorab 
pou ou kestyon. An se ki 
konsern sa bann MSMEs, wi, 
sa i en konsern, vreman en 
konsern pou nou.  Ki nou 
pe fer an term finans, 
finansyelman sa ki nou 
annan an plas se sa fasilite 
loan atraver DBS.  

Pou en pe letan ti annan 
bann pti issues, housekeeping 
issues mon aprann ki ti pe 
annan en ta retar avek 
laplikasyon ensidswit. 
 Me sa fasilite loan i 

sipoze an operasyon. I la pou 
ed biznes ki pe fer difikilte, pe 
fer fas avek difikilte 
operasyonnel. Savedir ki pa 
pe kapab pey son rent or pa 
pe kapab pey son travayer 
ensidswit.   

So, sa fasilite loan i la a 
zot dispozisyon.   Me sa ki 
nou Minister, nou, nou pe fer 
se, e sa nou pe al sorti 
fortman avek, lo en kanpanny 
en pe agresiv plizoumwen.    
 Parey zot okouran, 
nou’n fer en restriktirasyon, 
nou pe fer en restriktirasyon 
kot Lazans NISTI, nou pe re-
enkorpor dan Minister e rezon 
pou sa se akoz nou pe 
anvizaze lans en kanpanny, 
kot nou pou sansibiliz biznes 
lo capacity building non 

selman par la fason zot ganny 
biznes lo linovasyon.   

So, fer zot vin pli 
inovativ me osi lo la fason pou 
zot kapab met en pe teknolozi 
dan zot biznes.   So, an 
fezan sa zot a kapab redwir 
kou, avek ki zot pe fer zot 
biznes ki ava afford zot plis 
profi.  Zot a kapab double 
prodiksyon. Ki ankor i a 
kapab fer zot reveni ogmante 
ki i fer zot ganny plis profi. 
 Sa i en pe bann keksoz.  
Me definitivman, 
konzwentman an menm tan 
ki nou pe lans sa bann 
kanpanny, nou pe osi regard 
in terms of finansman, parske 
letan nou pe koz teknolozi. 
 E la nou pe koz 
finansman osi ki vin avek ki’n 
vin avek.  So, byensir, nou   
ava fer sir ki i ava annan sa 
debousman kot sa dimoun i 
ava kapab ganny sa 
finansman avek en financial 
institution.       
 An se ki konsern 
technical assistance, sa i osi 
en keksoz ki nou’n fer akoz 
nou konnen poudir Sesel an 
term lasyans teknolozi ek 
inovasyon nou en pti pe an 
retar. Nou’n pa’n fer as much 
nou ti sipoze pe fer.  

E alor nou’n fer demars 
pou nou rod led avek bann 
pei ki vreman bann eksper 
dan sa domenn parey Izrael. 
So, nou pe hope pou ganny 
en larepons pozitiv avek zot.

 So, nou prevwar, nou pa 
eksper ladan, nou bezwen sa 
gidans nou osi.  Se en pe 
koumsa, sa lapros koumsa ki 
nou pe servi. Mersi.  
 Eskiz mwan, ti i annan 
en kestyon ou ti’n demann 
mwan lo FA4JR.    
  

An se ki konsern 
Minister mon pa okouran si ti 
annan okenn involvement dan 
sa prosesis. Petet mon ava 
pas laparol avek mon 2 PS, 
mon a regarde si zot ava 
reponn. Mersi. 
 
MR SPEAKER  
Wi, PS?  Lekel ki ou pe 

propoze pou pran sa? PS 
Thesee? Wi? 
 
PS DAMIEN THESEE 
Mersi Mr Chair.   Non, 
Departman pa ti neseserman 
involve avek dan FA4JR. Me 
selman, mon krwar Lasanm 
Komers ti fer bann diskisyon 
avek Minister sa letan pou 
serten bann lezot Scheme ki 
zot ti anvi met an plas. Par 
egzanp sa fasilite anba DBS. 
Mersi.  
 
MR SPEAKER 
Mersi. Ou bezwen 
klarifikasyon Onorab?  Wi? 
 
HON WALLACE COSGROW  
Mr Chair, sorry, petet mon’n 
mal striktir mon kestyon. Pa 
komansman FA4JR me 

selman the revision of FA4JR 
la kot mazorite bann pti 
biznes ki tonm anba sa 
Minister, pa pe ganny kouver.  
So sa ki mon pe sey dir, pa 
dan the beginning of FA4JR 
sorry.  
 
MR SPEAKER 
Mersi. Wi. Minis oubyen PS i 
bezwen reviz repons? 
 
MINISTER DEVIKA VIDOT  
Mers Mr Chair. Onorab 
lenformasyon ki mon’n 
gannyen e mwan mon pa 
okouran a se moman okenn 
konsiltasyon ki’n ganny fer 
avek nou Minister.  So 

larepons se non. 
 
MR SPEAKER  
Mersi. Onorab Porice. 
 
HON DOYACE PORICE 
Mersi Mr Speaker.   Bonzour 
Minis avek ou delegasyon. 
Bonzour tou mon bann koleg 
Onorab e tou dimoun a 
lekout.   Minis 
mon premye kestyon i si dan 
ou Bidze ou’n fer en provizyon 
pou annan en reprezantan 
dan ou Minister pou Praslin? 
 Akoz mon dir sa, akoz 
parey ou konnen i annan 
bokou devlopman lo Praslin e 
nou osi annan pti biznes e sa 
pou deliberasyon e osi 
monitoring.     

Mon dezyenm kestyon se 
eski ou Minister i annan plas, 

ou menm parey nou konnen 
poudir deor nou annan en 
bon pe redundancy.  Petet 
atraver sa kantite travay ki 
annan dan ou Minister si ou 
annan plan pou recruit serten 
travayer?  Mersi Mr Speaker. 
 
MR SPEAKER 
Mersi Onorab. Minis? 
 
MINISTER DEVIKA VIDOT 
Mersi Mr Chair. Mersi Onorab 
pou ou kestyon. Onorab, 
mon kapab enform ou poudir 
Praslin i annan en lofis pour 
ESA - Enterprise Seychelles 
Agency an se moman.  E 
desizyon ki’n ganny pran anvi 
bann reform, anvi sa nouvo 
lapros ki nou pe vin avek.  Se 
ki nou anvi convert sa lofis 
pou vin en reprezantan 
Minister lo Praslin. So, sa i 
ava kouver, i ava en laport ki 
pou convert Lazans 
Endistriyel, Lotorite 
Endistriyel, ESA, SIB, tou sa 
bann Lazans ki tonm anba 
Minister e i kouver Minister 
osi.   So, already i annan 
2 staff  ki pe travay dan sa 
lofis. So, posibleman Bidze 
lannen prosenn sa lofis i pou 
ganny klasifye anba mon 
Sekretarya direk. Me selman 
la a se moman i tonm anba 
Bidze ESA e sa nou pe al 
diskit li kot lo apre midi. 
  Plan pou 
recruitment, wi dan Bidze 
nou’n fer provizyon pou 

serten recruitment, parke i 
annan bann pozisyon kle 
parey mon’n mansyonnen 
oparavan o debi. I annan sa 
Economist ki vreman 
enportan pou nou kapab fer 
sa link between Minister avek 
Departman, avek Minister 
Finans, more specifically 
Departman Economic 
Planning.    So nou pou 
bezwen sa dimoun.   
 Byensir anvi avek sa 
lespri ki Gouvernman pe 
travay ladan, nou ava regarde 
internally avan si petet i napa 
en dimoun ki enterese.  Akoz 
nou touzour  pe esey rod 
fason kot nou pe allocate 
resours dan sa pozisyon ki i 
pou pe pli ganny byen servi.  

Alor nou pou regard 
internally avan pour fulfill sa. 
Me si vreman napa then nou 
pou regard externally. Me 
selman mon konfidan ki nou 
ava kapab vwar en dimoun 
within Government li menm 
pou fer sa. Mersi.  
 
MR SPEAKER 
Mersi Minis. Onorab Aglae. 
 
HON EGBERT AGLAE 
Mersi Mr Chair. Bonzour 
Minis ek ou delegasyon. Minis 
ou’n koz en pe lo sa kontrent 
availability later endistriyel e 
mon ti a kontan konnen 
pozisyon Gouvernman a 
lavenir, an vi ki i annan sitan 
demann e Gouvernman dan le 

pase li in antre dan bann 
proze reklanmasyon. Eski in 
annan diskisyon akoz 
ladministrasyon avan mon 
konnen ti annan diskisyon 
pou met a dispozisyon later 
reklanmen pou bann pti 
biznes ki anvi envestir? 
 Dezyenmman Minis, an 
se ki konsern nou afilyasyon 
avek sirtou WTO e la nou 
sipoze osi fer lasansyon anba 
AFTA - African Free Trade 
Area me nou konnen poudir 
klima mondyal ekonomik in 
sanze.  E pou ou form parti sa 
bann lorganizasyon i annan 
bann regilasyon, bann 
rekomandasyon, i annan 
bann kad legal ki nou bezwen 
osi amande.      

Eski zot annan en 
diskisyon, mon konnen ou’n 
dir poudir i annan en Komite. 
Eski bann diskisyon pe al dan 
laliny pou fer sir ki Sesel, 
akoz souvandfwa i annan 
bann lenpozisyon atraver sa 
bann lorganizasyon, ki met 
serten regilasyon ouswa ki 
nou bezwen swiv serten norm 
ki pa dan nou lavantaz pou 
lekonomi pei.  

Eski zot pe met lipye 
ater pou vwar, de lavan bann 
fakter ki kapab pa dan nou 
lavantaz e osi pouse pou ki 
nou, nou ganny rekonnet dan 
en fason ou en lot baze lo nou 
spesifisite?   
 E dernyerman Minis, 
klima ozordi i annan trwa 

keksoz enportan mon pou 
konsidere pou nou kapab atir 
lenvestisman ok? Sa i kot nou 
bezwen improve, improve nou 
Ease of Doing Business an 
term prosedir. 2enm se 
latraksyon ki ou pou donnen 
ki pou kapab attract investors 
e dernyen se ki incentive. 
 Baze lo sa 3 eleman 
Minis,   ki petet ki 
Gouvernman pe mazin fer 
Departman Lendistri ankor 
pou kapab sirtou, i annan 
nou bann Seselwa deor ki 
annan larzan ki kapab 
envestir, e ladministrasyon in 
koz lo la, ki mannyer zot pe 
marye sa konversasyon 
ansanm, pou nou kapab petet 
annan plis bann foreign direct 
investment e nou Seselwa ki 
nou bezwen pou zot kapab 
envestir ozordi?  Mersi. 
 
MR SPEAKER  
Mersi Onorab. Minis.   
 
MINISTER DEVIKA VIDOT  
Mersi Mr Chair. Mersi Onorab 
pou ou kestyon.  
 Onorab mon pou reponn 
kestyon 1 ek 3 e mon pou les 
PS Nalletamby adres nimero 
2.  
 An se ki konsern later 
endistriyel parey mon’n 
nonmen oparavan demen nou 
kapab al en pti pe pli an 
detay an se ki konsern sa.  
Me selman, i annan 2 laspe 
la. I annan laspe kot mon pa 

tro asire si mon byen ganny 
ou kestyon me selman i 
annan en laspe kot 
Gouvernman i met a 
dispozisyon lespas pou ki, 
pou fer reklanmasyon later.  I 
annan.  Sa i enn.   
 Epi dezyenm, ler ou’n 
nonm pran later 
reklanmasyon ou pe fer 
referans avek Providence 
Industrial Estate ouswa 
Perseverans ouswa bann later 
reklanmen ki bann nouvo 
landrwa?  
 
MR SPEAKER 
Les li reponn silvouple apre 
ou a ganny sans.   Minis? 
 
MINISTER DEVIKA VIDOT  
So, an se moman wi, i annan 
later reklanmen ki’n pare. Me 
selman e demen nou ava al 
en pe plis ladan.  I annan sa 
prosedir alokasyon sa Polisi, 
la fason ki later i pou ganny 
allocate ki nou’n bezwen, ki 
nou pou bezwen revwar e nou 
pe fer sa legzersis. I preske 
dir dan son dernyen ansarz. 
Akoz nou vwar ki’n ganny fer 
oparavan, i pa totalman zis. 
  

Alor, in the spirit of 
fairness e quality, nou pe fer 
sa legzersis pou ki alokasyon 
later i ganny fer byen.  
 An se ki konsern atir 
bann lenvestiser, e la mon 
kapab eksplik ou poudir nou 
annan langazman avek 

Minister Foreign Affairs, so 
Departman Foreign Affairs kot 
nou pe travay lo en Scheme 
pou diaspora.  So, sa osi i en 
travay ki pe ongoing.    
  

So, mon pe hope ki 
byento nou ava kapab finaliz 
sa plan e lans lo la e market li 
essentially.   Mersi. 
 
MR SPEAKER 
Mersi. Onorab Labrosse. A 
wi, en pti moman silvouple. 
PS Nalletamby ti annan en 
pwen pou adrese.   Mersi. 
 
PS MICHAEL NALLETAMY 
Mersi Mr Chair. Mr Chair 
konsernan bann prosedir.  Ki 
nou pe sey fer se anmenn li 
en pe digitalize li lo en 
platform - investment platform 
kot nou lye tou bann antite 
regilatwar ki, bann referral 
agencies parey nou apel zot.  

Pou zot kapab ganny 
akse avek bann lenformasyon 
pli vit e reponn sa bann 
demann pli vit.  Par egzanp si 
i al kot SIB, SIB i disseminate   
li. Sa platform i disseminate li 
vitman, e nou fer sa prosedir 
bokou pli kourt.  Olye pran 2 
semenn, i kapab pran detrwa 
zour maksimonm. Sa i en 
keksoz ki nou pe fer.  
  

An term incentives, 

napa, apar bann incentives ki 
egziste ozordi, mon krwar dan 
Tourism Incentive Act e petet 

Fisheries Incentive Act ki ti 
egziste avan ki’n ganny mete 
dan bann diferan Lalwa 
respektif.  Napa bann lezot 
incentive apar parey nou’n, 
Minister Finans ti anonse lo 
revizyon sa Taxation 
Threshold ki’n ganny redwir 
pou fer li en pe pli atiran pour 
bann biznes.    
 Diskisyon ki nou’n 
annan avek Departman 
Finans resaman, in dir nou ki 
nou pa pou donn incentive 
direkteman.  Petet ler i annan 
bann devlopman en sekter, en 
sekter, en lendistri konmsi. 
An zeneral la i a kapab ganny 
gete pou inisye li, me pa pou 
donn incentive petet parey 
oparavan ti annan bann 
package incentive pou sak 
sekter ouswa diferan sekter ki 
i pa neseserman leka.   
 Me PS Thesee i kapab 
koriz mwan.  Mersi Mr 
Speaker. 
 
MR SPEAKER  
Wi Onorab? 
 
HON EGBERT AGLAE 
Mersi PS pou ou larepons. 
Minis ler mon ti pe met sa 
size reklanmasyon, i pou 
bann nouvo proze a lavenir.  
Mon konnen poudir par 
egzanp dan was, in annan 
diskisyon dan lepase pour fer 
serten reklanmasyon pou 
allow lespas pou biznes, ok? 

E mon konnen poudir 
osi dan Providence osi laba i 
sipoze annan bann extension.
 So, i dan sa laliny ki 
mon ti pe demann sa kestyon, 
petet si zot in asize anba 
nouvo Ladministrasyon pou 
zot kapab diskit lo la atraver 
ou Departman?  Mersi.   
 
MR SPEAKER 
Mersi.  Minis ou adres sa? 
 
MINISTER DEVIKA VIDOT 
Mersi Mr Chair. Mersi Onorab 
pou sa leklersisman. Pou le 
moman, anvi ki i annan later 
reklanmen ki pa ankor ganny 
allocated, petet nou pe viz fer 
sa an premye. Pou le moman 
an se ki konsern plan pou 
reklanmen, nou annan sa 
extension Zone 18 Providence, 
si ou familye avek.   Sa i 
already annan en plan pou 
reklanmen.  Me in regards 
to bann lezot landrwa otour 
Mahe sa nou pa ankor antre 
ladan.  Mersi. 
 
MR SPEAKER 
Mersi. Onorab Labrosse.   
 
HON RICHARD LABROSSE  
Mersi Mr Speaker.  Bonzour 
Mr Speaker. Bonzour mon 
bann koleg ki a lekout. Tou 
dimoun ki a lekout. Minis 
avek ou delegasyon.   
  E en bonzour spesyal i 
al pou espesyalman pou bann 

dimoun pli entelizan dan 
lemonn sorti Plaisance.  
 Mr Speaker, ozordi dan 
nou distrik osi avan mon 
komans demann Minis mon 
kestyon, i annan, ozordi nou 
pe al parey nou dir, nou pe al 
later lo enn nou frer dan nou 
distrik e la ozordi mon ti 
kontan vreman dir senpati ek 
kouraz pou lafanmir Fanny, 
espesyalman son manman 
dan sa moman douloure ki i 
ladan.  Mon fer li konnen ki 
zabitan Plaisance i deryer zot 
dan sa moman difisil.    
  

Alors mon kestyon pou 
Mr Speaker pour Minis, dan 
sa nouvo parkour ki lemonn 
pe pas ladan an se moman 
dan lemonn biznes, bann 
difikilte, koman en nouvo 
Minis e osi mon konnen ki ou 
annan sa sinerzi avek sa 
sanzman ki lepep seselwa in 
met dan nou Oktob 2020, ki 
nouvo Polisi, ki nouvo bi 
Gouvernman la pou devlop 
bann nide biznes?   

Sirtou bann biznes 
parey nou dir in deza met lo 
shelf, pou zot promot li avek 
bann envestiser etranze. E 
dan sa moman osi sa biznes i 
kapab vin en model kot i a vin 
en joint ventures avek bann 
lezot Seselwa ki pou enterese?
   

Apre Minis, mon 
dezyenm kestyon i of about ki 
Onorab Takamaka ki mon’n 

vwar li i pasyonnen lo la.  Ki 
in koz lo la taler.     

Mon a zis met en pti 
lanfaz lo la lo Ease of Doing 
Business dan Sesel. La mon 
pe gete seselwa i ankor pe 
ganny bokou difikilte la deor 
pou zot kapab enterpret al 
dan bann biznes. I annan tro 
birokrasi.    
  

So, lo sa nouvo letap 
sanzman ki Seselwa in 
donnen 2020. Mon okenn enn 
fwa ki bann Polisi ankor ki ou 
Minister pe mazin antre lo la 
pou facilitate lavi nou bann 
dimoun?      
 E apre mon trwazyenm, 
mon pa konnen si i tonm kot 
ou. Si i pou tonm la oubyen 
ek ESA. Ou ava diriz mwan lo 
la Minis.   
 Konsernen sa bann sant 
ki zot donnen en pe partou.  
Mon konnen Union Vale i 
annan enn, Port Glaud mon 
konnen zot annan enn, 
Plaisance osi i annan enn. Be 
sa enn Plaisance mon pe 
ganny enformen ki on 
maintenance li menm i 
demann reget en pti kou.   

Akoz i paret zot in 
ganny, zot in ganny neglize 
zot osi dan form parti ki sa 
Gouvernman avan ki’n negliz 
tou keksoz?    E apre Minis, 
pour Mr Speaker pou 
terminen mon ti a kontan dir 
bann Onorab ki lot kote ki 
nou dan Plaisance nou pa’n 

zanmen vol okenn later 
Praslin, akoz nou, nou popiler 
met dimoun lo tapi!  Mersi Mr 
Speaker. 
 

(Laughter) 
 
MR SPEAKER  
Wi Minis? 
 
MINISTER DEVIKA VIDOT 
Mersi Mr Chair. Mersi Onorab 
pou ou kestyon. An se ki 
konsern sa ki ou’n mansyon 
Onorab joint ventures se 
egzakteman dan sa laliny 
parey mon ti pe koze lo 
komansman letan ou’n tann 
mwan nonm finansman, bann 
other means of financing. 
Savedir bann lezot fason 
finansman, bann lezot fason 
fer biznes.  

E parmi se joint 
ventures.    Me ki i arive 
pou le moman i pa totalman 
annan en framework ouswa 
sa bon lankadreman pou ki 
nou kapab angaz ladan.  
Ouswa pou ankouraz 
lenvestiser etranze pou fer sa.  
Be se egzakteman kwa ki nou 
pe travay lo la.  So, sa i pou 
ganny sorted. Not an issue.  
 An se ki konsern demars 
ki nou pe fer pou fasilit Ease 
of Doing Business.  So, sa 
bout fasilitasyon starting up 
over business. An se moman 
nou annan SIB ki la.   SIB i sa 
body ki la koman en 
fasilitater esansyelman.  So, i 

en lenstitisyon ki annan li en 
kantite. En wealth of 
knowledge an se ki konsern 
tou bann prosedir, ki bann 
lezot stakeholders i demande.  
For instance ki lanvironnman 
ki son bann kriter, lasante ki 
son bann kriter.    
 Me pou, savedir si en 
biznes,  en dimoun i anvi fer 
biznes i pa konnen kote i pou 
komanse.  I al kot SIB, i pou 
ganny tou sa lenformasyon.
 Me issue ki ankor 
egziste an se moman la se, 
kan sa laplikasyon e sa 
dimoun pe fer son biznes, i 
anvi pandan sa peryod 
laplikasyon, letan sa 
laplikasyon pe pas kot sa 
bann diferan stakeholders, i 
annan sa eleman, sa retar, 
kantite retar ouswa i vin bann 
lezot kriter ki vin adisyonnel, 
ki pa ti la o komansman.   So, 
i annan sa disparity.   
 So, sa i en travay ki 
nou’n komans angaze avek 
bann stakeholders pou nou 
etablir.  Pou fer zot Komite 
pour donn nou zot bann lalis, 
zot bann kriter. Pou ki i ava 
pli kler pou okenn dimoun ki 
anvi antre dan biznes i pou 
konnen egzakteman.    
Demen mon anvi antre dan sa 
mon annan tel, tel keksoz pou 
fer.   So, en pe dan sa laliny. 
Me sa i dan limedya ki nou pe 
fer.       

Long term bi se ki tou 
keksoz i ava fer vertyel - vedir 

i ava online. E kan ou submit 
ou laplikasyon sistenm i ava 
ganny entegre e ki tou sa 
bann stakeholders i ava 
ganny notifye an menm tan.  
E si i annan en keksoz ki 
petet i pa anliny avek the 
norm parey nou dir a zot a 
kapab met zot input ladan.  

Me trust mwan i annan 
en kantite louvraz ki nou pe 
fer, pou nou kapab 
esansyelman streamline sa 
bann keksoz.  
 An se ki konsern sa 
Micro Enterprise Centre ki 
sitye Plaisance, sa i pa tonm 
anba purview ESA me plito 
IEA. Petet nou ava adres sa 
size demen bomaten. Mersi. 
 
MR SPEAKER 
Mersi Minis.  Nou ava pran 
en poz la e nou a repran 11er. 
 

(BREAK) 
   
MINISTRY OF 
INVESTMENT, 
ENTREPRENERSHIP & 
INDUSTRY (cont) 
 
MR SPEAKER  
Nou a kontinyen. Onorab 
William. 
 
HON WAVEN WILLIAM 
Mersi Mr Chairman.  Bonzour 
Minis avek ou lekip.Mr 
Chairman, mon ti a kontan 
demann avek PS pour 
Investment, si i kapab nonm 

nou lekel sa bann 
reprezantan ki asiz lo sa 
Komite pou Ease of Doing 
Business?  

E mon anvi konnen avek 
nouvo lapros ki linovasyon 
ouswa nouvo fason fer zot 
anvi anmennen pou vreman 
tir Sesel lo sa pozisyon kot i 
ete?    

E mon dezyenm kestyon, 
mon ti a kontan adres avek 
PS pour Lantreprenarya e 

micro enterprise.    
 Letan mon regard zot 
manda.  Mon anvi demann 
zot, eski zot santi poudir avek 
sityasyon COVID la, zot ase 
konekte avek sityasyon bann 
mikro antrepriz?  
  

E dezyenmman letan zot 
pe, mon pe regard lo bann 
Department of Investment la.  
Ki lapros zot pe pran vizavi 
bann lezot Lazans par egzanp 
ou annan Licensing, ou 
Environmental Health? 
  

Zis mon donn ou en 
legzanp. Ozordi en dimoun pe 
fer tuck-shop, avek difikilte pe 
vwar li vreman pe diversifye. 
E letan nou pe tann koz en 
one stop shop nou vwar 
poudir sa dimoun pou al fer 
popcorn, ouswa i pou al fer 
milkshake i bezwen apply pou 
en lot license, akoz ou dir li sa 
i dan kategori manufacturing. 
 So, i annan en bann 
difikilte la deor ki bann pti 

antreprener pe fer fas avek, ki 
mon santi poudir be zot pa pe 
vreman … Lalwa ki mannyer i 
ete pa pe vreman adres bann 
problenm ki sa bann pti 
biznes pe fer fas avek.    
  

Epi mon anvi konnen, ki 
bann platform ki sa bann pti 
biznes Sesel ozordi zot annan 
problenm, ki bor zot ale?  
 Akoz letan ou pe regard 
Polisi, ou pe get Lalwa, taler 
mon’n tann PS pe dir poudir i 
annan bann lezot Lalwa ki 
bezwen revize.  So, over the 
years, ou annan en seri 
lamannman ou bezwen fer.  
Eski i annan en timeline - en 

timeframe dan ki zot pou 
adres sa.     
  

Akoz ki i arive se ki nou 
dan sekter piblik be nou saler 
i garanti nou. Me sa bann 
dimoun ki pran en risk antre 
ki dan biznes, zot, zot bezwen 
trimouse pou zot kapab 
ganny zot saler.    So, ki 
mannyer nou kapab avek sa 
nouvo lapros fasilite ankor 
plis lavi sa bann dimoun la 
deor? Mersi. 
 
MR SPEAKER  
Mersi Onorab. Minis? 
 
MINISTER DEVIKA VIDOT 
Mersi Mr Chair.  Mersi 
Onorab pou ou kestyon. 
Onorab an se ki konsern Ease 
of Doing Business e louvraz 

ki’n ganny fer mon pou pas 
laparol avek PS pou 
Lenvestisman parey ou’n 
demande. 
 Epi i annan en lot 
kestyon, PS Lendistri ek 
Lantreprenarya pou reponn. 
 Petet mwan mon a zis 
donn en pti git an se ki 
konsern sa problenm, new 
manufacturing license ki ou 
pe dir ki sa tuck-shop operator 
ti bezwen, i bezwen al rod en 
lot license.   

Mon toutafe ganny en 
konpran son dilenm get lo sa. 
Me selman mon panse i 
annan sa eleman lasante ki 
zwe en rol ladan, kot letan i 
dir pe manufacturing an se ki 
konsern manze, i annan 
serten regilasyon hygiene, 
lizyenn ki i bezwen adhere to.  
 So, mon panse se sa ki 
zot kategoriz li anba en lot 
license.  Me selman, byensir 
dan louvraz ki pe fer, ki nou 
pe fer nou bezwen get keksoz 
in real term, nou bezwen vwar 
fason pou fer keksoz vin pli 
senp petet.  E avek sa 
mon a pas laparol ek mon 
bann koleg. Mersi. 
 
MR SPEAKER  
Mersi. PS wi?  PS Nalletamby? 

 
PS MICHAEL NALLETAMBY 
Mersi Mr Chair.  Mersi 
Onorab pou ou kestyon. 
Konpozisyon Ease of Doing 
Business Committee ti dan.   I 

ti ganny etablir dan previous 
administration ti Chair by 
Vis-Prezidan li menm, ti 
annan lo la Departman Later, 
Minister Later, Departman 
Lenvestisman, ICT, SCCI, 
Association of Seychelles 
Accountant, Praslin Business 
Association, Departman 
Lendistri.  Apre lezot ankor, ti 
en melanz ant public sector 
avek private sector pou etablir 
sa lyen ek diskisyon ant sa 
de. Mon pa mazin lezot soz 
mon kapab koriz sa lalis 
selman pli tar. 
 Konsernan nouvo lapros 
parey Minis in enplike pli 
boner e sa ki mon ti koz lo la 
en pti pe pli boner taler.   Se 
fer keksoz en pe pli 
elektronikman, kot i annan sa 
lyezon direk, souden.   

Ler i annan en 
soumisyon ki antre i al direk 
kot sa antite ki pou adres sa 
aplikasyon. Me osi  bann lezot 
antite avek ki i pou bezwen 
fer referans, kot i annan sa 
immediate soz, olye 1semenn 
ouswa 2 semenn, ki kann 
partaze.  

Sa i en lapros pou 
etablir en lyen elektronik avek 
tou sa bann antite pour 
amelyor kominikasyon. 
 Dezyenm bout se pour 
fer parey Minis in ankor 
eksplike pli boner.  Pou fer 
met o piblik lenformasyon ki 
relye avek bann diferan kalite 

biznes ki bezwen ganny fer, ki 
pou ganny fer ki nou konnen.   

E bann ki nou pa 
konnen parey Minis in 
eksplike ankor, nou pe 
eksplor, met an plas bann - 
en regilasyon ki permet antre 
sa biznes e devlop avek li 
bann standar ki neseser.   
   Me pou sa 
bann ki egziste nou met 
lenformasyon piblik boner, ki 
en dimoun i kapab konnen.  
Si mon oule fer en restoran, i 
annan tel, tel regilasyon ek 
standar e requirement ki mon 
bezwen respekte. E alor mon 
kapab deza komans travay lo 
mon progranm, lo mon plan 
devlopman mon biznes.    
  

E sa osi, i a vin lo sa 
platform kot i annan sa lyen.  
Once ou’n ganny ou 
lenformasyon, ou bezwen 
design ou proze, ou soumet li 
e i al direk lo sa bann diferan 
antite pou li kapab ganny 
konsidere. So, sa i en pe bann 
nouvo lapros ki nou pe pran. 
Mersi Mr Chair. 
 
MR SPEAKER  
Mersi.  Minis, PS Antat ti pou 
adrese?  Wi? PS? 
 
PS ANGELIQUE ANTAT 
Mersi Mr Chair. Mersi Onorab 
pou ou kestyon.  
 Eski nou konekte?  
Definitivman nou reste 
konekte.  E zot ava rapel ki 

malgre nou ti dan en peryod 
restriksyon,  ESA ti pe still 
kontinyen donn formasyon 
malgre ti online, nou ti pe still 
donn formasyon atraver ESA.  

E ESA ti osi fer 
provizyon pou rediksyon dan 
rent akoz parey ou konnen, 
lamazorite son bann sales 
outlet i pou bann biznes ki 
vize fer tourism sector.  So, i ti 
fer provizyon pour sa.  
  

E IEA osi ti fer provizyon 
pour ki bann dimoun i kapab 
fer bann peyman fasilman 
san ki zot bezwen vin kot 
lofis.  SBS in reste ouver 
malgre restriksyon, pou fer 
biznes kontinyen marse.  E 
mon’n plizoumwen angaze 
avek SCCI akoz se la kot  nou 
ti pe ganny bann konsern 
bann biznes.    
  

Mon pa konnen si zot 
okouran, i annan en group ki 
apel MSME group, WhatsApp 
group kot mon vwar diferan 
difikilte ki bann lasosyasyon 
ki reprezant diferan kategori 
biznes dan pei.  Mon vwar zot 
difikilte dan sa group kot nou 
kominik ek kanmarad.   

Nou’n osi angaze avek 
SCCI pou nou met an plas sa 
Special Relief Scheme pou 
bann pti biznes kot DBS. 
 E nou’n osi fer en pti 
gidans pour bann MSMEs 
plizoumwen bann pti biznes. 
Pour tou bann lanons ki ti 



Verbatim Report NAS Sitting Tuesday 23rd March, 2021 
 

ganny fer ki viz ver bann 
biznes.   

E parey ou konnen 
nou’n osi angaze dan bann 
safety videos ki relye avek 
bann biznes spesyalman.  E 
nou’n travay vreman for avek 
Departman Lasante pou ki 
nou kapab fer sa sistenm kot 
ou kapab reouver ler zot in fer 
zot self-assessment.  So, 
nou’n fer sa an partenarya 
avek Lasante avek SCCI.   
  

E nou’n osi fer en 
sistenm kot si i annan okenn 
biznes ki pe pas dan en 
sityasyon en pti pe difisil, kot 
ki konsern diversifye son 
loperasyon son biznes, nou 
annan en seksyon lo nou 
Website ki apel Think Tank 
kot i available pour tou 
dimoun vini senpleman ranpli 
sa bann plas sa bann blank 
spaces, click i antre dan email 
zofisye kot lofis kot nou, e 
nou liaise avek bann dimoun 
ki konsernen pou donn sa 
lasistans.  Mersi.  
 
MR SPEAKER 
Mersi. Wi Onorab. 
Klarifikasyon? 
 
HON WAVEN WILLIAM 
Mersi Mr Chairman. Mr 
Chairman mon anvi demann 
avek anyway swa PS Antat 
ouswa PS Nalletamby,    eski 
ozordi, zot annan en plan ki 
nenport envestiser, ouswa 

etranze ouswa Seselwa kot i 
kapab vwar ki bann sekter 
potansyel, ki li dizon i annan 
son larzan ki Sesel pe ofer. 
  Eski zot annan sa?  E 
eski zot annan bann 
Lanbasad osi zot annan sa 
bann lenformasyon pou zot 
kapab travay avek, pou kapab 
atrakte bann envestiser?   Epi 
mon trouve ki zot pe travay lo 
en restrictive list. Kapab donn 
nou en pti pe detay lo la? 
Mersi.  
 
MR SPEAKER 
Lekel ki pou adrese silvouple? 
PS Nalletamby.  
 
PS MICHAEL NALLETAMBY 
Mersi Mr Chair. Konsernan 
lalis  bann biznes potansyel.  
Wi, i egziste e sirtou SIB ki 
gard sa e i promouvwar sa 
bann loportinite ki egziste 
ladan pour both Seselwa e 
etranze mannyer i aplikab.    

E sa i vin lo sa pwen 
lalis restrikte.  I annan en 
Reserve Economic Activity 
Policy ki nou ti fer lannen 
pase.  Ki annefe i marye avek 
sa S.I 148.  Me i egziste en 
lalis ki bann aktivite ki nou’n 
rekomande e pou rezerve 
selman pou Seselwa. It’s quite 
an extensive list ki nou kapab 
partaze osi sa.  Mersi. 
 
MR SPEAKER 
Mersi. Onorab Uranie. 

HON ROCKY URANIE  
Mersi Mr Chair. Bonzour 
Minis, bonzour PS, koleg 
Onorab e Digwa a lekout. 
Minister anba Departman 
Lantreprenarya avek Industry 
mon vwar en bann major 
achievements 2019, 2020, zot 
ti organiz School 
Entrepreneurship Competition 
e sa ti en sikse.   Eski zot 
pou osi follow-up sa bann 
nide inovativ pour vwar si i 
fer perse lo lasenn biznes dan 
pei? Oubyen ti zis en plan kot 
pou les zanfan devlop sa lanvi 
fer biznes ler zot gran?  

Mon pa pou rat sa sans 
pou mwan koz pou mon 
distrik parey serten Onorab, 
La Digue preske tou biznes i 
vize direk ver touris, e nou’n 
vwar ek COVID ki’n arive.  E 
nou pa oule ki bann dimoun, 
oubyen bann zenn i pas zot 
letan kopi biznes oubyen 
serten keksoz.      

Eski zot annan en 
progranm pou ed bann zenn 
sirtou lo Zil Pros, ki anvi 
antre dan pti biznes pou ed 
zot diversifye kalite biznes e 
atrakte marse lokal?    
 Minis parey ou konnen 
balon osi in bann. Dan mon 
distrik i annan at least en 
zenn ki fer tou dekorasyon 
avek papye. I pa enport okenn 
dekorasyon plastik sorti Lasin 
oubyen lezot pei ki pou zet 
dan lanvironnman.   Ki 
lankourazman oubyen sipor 

ki zot donn bann zenn parey 
ki fer sa biznes oubyen ki 
anvi antre dan sa biznes? 
 E mon dernyen kestyon, 
La Digue landrwa pou 
dimoun fer biznes i tre limite, 
ser oubyen napa. Ki plan sa 
nouvo Gouvernman pou ed sa 
sityasyon?  Mersi Mr Chair. 
 
MR SPEAKER  
Mersi Onorab.   Minis? 
 
MINISTER DEVIKA VIDOT 
Mersi Mr Chair.  Mersi 
Onorab pou ou bann kestyon. 
Premye kestyon PS Antat i 
ava fer deliberasyon lo la. An 
se ki konsern progranm pou 
relev biznes dan Sekter 
Tourizm, i en pe parey ki 
mon’n koz lo la o depar. 

I annan sa bann sekter 
ki already in ganny devlope 
dan lekonomi. Sa i touris, 
lapes, lagrikiltir.   E ki nou pe 
vwar la espesyalman an se ki 
konsern tourism e sa zefor i 
anliny avek zefor Departman 
Touris osi.   

I annan avek zot 
stratezi, kot nou pe vize pou 
al ankouraz biznes ki anmenn 
en valer azout dan sa sekter.  
Alor la nou pe koz ankouraz 
bann biznes for instance donn 
bann laklas lakwizin, bann 
nide inovativ.   So, se sa dan 
sa laliny kot nou pe ale.  
 E prensipalman ESA i 
pou sa antite ki pou fortman 
angaze dan sa capacity 

building, dan sa disimilasyon 
lenformasyon.   E ankor mon 
pou fer resorti ki mannyer ki 
kantite lenportans nou 
bezwen atase avek 
kominikasyon avek sa 
kanpanny.  

E se pou sa rezon ki 
nou’n ganny nou en dimoun 
fulltime ki pe travay dan 
Minister la an se moman, ki 
nou ti napa oparavan, ki pou 
vize pou donn nou lasistans 
lo sa kominikasyon, lo ki 
mannyer nou pou brand nou 
Minister, ki mannyer nou pou 
fer pase sa mesaz. Sa i enn. 
 Nou osi annan laspe sa 
incubator, business incubator 
ki mon ti pe koz lo la pli 
boner. Sa i pou bann nide.   
Pou bann zenn ki annan nide 
ou nenport laz, nenport 
endividi ki i annan en nide 
pou fer biznes, me i vreman i 
pa konn mould sa nide into a 
business venture.  So, nou pe 
ganny en Grant through pou 
sa lannen. So, i pou ede pou 
etablir sa framework pou sa. 
 Byensir an se ki konsern 
La Digue, parey mon’n 
mansyonnen pli boner i 
annan sa biro ki ESA pou le 
moman i antreprann.  Me i 
annan 2 travayer ladan.  I 
annan enn i reprezant La 
Digue epi lot i plizoumwen 
pou Praslin.   

So, in terms of training i 
pou bezwen serten formasyon 
ki sa dimoun pou bezwen 

ganny fer ouswa si nou pou 
bezwen met en lot resours 
adisyonnel en lot dimoun ki 
pou ede pou beef up sa 
seksyon. So, sa osi i  dan 
bann progranm. I annan 
bann keksoz ki nou pou 
bezwen analize regarde ki 
mannyer nou pou zisteman 
fer sa.     
  

An se ki konsern sa 
zenn ki fer son bann detay, 
mon vreman welcome sa 
linisyativ e egzakteman sa i 
bann kalite lespri biznes, 
nouvo fason fer ki nou pe 
ankouraze.  So, si sa zenn i 
enterese i kapab pran kontak 
avek nou Minister si i annan 
e i kapab eksplik nou 
egzakteman ki son bann 
bezwen akoz nou la pou ede. 
 Me selman an menm 
tan, nou oule fer pase en 
mesaz ki nou pa la zis pou ed 
endividi on a case-by-case 
basis.  Nou ava ed sa dimoun. 
Nou ava servi li koman en 
model.  

Me lesansyel se ki 
lafason ki nou apros lafason 
pou ed en dimoun, i pou enn 
ki pou global, ki pou tous tou 
dimoun ki dan sa bezwen.  Se 
dan sa laliny en pe ki nou pe 
travay.     
 Mon ava pas laparol 
avek PS Antat pou li reponn 
sa 2 lezot kestyon. Mersi.  
 
MR SPEAKER 

Mersi. Wi PS? 
 

PS ANGELIQUE ANTAT 
Mersi Chair. Mersi Onorab 
pou ou kestyon. Lo sa 
size Schools Entrepreneurship 
Competition.  Parey ou 
konnen konsep 
lantreprenarya i baze lo en 
definisyon enternasyonal, e i 
vedir kapasite ek lanvi en 
dimoun pou antre dan en 
biznes tout an akseptan tou 
ris ki i annan avek ek profi i 
vin koman en rekonpans.   

E ler nou fer sa bann 
konpetisyon, nou pa fer li 
parey pou tyonbo lanmen sa 
dimoun, tou longer lavi son 
biznes.  Nou la pou ed li 
komanse. E sa konpetisyon i 
la pou ouver lespri sa bann 
marmay, pour aksepte sa 
bann kalite fason fer biznes ki 
lemonn pe demande pa 
aktyelman.    
  E nou kontinyelman fer 
li pou ki nou kontinyen kre 
bann pti anbasader, 
entrepreneurship 
ambassadors parey nou 
kapab apel zot, pou ki zot 
kapab pas parol avek zot 
bann peers pou antre dan sa 
kiltir fer biznes.   
  

So, parey Minis in dir 
nou la.  Nou en Minister pou 
tou. Nou donn nou sipor pour 
tou.  Nou pa donn en dimoun 
an partikilye me selman nou 
servi legzanp pou nou kapab 

ofer sipor pou larestan biznes. 
Mersi. 
 
MR SPEAKER 
Mersi PS.  Onorab Loizeau  

 
HON NORBERT LOIZEAU 
Mersi Mr Speaker. Bonzour 
Minis ek nou delegasyon.   Mr 
Speaker, mon ti annan mwan 
6 pti kestyon me selman, i 
reste mwan zis enn pou 
mwan demande. Mr Speaker 
Onorab Cosgrow in pas en pti 
pe obor sa kestyon ki mon ti 
pe al demande sa enn 
dernyen ki reste mwan.  In 
koz lo bann pti biznes, bann 
pti SMEs mannyer zot pe 
ganny difikilte.    
  

Mwan, mon anvi 
demann mon kestyon lo bann 
pli gro biznes, bann pli gro 
biznes ki owned par Seselwa.   
Zot pe rankontre bokou 
difikilte senpleman akoz i 
annan bann gro biznes 
etranze ki’n antre, e pe fer 
menm kalite biznes ki zot, zot 
pe fer. Sa sirtou lo kote 
wholesale.   

Mon krwar nou ti annan 
nou pti kominote biznes 
Seselwa ki ti fer byen. Avek 
larantre bann gran 
lakonpannyen parey Food 
Solution, parey bann ki zot, 
zot gran e zot Bidze i gro e zot 
fer vini en ta keksoz, menm 
keksoz ki sa bann dimoun ti 
pe fer vini, zot pe vann pli 

bonmarse alors pe afekte sa 
bann dimoun.     
 E sa i osi dan 
konstriksyon osi.  Kot i annan 
bann pti kontrakter Class 2, 
Class 3 ki owned par 
Seselwa, zot pe santi zot pe 
ganny afekte osi akoz sa bann 
pli gro konpannyen, zot pe 
form bann lezot pti 
konpannyen aprezan zot pe 
tender ek Class 2, Class 3 
aprezan sa bann pti Seselwa 
owned business zot pe santi 
zot dezavantaze.   
  

Alors mon anvi demann 
Minis ek son delegasyon, vi ki 
i annan en nouvo 
ladministrasyon e ou Minis 
ou nouvo ki ou annan pou fer 
dan sa domenn ki mon’n koz 
lo la, konmsi pou soulaz en 
pe sa bann biznes ki owned 
by Seychellois? Mersi. 
 
MR SPEAKER 
Mersi Minis. 
 
MINISTER DEVIKA VIDOT 
Mersi Mr Chair.  Mersi 
Onorab pou ou kestyon. 
Onorab i enteresan sa size ki 
nou pe koz lo la, la.  Annefe, 
mon ganny en kantite 
konplent kot mon lofis, parke 
i annan bann zour ki prior to 
maternity leave.  La mon pa 
pe vwar dimoun, mon sipoze 
ankor lo leave.   

Esansyelman bann 
dimoun, bann biznes, enn zot 

bann pli gro konplent ki 
mon’n fer fas avek, i pa zis 
ptipti biznes, i osi gro biznes 
osi ki, ki’n apros nou, mon 
biro.  Sete esansyelman sa, 
zot santi ki zot pe ganny sa 
konpetisyon i en pe for, e ki 
pe drive zot out of zot biznes.   
 Alor, in terms of 
lasistans, pou le moman i 
napa vreman ki nou, nou pe 
kapab fer. Me selman mon pe 
sey angaze avek Fair Trading 
Commission.   Mon’n deza sey 
konmans en kominikasyon, 
en konversasyon in relation to 
-       Ou, 
ou pe koz konstriksyon.  
Mwan mon pe koz retail as 
well.   Kot ou ganny bann 
dimoun ki pe dir.  I annan 
bann retailers ki zot pe 
manufacture locally, zot pe 
sey vann dan outlets me sa 
bann dimoun pa pe aste.  Zot 
pe ganny sa kalite kontrent.  
  Alor, Fair Training 
Commission in enform nou 
poudir sa i the environment of 
competition ki nou okouran e 
konmsi i sipoze, mon dakor 
konpetisyon i sipoze healthy 
pour en lekonomi.   
 Nou bezwen konpetisyon 
pou kapab devlope, me 
selman en menm tan mon 
krwar ki’n arive dan lepase 
petet lafason ki nou’n les 
bann lenvestiser antre e 
kontinyelman grandi se sa 
ki’n petet ki’n poz en 
hindrance. 

 Ouswa in met en poz lo 
lakantite lenfliyans ki in 
annan lo lekonomi e in pez 
devlopman sa bann lezot 
biznes. Me sa  arive ki’n pase 
dan le pase nou pa pou kapab 
al anpese.  Keksoz i koumsa.
  

So la ki nou bezwen fer 
se zis selman revwar lafason 
ki nouvo lantrepriz pe antre 
dan Sesel. E parey mon’n fer 
resorti o depar, lafason ki nou 
pe regard keksoz se ki letan 
en lenvestiser i antre dan 
Sesel, i pa zis antre epi i fer li 
konfortab e epanouir me to 
the detriment of nou bann 
biznes;- detriment of e i pe 
repatriate tou son bann 

wealth e i pe anmenn 
aletranze. Nou bezwen revwar 
lafason ki ler lenvestisman i 
antre dan pei, pou ki nou 
benefisye atraver sa 
lenvestisman.  Mersi. 
 
MR SPEAKER 
Mersi Minis. Onorab Lemiel. 
 
HON SYLVANNE LEMIEL  
Mersi Mr Chair. Bonzour 
Minis avek ou delegasyon. 
Minis avek COVID-19 ki ti’n 
frap nou, nou vwar ki bokou 
dimoun in deside pou zot al 
ver en pti … vin en pti 
entrepreneur li menm.  Me 
selman letan mon pe get lo 
kote Entrepreneurship e 
Industry, enn zot problenm se 

ki lespas.     
  
Petet i annan dimoun pandan 
sa letan i ti konmans ptipti, 
ozordi in grosi.  Akoz ler mon 
pou pran par egzanp dimoun 
dan mon distrik, i annan ki’n 
anvole menm ou kapab dir e 
ki ozordi in vin kot ou i dir ou 
lespas, nou bezwen lespas.  
    

So, Anse Royale i en 
distrik ki i annan apepre 2an 
nou annan later ki nou’n 
idantifye, Minis, dan nou 
distrik.  E pandan sa letan ti 
annan sa ODOP sa ki zot ti pe 
… Gouvernman sa letan, 
Gouvernman avan ti pe sey 
inisye ki sak distrik i idantifye 
en kare later, e kot swa en 
batiman en keksoz koumsa i 
ganny fer pou zot kapab 
house en pti pe or ed nou 
bann pti antreprener.   
 Ler letan i arive, i bon 
Minis pa bliy Anse Royale, 
nou annan nou later, nou’n 
fini idantifye, later 
Gouvernman, i la available.  
E ler loportinite i donnen pa 
bliy nou avek nou bann pti 
antreprener dan nou distrik.  
Sa i enn. 
 Lo kote entrepreneurship 
osi direkteman lo zot Bidze, 
mon vwar ki i annan ‘other 
service agreement’ R42mil ki 
ti napa lannen pase donn nou 
en pti pe detay lo la?  
 ‘Office rent’ in sorti 
R74mil pou vin R334mil. Ti a 

kontan ganny en pti pe detay 
lo la?      
  

Pou Lenvestisman, mon 
ti a kontan konnen ki zistans 
zot in arive avek sa e-Portal 
Platform.  Ki zistans zot in 
arive avek?  E mon vwar osi lo 
kote ‘challenges’ pou 
envestisman, les mwan rod 
mon dokiman, kot zot in dir, 
en pti moman. I annan en 
bullet point pour Investment 
kot zot in dir ki zot annan 
‘insufficient institutional 
capacity,’ including human 
resource’ ki zot pe dir ki zot 
annan sa i enn zot bann 
current challenges.    

E an menm tan zot in 
met li osi koman enn zot 
priyorite stratezik.   Mon ti a 
kontan konnen dan sa laliny, 
ki egzakteman dan zot Bidze 
akoz mon vwar ki Bidze 
Lenvestisman in vreman, in 
koupe?     

R2.8milyon i vreman pti 
git pou zot kapab arive 
akonpli priyorite stratezik ki 
zot in met la?  Petet 
Minis donn nou en pti pe 
detay ki zot pe mazinen fer 
oubyen la a limedya, ki zot pe 
mazinen fer akoz sirtou an 
term human resources kot  i 
konsern ‘investment’ i paret i 
mank zot mendev laba.  
  

E ler ou pe wrap-up pou 
donn nou en pti pe 
leksplikasyon, petet ti a bon 

nou konnen osi ki kantite 
staff i annan dan Departman 
Lenvestisman?  Mersi. 
 
MR SPEAKER 
Mersi Onorab. Minis? 
 
MINISTER DEVIKA VIDOT  
Mersi Mr Chair.  Mersi 
Onorab pou ou bann kestyon.
 Ok, sa morso kot bann 
zabitan Anse Royale e sa 
bann ki mon byen kontan 
pou konnen ki i annan 
dimoun, ki i annan biznes 
ki’n rezilyan, ki’n demontre ki 
wi i kapab fer li e zot in kapab 
sirmont bann defi.  
  

Petet en pti advise mon 
kapab donn zot pou le 
moman, si posib esey asize 
mazinen si napa en lot fason 
dan pe al ogmant zot depans 
pou al rod sa rent, si napa en 
lot fason inovativ ki zot kapab 
still fer sa servis.   

Me selman dan en lot 
fason ki pa ava increase zot 
kou. Akoz avek rent  i 
konsern increase dan kou e i 
konsern rediksyon lo profi.  
So tousala zis en pti advice 
pou zot. So, konmela nou 
annan online platform bann 
keksoz koumsa. So, tousala i 
bann nide ki zot kapab al viz 
anver.   

An se ki konsern sa 
kestyon ki relye avek Bidze e 
logmantasyon PS Antat i a 
kapab reconfirm sa.  Me 

selman si mon pa tronpe sa 
R74mil ki be ariv R3milyon i 
an relasyon rent pou lofis kot 
mon Sekretarya i ete an se 
moman.    

Ki pou lannen pase ti zis 
2 mwan, me sa i pou sa 
lannen ki la.    Epi sa R42mil 
i sipoze viz ver sa Madanm, 
en Cleaning Services e akoz ki 
mon’n swazir pou pa rod en 
fulltime housekeeper.  So, sa 
madanm i vini, i travay epi i 
ale, i kapab ale e fer en lot 
louvraz ankor.   

So, ankor sa i tou dan 
lespri pe sey re-aranz fason 
fer keksoz kot nou pa ganny 
en dimoun la 8er 4er kot i ti 
kapab pe fer en lot keksoz.  E 
an plis ki sa lo kote mon 
Bidze i vin pli favorab akoz 
mon pa bezwen pran en 
dimoun fulltime e pey en 
dimoun fulltime.   So, i mars 
byen dan tou le 2 fason. 
 An se ki konsern e- 
Platform PS Nalletamby i ava 
donn zot detay ki egzakteman 
ki louvraz ki’n ganny fer, kot 
nou’n arive.   

E kote kot son work 
workforce, head count, an se 
moman i annan 4 dimoun 
dan Departman ki enkli the  
PS, i vin the PS, the Principal, 
en HR Budget Admin epi son 

Private Secretary.  
 Dan sa Bidze ou pou 
vwar i annan plan pou nou 
recruit 2 dimoun already.  So, 
nou’n fer provizyon pou sa.  

Rezon prensipal ki ou’n vwar 
sa gro koupir dan Bidze, se 
premyerman rent ki 
Departman Lenvestisman ti 
pe peye oparavan ti bokou 
plis.   

So, zot in bouze lafen 
lannen pase.  Petet dan 
Novanm ouswa Desanm si 
mon pa tronpe.  Desanm. E 
zot rent in redwir almost by a 
half.  If I’m not mistaken. So, 
se sa i bi rezon prensipal sa 
gro koupir lo zot Bidze.    
  

Epi kan tin ariv sa 
moman kot nou ti pe realize 
poudir be Bidze i pe vreman 
ganny afekte par sityasyon 
ekonomik.  Minister an antye 
mon ti fer antreprann en 
travay kot tou Departman, 
tou Lazans ti korpore, kot 
nou’n asize, nou’n regarde 
kote ki nou kapab redwir 
ankor.      
  

E an totalite nou ti 
kapab redwir apepre 
R5milyon.   Sa i konsern 
Departman epi bann lazans ki 
pou vini.      So, 
nou’n fer en legzersis ase 
konpreansiv lo la, be ankor 
pandan lannen la nou ava 
vwar ki mannyer larzan pe 
ganny servi e nou ava revwar 
pou Bidze lannen prosenn ki 
mannyer nou pou re aziste.  
 E avek sa, mon a pas 
laparol premye avek Mr 
Nalletamby e PS Antat zis pou 

konfirm in regards to sa bann 
‘goods and services’ ki ou’n 
fer referans avek.  Mersi. 
 
MR SPEAKER  
Mersi Minis. PS?  

 
PS MICHAEL NALLETAMBY 
Mersi Mr Chair.  Mersi 
Onorab pou ou kestyon. 
 Konsernan sa e-Portal, 
sa Investment Portal ki nou pe 
travay lo la.  Pou le moman ki 
nou’n arive fer se, nou’n fer 
sa mapping bann prosedir 
atraver bann diferan lazans e 
antite ki nou bezwen travay 
avek.   Ki an realite travay 
avek bann laplikasyon 
envestisman biznes.   

So, nou’n fer sa mapping 
process.   Nou angaze avek 
DICT, avek NISTI pou nou 
prezan design sa portal li 
menm.      

NISTI pou donn nou 
sipor pou design e travay son 
platform, son teknik, son 
fason teknik.  E DICT pou 
asiste nou apre pou an menm 
tan.  Me kan nou’n fer sa 
nou’n liaise, fer la lyezon ant 
sa portal avek bann lezot 
platform ki egziste par egzanp 
Planning Authority, Licensing, 
Rezistrar, bann diferan 
keksoz.      
 Pou annan en platform 
ki pa neseserman vin ranplas 
sa ki egziste.  Kot pa neseser, 
i zis fer sa lyezon kot 
enteraksyon i vin pli fasil.  So, 

pou le moman sa leta ki nou 
ladan.  Mersi Mr Chair. 
 
MR SPEAKER 
PS Antat, ti pou azoute? 
 
PS ANGELIQUE ANTAT 
Thank you Mr Chair.   
 Zis pou klarifye sa ki 
Minis in dir i korek pou sa 2 
logmantasyon dan Bidze. E 
mon pe gete la sistenm pou 
Anse Royale ki i annan pou 
ODOP.  Anse Royale i sipoze 
annan en proze ODOP.  Mon 
krwar tin diskite.  Wi, wi, i 
annan en proze ODOP e pou 
vizavi Craft Artisanal Village, 
around sa kalite. Me selman 
nou ti’n koz avek Minis ou 
pou bezwen reget sa kalite 
konsep.  Pou gete ki mannyer 
i pou pli byen la apre ki 
Pandemik.   I annan en proze 
pou Anse Royale.  Thank 
you. 
 
MR SPEAKER 
Mersi PS.  Onorab Gill?    
 
HON CHURCHILL GILL 
Mersi Mr Chair.  Bonzour 
Minis avek ou delegasyon. 
Mon premyer kestyon i lo 
progranm 2 kot ou’n highlight 
konmkwa sa progranm pou 
formil Polisi ek stratezi ‘‘gear 
towards development of the 
industry.’’ Mon kestyon se, 
donnen ki sa Minister i la 
depi 2015 e since then, i 
annan bann Polisi ki ti la.  

Mon kestyon, eski Minis i 
santi poudir sa bann Polisi 
ozordi as we speak pe reponn 
bezwen zot manda ler sa 
Minister ti vin anfors? 
    E mon 
dezyenm pwen se, donnen sa 
sityasyon kot i annan bann 
biznes Seselwa ki santi zot pe 
ganny squeeze, parey ou’n fer 
resorti pli boner avek en 
kestyon en lot Onorab.  Eski 
petet i pa ler pour nou osi 
annan Polisi ki klerman defini 
lekel bann biznes ki devret 
ganny fer par dimoun etranze 
apre bann biznes ki devret fer 
par Seselwa? Avek lespri se 
pou protez en pe sa bann 
biznes ki devret ganny fer par 
Seselwa?   
 Mon trwazyenm kestyon, 
lo kote Praslin, nou’n ganny 
pa mal retar kot i konsern 
devlopman pour pti biznes.  
Nou tou nou konnen 
sityasyon lo Zil Eve in pran 
nou bokou letan.  

E la i sipoze al lo tender 
tre byento. Me selman still sa 
model ki pou devlope, i pou 
pran en pe letan.  E prezan 
an se moman Praslin nou 
annan nou anviron 100 pti 
biznes e mon lenkyetid se 
donnen sa retar lo Zil Eve, e 
napa en striktir byen ekipe 
pou kapab antretan anmas sa 
bann pti biznes.    

Mon santi ki nou pou 
perdi ankor en bon pe letan 
avan ler ki sa bann biznes i 

kapab debout lo zot lipye. 
Alor kestyon eski petet 
Minister pa pe mazin revwar 
sa striktir pou Praslin?   

Donn li en pe plis ledan 
kot menm keksoz ki kapab 
ganny devlope Mahe i a kapab 
ganny devlope Praslin, dan en 
fason bokou pli vit donnen sa 
bann retar ki bann pti biznes 
Praslin pe eksperyanse pou 
bokou letan? Mersi. 
 
MR SPEAKER 
Mersi Onorab. Minis? 
 
MINISTER DEVIKA VIDOT 
Mersi Mr Chair.  Mersi 
Onorab pou ou bann kestyon.  
 Sertennman bann Polisi 
vi ki zot in la pou en pe letan 
e egzakteman parey en biznes 
osi ki ou bezwen pe revwar 
fason fer, regard ou 
loperasyon, kot swa si i mank 
finansman ou bezwen met 
finansman. Si ou bezwen re 
regard ou target client, re-
regarde kote ki ou pou kapab 
amelyore, parke biznes i 
dinamik.  

E dan sa menm lespri, 
dan sa menm spirit ki nou pe 
pe revwar nou bann Polisi. I 
annan sa legzersis ki pe 
ganny fer parey mon’n eksplik 
ou kot nou pe al regard 
Minister li menm e lazans ki 
anba son bann fonksyon.  Ki 
mannyer i pe travay pou 
achieve lobzektif sa Minister?   

So, sakenn rol pou 
ganny klerman demarcated. 
So, sakenn i pou konnen ki 
son responsabilite e ki 
mannyer i pou ede pou 
achieve sa lobzektif ki nou’n 
set out from the top.   

So, sa i lespri ki nou pe 
vin avek e PS Antat i a kapab 
donn ou en pe plis detay lo 
bann Polisi ki an egzistans an 
se moman, ki’n ganny etablir, 
avan ki mwan mon’n pran 
lofis.       

PS Nalletamby i ava 
reponn kestyon nimero 2. An 
se ki konsern kestyon nimero 
3.  An se moman mon osi, 
mon partaz sa konsern ki 
ou’n met devan an se ki 
konsern biznes Praslin. E 
petet mwan osi mon ganny sa 
satiman ki, ou konnen tou 
keksoz i deroul lo Mahe me 
Praslin, La Digue, i tant pou 
en pe pli lwen, e petet sa 
lanfaz pa pe tro ganny, pa pe 
ganny, pa pe arive, pa pe tous 
zot dan lo zil.      
  

Me an se ki konsern 
Praslin en pa an avan pou le 
moman i atraver sa lofis, i 
atraver sa lofis ki nou pou 
etablir.   Akoz mon ti anvi ki 
nou ganny nou en 
reprezantasyon lo Praslin, me 
pou le moman definitivman 
nou napa sa finansman pou 
ariv lo La Digue dan limedya. 
Be dan limedya mon kapab 
transform sa enn ESA e fer li 

vin en reprezantasyon an 
antye.       
 E alors se atraver sa 
laport, nou bezwen komans 
pti osi, nou osi, anvi kontrent 
finansyel nou ava servi sa 
koman en portal.  En laport 
ouver kot nou kapab vreman 
ekout bann konsern bann 
biznes. Akoz it’s one thing, ou 
pe asiz dan ou lofis ou pa pe 
ganny sa lenformasyon direk 
avek bann dimoun.  

So, atraver sa laport nou 
ava ganny en konpran 
egzakteman bann bezwen.  
Petet zot bezwen lo Mahe i pa 
pou parey zot bezwen lo 
Praslin.  Avek sa mon ava 
pas la parol avek mon 2 koleg 
pou zot terminen.  Mersi. 

 
MR SPEAKER 
Wi, lekel premye, PS 
Nalletamby?  
 
PS MICHAEL NALLETAMBY 
Mersi Mr Speaker. Mersi 
Onorab pou ou kestyon. Mon 
krwar sa kestyon i konsern 
annan en Polisi kler pour 
bann aktivite kot etranze i 
kapab antre e kot Seselwa, i 
rezerve pou Seselwa.   Mon 
krwar mon tin koz en pe lo sa 
Reserve Economic Activity 
Policy.  Se sa lobzektif sete 
pou fer demarcate sa Polisi i 
rezerv totalman bann aktivite 
pou Seselwa sa bann aktivite 
ki liste ladan.  

E mon pou fourni en 
kopi sa avek Lasanble.   Sa 
lot bout konsernen etranze, 
annefe sa i deza demarke dan 
nou komitman WTO.  Kot 
nou’n fer commitment sa bann 
aktivite ki nou pou ouver 
avek etranze e sa i deza ti 
ganny ratifye par Lasanble 
Nasyonal.  I deza i la.  
  

Travay ki nou ti sey fer 
lannen pase sete sa S.I 148 ki 
kouver egzakteman sa, i met 
egzakteman kwa ki nou’n fer 
commitment ladan e fer li 
domesticate li konmsi ki i fasil 
pou nou ler nou pe zer bann 
aplikasyon envestisman.  Nou 
refer avek sa 2 dokiman e 
donn nou.     
  

E sa ki pa tonm dan sa 
2 kategori, nou ti pe met li 
dan economic needs tests ki 
osi nou’n fer referans avek, 
sorry, nou’n fer referans avek 
pli boner. So, i annan me 
obviously parey zot okouran 
S.I 148 in anile e i annan en 
travay ki nou pe fer ek sa 2 
Leader dan Lasanble, ki pou 
nou kapab koriz serten 
mankman petet ki ti annan 
ladan, ki nou   kapab ... Mersi 
Mr Chair. 
 
MR SPEAKER 
Mersi.  PS Antat? 
 
PS ANGELIQUE ANTAT 
Mers Mr Chair.   

 Pou kontiny lo sa ki 
Minis in dir oparavan, bann 
Polisi ki nou pe regarde pou le 
fitir i definitivman pou revwar 
sa lanvironnman ki sa bann 
biznes pe operate ladan.  E sa 
i en legzersis ki pou bezwen 
ganny fer avek diferan parti 
prenon.   Pa zis nou Minister.  
 
 

E sa i vreman enportan 
akoz, i pa zis lo kote Ease of 
Doing Business, i lo kote 
skills, i lo kote ledikasyon, 
lesanz teknolozi, adopsyon 
inovasyon, i lo kote access to 
finance.  Awareness ek 
networking i vreman enportan 
akoz i annan zanfan ki get zot 
role model  e zot ganny 
enspire pou zot vin parey. E 
osi bann institutional support 
ki Minis in koz lo la oparavan. 
  So dabor, i vreman 
enportan ki nou revwar sa 
parey an Angle nou dir, sa 
ecosystem. E nou osi annan 
en fasilite ki nou anvi ganny 
etablir Sesel, i apel 
EMPRETEC, i en training 
institution ki’n ganny fer par 
Leta Zini. 

 E si i materyalize isi 
Sesel i pou ede pou ki bann 
formasyon ki nou donnen i viz 
ver lantreprenarya.   E sa i 
vreman enportan e nou ti a 
voudre.  Be finansman i … 
nou pe rod finansman pou 
nou fer sa proze.  

E lezot Polisi ki nou 
annan i viz ver parey Minis in 
dir oparavan i viz ver bann 
kalite finansman ki inovativ.  
Pa neseserman bann ki 
tradisyonnel parey ou antre 
dan en labank pou ou 
demann en loan.  Ou konnen 
labank i pa tro, tro kontan 
pran risk avek bann biznes ki 
inovativ.   

So, i bon ki nou anvoy, 
nou rod sa bann 
matchmaking innovative 
practices or platforms pou nou 
donn zot sa bann loportinite 
zot osi, pou zot komanse.  
  I annan bann 
license spesyal, Minis in koz 
lo la taler, i bann license ki 
permet bann biznes inovativ 
antre dan sistenm zot osi 
kantmenm i napa en license 
spesyal pou zot.    

Nou annan nou think 
tank ki mon’n koz lo la.   Sa i 
en keksoz ki nou bezwen met 
lanfaz lo la. Bokou biznes i 
pas dan difikilte selman zot 
pa konnen kote zot kapab ale. 
I annan sa, i annan ESA, i 
annan SIB, i annan diferan 
sipor ki nou donnen.  
 Nou annan nou the One 
District One Project, sa i en 
proze ki si i materyalize i pou 
ed bokou distrik pou kapab 
fer provizyon lespas pou zot 
bann antreprener dan zot 
distrik menm.    
 E bann lanfaz ki nou 
bezwen mete lo Resers avek 

Devlopman i enportan. 
Promosyon propriyete 
entelektyel i enportan. Si nou 
pe ankouraz biznes pou 
prodwir lokalman pou vin 
inovativ, pou diversifye nou 
bezwen fer zot rekonnet 
lenportans resers avek 
devlopman avek intellectual 
property.    Nou annan 
nou ‘Seychelles Made.’  Sa i 
en proze ki nou anvizaze fer li 
materyalize sa lannen. Me 
selman nou pe ganny nou 
bokou partner ki pe antre dan 
sa proze avek nou. E nou pe 
fer diskisyon pou nou kolabor 
pli avek lezot partner.  

E sa i plizoumwen bann 
proze.   I annan plis ki nou 
anvizaze fer me tout a menm 
en latansyon lo sa ki Minis ti 
dir diversifikasyon, 
inovasyon, prodiksyon lokal 
avek eksportasyon.   Mersi.  
 
MR SPEAKER  
Wi, Onorab, leklersisman? 
 
HON CHURCHILL GILL 
I pa en kestyon.  Me 
selman en keksoz ki devret 
ganny ranforsi.     Lo 
sa larepons ki PS Nalletamby 
in donnen, i enportan nou 
konpran ki tanzantan ler nou 
fer bann Lalwa, apre nou 
annan problenm pou nou 
kapab enforce sa bann 
keksoz.   

E dan sa sans ki nou pe 
koze kot sa bann Seselwa pe 

santi zot ganny squeeze.  Ler 
nou’n kapab rezourd sa 
problenm nou bezwen asire ki 
enforcement osi i on top of the 
agenda.     
 Apre pou Praslin mon ti 
a sizere ki sa biro Praslin, 
petet la nou komans travay lo 
en striktir, ki en mannyer ler 
bann devlopman lo Zil Eve in 
arive i fasil pou handle tou sa 
bann keksoz ansanm.  Mersi.  
 
MR SPEAKER  
Mersi Onorab.   Minis in 
note eski ou bezwen fer 
komanter? 
 
MR SPEAKER  
Minis wi? Ok. Nou a move on. 
Mersi. Wi Onorab Pillay 
prezan. 
 
HON SEBASTIEN PILLAY 
Mersi Mr Chairman.  Mr 
Chairman, kestyon ki mon ti 
a kontan demann Minis akoz 
nou’n pas en ase long 
lazournen pe diskit plizyer 
size pour 2 Bidze 
esansyelman ki pa tro gran, e 
ki son lenportans selman i lo 
rol Polisi ki sa bann 
Sekretarya i bezwen zwe. 
 Mon pa pe vwar sipor 
dan sa Bidze pou fer bann 
revizyon lo bann Policies 
oubyen bann Lalwa ki i 
annan an egzistans. Menm 
Lalwa Lenvestisman.  
  
 

Eski Minis i kapab dir 
nou si i dan plan sa bann 
pour annan sa bann revizyon 
ki sipoze ganny fer? 
 Mon osi okouran ki i 
annan travay ki nou pe fer 
regarding S.I 148 ki ti baze lo 
en Mosyon ki mon ti 
anmennen Lasanble ti annul 
li, pou ki nou kapab ganny 
plis diskisyon.  E Minis dan 
en let ki ou’n anvoy Lasanble 
ou’n osi ganny reprezantan 
sorti kot dimoun an deor, ki 
verdir i montre ki sa i en size 
ki pertinan.    
 Eski ou pe anvizaze vwar 
ki i bezwen annan beefing up, 
si oule monitoring ki arive an 
relasyon avek bann aktivite 
ekonomik?  Ki bann diferan 
antite apard ki Seselwa pe fer. 
E ki antre dan bann lezot 
sekter pou vwar si zot pa pe 
grosi e spill dan lezot sekter, 
ki apre zot zis vini zot antre, 
zot pran plas Seselwa ki 
kapab fer sa bann aktivite?  
  

E si ou oule mon 
trwazyenm kestyon Minis, i 
kler ki poudir sa size 
lenvestisman i en size difisil 
akoz problenm ki nou pe vwar 
ozordi se ki, akse avek kredi 
pour lenvestiser lokal i en 
keksoz ki reste en konsern 
mazer.  Me avek to lesanz ki 
egziste pou le moman la avek 
sityasyon ekonomik, sa i met 
en potansyel envestiser 

etranze lo en pli bon footing ki 
en Seselwa.  
 So, eski zot in vwar sa 
sityasyon e ki zot pe fer 
esansyelman pou zot kapab, 
mon pa pe dir protez, ok 
annou dir protez Seselwa ki’n 
envestir dan serten domenn, 
pour ki avek sityasyon 
ekonomik, zot pa ganny 
squeeze out dan sa domenn ki 
zot ladan e ki zot kapab ler 
zot lekonomi i repran, antre 
zot osi dan sa resurgence nou 
lekonomi?  Mersi Mr 
Chairman. 
 
MR SPEAKER 
Mersi Onorab. Minis? 
  
MINISTER DEVIKA VIDOT  
Mersi Mr Chair.  Mersi 
Onorab pou ou bann kestyon. 
 An se ki konsern sipor, e 
parey ou’n not byen, ou’n not 
byen wi, nou pa’n fer 
provizyon pou en kantite 
resours ganny mete dan sa 
Bidze pou sa lannen.  
Kestyon, rezon pou sa sorry, 
rezon pou sa se akoz i annan 
en bon pe resours ki nou 
annan already dan Minister, 
dan sa 2 Departman.   
  

Me selman Lenfrastriktir 
ti la, striktir ti la, me ki nou’n 
vwar se ki i pa ti pe ganny 
servi to the maximum ki i 
kapab.  So, an se moman 
la, pou sa Bidze 2021, nou pe 
plizoumwen regarde ki 

mannyer nou pou better 
allocate sa bann resours 
dabor.  

Epi petet atraver, letan 
nou pe travay lo sa bann 
proze, then i ava annan se i 
annan en nesesite mid-year 
ler nou fer en review dan 
Bidze, nou ava fer 
propozisyon.  Ouswa nou ava 
pas sa 2022.      
 I annan osi bann Grant, 
i annan en Grant ki pe vini sa 
lannen - (TFAF).  So, sa osi i 
vin en led.   
 Nou’n osi esey met en pti 
git larzan akote dan 
Consultancy kot nou pe 
kapab, pou nou kapab fer en 
pti depans pou ganny en pe 
led teknik. Osi byen parey 
mon’n mansyonnen, nou’n osi 
angaze avek bann lezot pei, 
bann Pei Zanmi kot nou 
kapab, nou pe sey regarde kot 
nou kapab ganny led in the 
form of technical assistance ki 
pa pou kout nou larzan.   
 In regards to, 
amannman Lezislasyon, 
sertennman Investment Act i 
en Lezislasyon ki pou bezwen 
ganny amande inline avek 
Investment Policy Review ti ki 
ganny antreprann dan sa 2 
dernyen lannen. En rapor in 
ganny prepare e in fer resorti 
konmkwa i annan nesesite 
pou fer en revizyon dan 
Investment Act.   

An menm tan, mon ava 
tous ou trwazyenm kestyon 
an liny avek sa Investment 
Policy Review, akoz i tous lo 
ou trwazyenm kestyon an se 
ki konsern lenvestisman par 
etranze dan pei.   
 Alor sa rapor in fer 
resorti ki Sesel i annan en 
lapros en pti pe konservativ 
an se ki konsern 
lenvestisman.   Se sa rapor, 
se sa ki’n ganny fer resorti 
dan rapor.   E alor la fason ki 
nou pou tackle ki mannyer 
nou pou adres lenvestisman i 
vreman enn ki vreman 
sansib, akoz i annan serten 
komitman ki nou’n sinyen 
avek bann lorganizasyon 
enternasyonal ki PS 
Nalletamby i ava amelyor en 
pti pe lo la.  Parske in form 
par sa bann negosyasyon, 
sinyen e tou sa.     
  

So, i annan sa 
lenplikasyon kot nou bezwen 
fer sir poudir nou bann Lalwa 
pa pe ganny regarde koman 
discriminatory.    E 
alor, ki mannyer nou pe dir, 
ki fer diskriminasyon anver 
etranze.  So i annan en thin 
line ki nou bezwen, nou 
bezwen desinen la.   
 In regards to monitoring 
and evaluation, sertennman, 
mon bezwen beefing up dan 
monitoring and evaluation 
parey mon’n fer resorti pli 
boner monitoring and 

evaluation is key to the 
success of sa Minister.  
  

In addition to devlopman 
nou bann Polisi, sertennman.  
So ki nou pou bezwen fer se 
regard nou bann resours.  
Nou annan bann marmay ki, 
nou annan bann resours ki 
valab, e nou pou pe bezwen 
re-rod fason pou servi zot. 
Pou nou extract plis potansyel 
avek zot.  

E mon osi mon fortman 
angaze dan sa demars.  So, 
alor osi mon pou servi 
konesans ki mwan mon 
annan pour mwan kapab 
donn direksyon, pou nou 
kapab formulate en striktir.   

Akoz le moman ki ou 
pou annan sa striktir an plas, 
ou pou annan tou bann 
prosedir ki kler la fason ki 
reporting pou ganny fer  i pou 
kler.  La fason ki analiz i 
merit ganny fer i pou kler.   

So si tou keksoz i an 
plas, then nou pou napa 
problenm in regards to 
monitoring and evaluation. 
 So avek sa mon a pas 

laparol avek PS Nalletamby, i 
ava donn en pti pe 
leklersisman lo sa bann 
Lakor, sa bann langazman 
ouswa bann langazman ki 
nou’n fer enternasyonalman. 
Ki nou bezwen comply with.
  Mersi.  
 
MR SPEAKER 

Mersi Minis. PS? 
 
PS MICHAEL NALLETAMBY 
Mersi Mr Chair. Well, 
prensipalman se bann Lakor, 
i baze lo preski menm, preski 
menm prensip sa bann sekter 
kot ou’n ouver ou bezwen 
apply menm tretman sa ki ou 
donn sa etranze, menm 
tretman.   

Mon a redir sa please.   
Sekter kot ou’n ouver pou les 
en etranze antre, ou pa pou 
kapab, ou pa devret pe tret li 
diferaman, an diskriminatwar 
anver, vizavi en envestiser 
Seselwa.  So, sa i en 
commitment i baze lo sa 
commitment nou’n pran dan 
WTO par egzanp. 
 E bann lezot Lakor 
Trade or Integration, Regional 
Integration par egzanp, zot osi 
zot kouver menm prensip 
National Treatment Based 
Treatment. Vedir napa 
diskriminasyon pou sa sekter 
kot ou’n … selman i apply 
post-evaluation, post- 
establishment. 

 Savedir i donn ou sa 
provizyon pou kapab fer 
rezerv sa bann aktivite ki ou’n 
rezerve e la napa okenn 
konsern ladan.  So, i apply 
dan sa fason.  

An menm tan i annan 
bann lezot Lagreman ki nou’n 
sinyen. Bann International 
Investment Agreement ouswa 
bann Bilateral Investment 

Treaties.  Sa osi i annan bann 
provizyon ki once ou’n siny 
sa, dan san bann sekter ki 
swa ou’n etablir bann sekter, 
swa ou’n fer li zeneral.   

Dan sa ka koumsa 
apard bann aktivite kot ou’n 
rezerve ou bezwen tret sa 
nasyonalite sa pei kot ou’n 
siny sa lagreman avek dan 
menm fason ki ou tret sa 
Seselwa. Se sa zeneralman 
prensip Mr Chair.  Mersi. 
 
MR SPEAKER 
Wi, Onorab? 
 
HON SEBASTIEN PILLAY  
Mersi Mr Chairman.  
 Mr Chairman, baze lo sa 
ki nou pe ganny dir la, i 
inevitab ki pou annan en 
kolizyon.  Kolizyon pou vin lo 
nivo, nou oule improve lo 
Ease of Doing Business ki 
byensir prezan nou bezwen 
provide en lanvironnman e en 
sistenm ki permet sa bann 
lenvestisman.    

Mon pe get dan 
Investment Act parey in dir.  
Nou menm go as far as dir 
pou dir, en Investor pou 
ganny drwa retir son profi, 
son bann keksoz anba 
Seksyon 6(1) ok?  Me tousala 
ti vin avan COVID. Nou ti pe 
viv dan en lemonn kot nou 
pa’n vwar lenpak annan en 
global pandemic ki i kapab 
annan dan nou lekonomi. 
 Me prezan la ki nou’n 

vwar sa, ki mannyer ou 
Minister ki bann mezir zot pe 
pran pou zot kapab 
rekonsilye sa kolizyon 
potansyel, ki mon’n tann 
Onorab Loizeau, Onorab Gill, 
Onorab Cosgrow menm 
lamazorite bann Manm in koz 
lo la basically an se ki 
konsern envestiser e Seselwa 
dan biznes, biznes owned by 
Seselwa.  

E ou atrakte lenvestiser 
etranze e annan sa klima ki 
apre ler ou ganny sa bann 
rating parey ou’n dir lo bann 
diferan baz, ki improve sa 

ranking Sesel. Mon konnen i 
pou en latas vreman difisil, 
me eski ou pe anvizaze ki 
bann travay, bann plan zot 
Minister i annan. I en Bidze 
ase pti.   

Mon prezimen SIB pou 
annan en rol pli prominan 
pou zwe ladan me ki ou pe 
anvizaze fer pou kapab 
rekonsilye sa 2 issue. Akoz 
bottom line pou mwan se asire 
ki si lekonomi i repran se 
Seselwa ki annan biznes ki 
anploy Seselwa ki devret 
kapab bounce back pli vit.  

E komans re anmenn 
larises, pa zis pou zot me pou 
dimoun ki zot kapab anploye 
e kre lanplwa eksetera? Mersi 
Mr Chairman. 
 
MR SPEAKER  
Mersi. Wi, Minis? 
 

MINISTER DEVIKA VIDOT 
Mersi Mr Chair. Mersi Onorab 
pou ou kestyon ou 
leklersisman. Rightly said, i 
en gro latas sa parke keksoz 
ki mannyer in arive dan 
lepase i pa fer mon louvraz an 
se moman la vin any easier. 
Se sa ki’n arive. Se aksyon 
ki’n ganny pran, ki petet nou 
tin devret met bann kontrol 
depi pli boner ki nou’n pa’n 
fer ki la in ariv sa sitasyon 
kot aprezan nou pou bezwen 
rod en fason pou nou kapab 
re anmas sa.    
 An se ki konsern 
Investment Act, i annan en 
Seksyon, i annan en Seksyon 
si mon pa tronpe kote in ete, 
kot nou kapab restrikte sa 
repatriation of funds.  So, i 
annan en posibilite pou nou 
fer sa.     
 So i anba bann 
sirkonstans parey nou ladan, 
e i pa spesifik la fason pe dir 
me enterpretasyon ou kapab 
enterpret li dan sa fason.  
 So i annan posibilite pou 
nou regard ladan, kot nou 
pou ensiste kot sa lenvestiser 
i merit pe hold  son bann 
wealth or son yield Sesel 
menm.       

As part of sa working 
group ki nou’n envit bann 
Manm Lasanble pou asiz lo 
la, i en fason ki nou pe vwar 
en avenue ki nou pou pran 
pou nou kapab sey tackle sa 
problenm.     

 Akoz mon poudir sa?  Se 
parske sa konsiltasyon ki 
manke, i annan sa 
konsiltasyon ki manke pou 
nou al kapab al travay lo sa 
progranm.  Sa ki mon pe sey 
fer resorti.     
 E alor mon bezwen 
input,  me non pa zis lo nou 
kote koman Gouvernman ki 
nou, nou pe asize nou pe 
travay lo sa stratezi.  Mon 
bezwen input lamas sa ki 

konsern Lezislatif e even la 
kominoter biznes pour ki 
letan nou sorti avek sa formil, 
i ava enn ki konpreansiv, ki 
pou annan sa lenpak ki parey 
nou anvi.   Mersi. 
 
MR SPEAKER 
Mersi Minis. Onorab Georges. 
 
HON BERNARD GEORGES  
Mersi Mr Chair. Mr Chair 
mon annan en pti kestyon 
pou Minis avan mon demann 
li mon kestyon prensipal. 
Minis eski mwan, kote ou biro 
ou Minister, biro prensipal i 
sitye silvouple? 
 
MR SPEAKER 
Wi Minis? 
 
MINISTER DEVIKA VIDOT  
Mersi Mr Chair.  Mersi 
Onorab pou ou kestyon.
 Nou biro i baze lo 4th 
Floor, 4enm letaz, Oliaji Trade 
Centre.  
 

MR SPEAKER 
Mersi. Wi Onorab? 
 
HON BERNARD GEORGES  
Mersi Mr Chair. Presizeman. 
 Minis nou’n ekout ou 
avek bokou latansyon depi 
bomaten e nou konpran 
egzakteman filozofi ou 
Minister. E mwan mon’n 
aprann en keksoz bomaten e 
sa se ki ou Minister i en 
Minister kle lo kreasyon 
larises, in fact ou menm ou ki 
ti dir sa right at the beginning 
dan ou lentrodiksyon.  
 Se ou Minister ki katalis 
tou biznes isi Sesel including 
tourism, fishing eksetera, nou 
bann gro biznes kle.   
     

E pou mwan, ekskiz 
mwan Mr Chair, pou en 
Minister kle konmsa pa 
devret lo 4enm floor dan en 
batiman ki vir avek en car 
park.  I devret en building 
modern plen avek vit, aksesib 
snazzy i pou atir 
lenvestisman. E i devret dan 
en landrwa prominan kot ou 
tim i ava kapab montre, 
annan en window lo sa ki sa 
pei i devret pe kapab fer.   

E mon krwar ki si, 
egzakteman, annefe mwan 
mon vwar Minister, ou 
Minister kot Nouvobanq i ete 
la. That’s the kind of thing ki 
en Minister ki osi kle i devret, 
se sa limaz ki devret pe donn 
avek nou pei.  

Akoz tan ki ou reste lo 
4enm floor avek SIB ki lo 
3enm floor deryer 
Independence House Annexe 
eksetera …, ou pa pou 
zanmen annan sa vizibilite ki 
ou Minister i merite.   
 E mon krwar ki se pa zis 
bann keksoz ki ou fer e ou 
Minister i fer ki enportan. Se 
me osi lefe ki pei i annan en 
feeling lapartenans.  I annan 
en feeling ki sa ki pe ganny 
fer pe ganny fer dan en fason 
modern, dan en fason byen, 
dan en fason striktire e dan 
en fason kot nou tou nou 
kapab annan en feeling 
lapartenans.    
 E mon krwar ki san sa 
nou pou end-up avek en 
kantite lobskirite dan bann 
keksoz ki merit front and 
center devan dimoun pou ki 
zot kapab konnen ler ou en 
zenn ou kapab al dan en 
batiman, ganny akse one-stop 
shop, la la sa ki fodre ou fer, 
la la bann permi ki ou 
bezwen, la la bann sours 
finansman ki ou kapab 
gannyen eksetera.  Mon 
krwar son striktir i enportan.  
 Me se pa sa natirel mon 
kestyon.  Sa set en keksoz ki 
mo pe dir an pasan.   Me ki 
mon ti a kontan, e mon pou 
fer li mon devwar pou mwan 
koz avek ladministrasyon sa 
pei, pou devlop sa tenm, akoz 
mon krwar ki vizibilite i 

enportan pou en Minister osi 
kle ki ou Minister. 
 Mon annan 2 kestyon. E 
sa se en bann keksoz ki 
common pou nou tou isi dan 
sa Lasanble e in ganny 
souleve a plizyer repriz me 
mon ti a kontan hone in lo 2 
keksoz prensipal. 
 Tou, tou sa ki nou’n dir 
atraver bann pti e mwayen 
antrepriz ki plito apard sa 2 
ou 3 gro fer bouze nou 
lekonomi bokou, i relye avek, 
i annan 2 keksoz ki relye 
avek.      
 Enn, se en mank lespas 
pou bann nouvo antreprener 
e lot se mank finansman pou 
sa bann nouvo antreprener.  
E sa se set en problenm ki 
lannen ale, lannen vini, 
Gouvernman ale, 
Gouvernman vini nou’n tande 
e nou pe kontinyen tande. 
Alor mon ti a kontan ou 
apersi lo sa 2 pwen.  
  

Premyerman, les mwan 
felisit ou, lo ou repons en pe 
pli boner, kot ou’n dir ki apar 
bann progranm ki an plas tel 
parey sa enn pour Anse 
Royale pou benefisye.   

Kot ou’n dir ki 
deplizanpli se pa 
Gouvernman ki pou konstrir 
bann sant Lantreprenarya, 
bann biro, bann pti lizin, dan 
bann distrik. Me Gouvernman 
pou plito fasilit bann PPPs.  
Kot Gouvernman a met later 

ek prive i ava anmenn kapital 
e bann dimoun dan sa distrik 
ava kapab benefisye atraver 
sa bann keksoz.  
  

E mon kontan sa, mon 
kontan sa lapros akoz pou tro 
lontan dan le pase nou’n 
krwar ki se rol Gouvernman li 
menm, ki pou fer sa bann 
batiman.  E ler Gouvernman 
pa’n annan kapital e la sa 
lannen napa e nou konpran 
sa bann distrik in bezwen 
espere.  Mon kestyon alor 
se sa, nou ki bann 
reprezantan nou distrik, ler 
nou idantifye en morso later e 
ler nou idantifye en nesesite e 
kekfwa ler nou idantifye en 
dimoun ki pare pou envestir, 
ki mannyer, ki rol ki ou 
Minister pou zwe pou fasilit 
sa 3 keksoz?    

Akoz nou, nou pa pou 
kapab met li dan en fason 
structural, akoz later pa pou 
nou, later i pou Gouvernman.  
 Ki rol ki ou Minister pou 
kapab zwe pou fasilite sa 
prosesis?  Pou fer ki sa 
envestiser i a kontan ki i 
annan en serten garanti ki i 
pou ganny son lokasyon, i 
pou ganny, i pou kapab 
rekiper son lenvestisman?  
Premye pwen.  

Akoz nou vwar dan 
lepase sa pa’n toultan arive e 
dan bokou ka dimoun pa pey 
zot lokasyon oubyen bann 
bout later i ganny donnen a 

bann devloper prive dan mon 
distrik i annan enn ki’n arive 
kot olye nou distrik benefisye 
set en dimoun prive ki pe 
benefisye avek en morso later 
ki Gouvernman in lwe li pou 
R6mil tou le mwan.  
     Dezyenm kestyon se sa 
kestyon ki vini tou le an 
‘access to working capital,’ 
labank i difisil sirtou bann 
start-ups lentere i o, garanti 
ki zot anvi i dan bokou ka 
enposib pou bann pti biznes 
kapab raise e lo lot kote. 

 Tou sa bann pti 
progranm Gouvernman dapre 
dir pou ganny konsolide dan 
en serten fason, olye annan 
plizyer.  Me ankor enn fwa zot 
pa vizib.  Si ou pa konnen i 
difisil pou ou ganny 
lenformasyon. 

 Alor ki mannyer eski ou 
Minister pou tackle dan sa 
lannen COVID ki devan nou 
‘access to capital’ dan en 
fason, kot bann pti biznes 
sirtou e bann mwayen biznes 
i kapab garanti, ki si zot 
annan en bon lide e en bon 
prodwir zot a kapab ganny 
akse a kapital dan en fason 
ase fasil?  Mersi Mr Chair. 
 
MR SPEAKER  
Mersi Onorab. Minis wi.  
 
MINISTER DEVIKA VIDOT 
Mersi Mr Chair. Mersi Onorab 
pou ou bann kestyon. 
Premyerman mon ti a kontan 

abord sa komanter ki ou’n fer 
lo komansman ki konsern 
lespas, e finansman osi ou’n 
mansyonn li, ki ava petet tous 
en pe lo ou dezyenm kestyon 
nou ava regarde.  

Ou konnen mon annan 
en konsern, mon annan en 
konsern an se ki konsern sa, 
nou konnen pou dir wi, i 
annan en demann pou lespas, 
i annan demann pou 
finansman. 
    Dan lepase Gouvernman in 
met a dispozisyon lespas, in 
me a dispozisyon finansman 
spesifikman anba Minister, 
anba sa Minister i bann 
lazans ki tonm anba li mon 
konnen ti annan Innovation 
Funds e capital Grant e tou 
sa.   

Me issue avek sa bann 
finansman se ki e avek sa 
bann Schemes be it pou 
lespas be it pou sa, se in napa 
en striktir kot en monitoring, 
en proper monitoring in kapab 
ganny fer. 

 E alor i fer mon retourn 
i vin kot mon konsern kot 
eski vreman Gouvernman an 
an servan, pe allocate sa 
bann resours eski in fer the 
right alokasyon? Ouswa in fer 
the right desizyon ou konpran 
mwan? 

 Eski sa bann resources 
in ganny allocated to the best 
of, pou rip sa potential ki  i ti 
sipoze?  Akoz ki mon dir sa?  
Akoz bi sa Minister se pou 

asire ki biznes i serve son 
main purpose, se creation of 
job - creation of work.   

An se moman nou pa 
vreman kapab mezir sa de 
keksoz, an term biznes, either 
akoz in lack sa striktir pou fer 
sa monitoring, ouswa i lack sa 
korperasyon, sa kordinasyon 
between bann bodies ki 
kapab donn sa lenformasyon.  

So i annan en mankman 
terib la, e sa i en keksoz ki 
nou bezwen al sort out, 
parske nou pa kapab pe 
kontinyen pe allocate lespas 
kit resours, me selman sa 
biznes pa pe transition pou 
sorti sa, micro pou li mont sa 
small, pou li mont sa medium.  
      Nou bezwen regarde.  Nou 
bezwen regarde whether sa 
dimoun, nou bezwen fer nou 
polisi either ki strict ki nou dir 
pou dir vwala, nou pe donn 
ou pou en peryod letan, letan 
i ariv sa letan kot ou pou 
bezwen debourye within that 
period of time. 

 E ler i ariv sa letan ou 
pou bezwen sed la plas pou 
en lot dimoun.  Akoz ki i fer 
bokou letan ou war sa 
dimoun in la, la, la e pe pran 
la plas pou en lot, me i pa pe 
vreman serye i pa pe deservi 
sa purpose ki i ti’n ganny 
mete la pou fer. 

 So la i enn bann 
konsern.  I en konsern i 
enportan ki Gouvernman i 
met a dispozisyon resours, 

me nou bezwen fer sir p[ou 
dir sa ban resours i pe ganny 
servi byen.  Sa i enn.  

Si i konsern sa 
partenarya avek prive lo sa 
kote SIB li anba son, anba 
Investment Act i fer provizyon 
pou fasilitasyon sa kalite 
laranzman.  Me si mon pa 
tronpe i annan en Lalwa 
dapre ki mon konpran, i 
annan en Lalwa osi en PPP 
Bill i suppose it’s a Bill ki ti’n 
ganny formile pou zisteman 
zer lafason ki sa bann 
lagreman i pou ganny fer. 

 Petet mon pa asire, 
petet PS Antat or PS Thesee 
bann ki’n la avan mwan, i 
kapab donn en pti pe detay lo 
la, me selman i ti annan koze, 
ki ti annan en lagreman an 
plas. 

 Me sertennman si nou 
pe al viz anver sa bann 
lagreman, nou bezwen annan 
en striktir ki pou gouvern la 
fason sa bann lagreman in 
ganny zere, ki a fer 
Gouvernman i benefisye sa 
dimoun osi a ganny son 
benefis atraver sa.  
         ‘Access to working 
capital’ nou’n koz lo la 
finansman Anse moman i 
annan sa Financing ki DBS pe 
donnen e i pou zisteman 
working capital sa ki nou apel 
operational expense. 

 Me selman mon pa 
konnen si, from my 
accounting perspective mon pe 

dir ou working capital i vedir 
bann depans en pe imedyat.  
Me petet kekfwa ou pe refer to 
en keksoz apar, me 
esansyelman sa fasilite 
finansman i la pou asiste sa 
bann biznes dan zot bann 
operational difficulties. 
     Pou startups pou le 
moman bann labank i en pe 
retisan pou donn startups 
bann finansman e sela ki i 
annan en rol kle ki Minister 
pou bezwen fer lo ledikasyon, 
lo ki mannyer petet nou pou 
kapab rod fason pou kapab 
met a dispozisyon the 
alternative means of financing 
ki PS Antat in koz en pti pe lo 
la.  Mwan  osi earlier this 
morning.  
        Bann lezot kalite 
finansman ki pa tradisyonnel 
ou konnen, ki ou ava fer ki sa 
dimoun ki annan son 
business idea, i zwenn sa 
dimoun ki annan son kapital 
e lagreman i ganny fer 
between sa de e pa 
neseserman through en 
labank.   

So e  sa i en keksoz ki 
nou pou bezwen azir en pe 
vitman lo la, akoz demann i la 
mon panse striktir i  la, nou 
pou bezwen zis rollout e 
regarde ki mannyer 
lakominote dan financial 
services.  Parske sa i tonm, i 
pou tonm en pe direk anba 
lendistri finansyel. So, nou 
bezwen regarde ki mannyer 

Labank Santral pou zwe en 
rol kle mon sipoze e lezot 
stakeholders ladan. Mersi. 
 
MR SPEAKER 
Mersi. Onorab Georges wi 
nou a terminen silvouple. 
 
HON BERNARD GEORGES 
Yes, mon ti anvi zis fer zis de 
pti komanter Mr Chair. 
Premyerman Minis wi i annan 
en PPB Bill ki’n vin devan 
Lasanble me mon kapab dir 
la ki si i retourn devan 
Lasanble sa Bill dan son 
fason ki i ete la, i pa pe pase.  

Akoz olye promot the 
Ease of Doing Business sa 
PPB Bill pe promot the 
complexity;- the amazing 
complexity of doing business.  
Napa personn atraver sa 
bann prosedir ki dan sa Bill ki 
pou war li desirable pou li 
antre dan en tel sistenm. 

 Alor si ou annan okenn 
input e mon konnen PS 
Thesee pe ekout mwan avek 
latansyon, ease it up! Fer 
prosedir en pe mwens 
konpleks kot i ete dan sa Bill. 
    E dezyenmman, eski 
mon kapab demann en 
keksoz silvouple. Ok ou pa 
kapab ganny en massive 
glass building dan milye lavil, 
me eski at least nou pa kapab 
anvizaz en desk kot 
lenvestiser apard SIB ki dan 
en kategori spesyal, en desk 
kot bann zenn antreprener i 

kapab vini, e ganny tou sa 
lenformasyon ki ou fek donn 
mwan la avek donn Lasanble 
bomaten dan en one-stop 
place?  Mersi.  
 
MR SPEAKER  
Mersi. Minis ou a adres sa.  
 
MINISTER DEVIKA VIDOT 
Mersi Mr Chair.  Mersi 
Onorab pou ou kestyon. 
Annefe through sa Grant ki 
nou pe al gannyen pandan sa 
lannen, i zisteman etablisman 
incubator;- savedir i en lespas 
kot i sipoze en lanvironnman 
kre en lanvironnman kot sa 
zenn ouswa sa, i pa pou 
restrikte lo laz osi, nenport ki 
dimoun ki anvi angaze dan 
biznes ki annan sa nide 
kapab vini ganny akse avek 
lenfrastriktir.  

Savedir si ou bezwen en 
laptop - en working station.  E 
an plis ki sa i ava annan 
bann mentors  i tou depandan 
lo ki sekter son biznes i, 
anver.  E an plis ki sa,  sa 
dimoun a kapab link li avek 
bann lezot eksper ensidswit 
so, sa i en progranm ki sipoze 
ganny rollout nou’n fini etablir 
lespas.  
    Akoz rezon bidzeter nou 
pa’n kapab ganny enn avek 
en glass window, me selman i 
en lespas ki ase gran ki nou 
pou kapab accommodate 
detrwa dimoun.  Me ou 
konnen avek la fason fer 

keksoz nou osi bezwen mazin 
vertyel osi. 

 Nou kapab donn sa 
sipor avek sa zenn ouswa sa 
dimoun, i pa pou bezwen vin 
fizikman, me i kapab fer li 
konmela i asize se li e i fer li 
through zoom conferencing.  
So, sa osi i bann loportinite ki 
pou annan a zot dispozisyon i 
pa sitan neseser ki ou pou vin 
dan sa lespas fizik. 

 An se ki konsern biro 
pou Minister li menm, an se 
moman nou bezwen rely lo 
SIB, li ki sa lazans ki pe 
reprezant lenvestisman dan 
Sesel.  Ou pou remarke dan 
Bidze letan i pou vini apre ki 
nou esey gard son bann 
flower arrangements. 

Sa nou’n bezwen fer sir 
nou garde akoz nou pe sey 
regard ecstatic regards in 
terms of printing as well, 
kalite prodwir ki i pe met 
available avek bann 
envestiser, avek bann nenport 
envestiser domestik ou 
etranze.  So, nou’n esey pa 
pro compromise lo sa bann 
keksoz pou afekte son kalite. 
       Me selman there’s only 
so much ki nou’n kapab fer 
avek resours ki nou’n ganny 
donnen. Mersi.  
 
MR SPEAKER  
E mon sipoze lo ou size Bill, 
Minis in bezwen note. Avek sa 
mersi. Nou a kapab vot lo 
Bidze pour Minister 

Lenvestisman 
Entrepreneurship & Industry 
ki lo paz 579 ziska 587 pou 
en total 8milyon R224.  
Manm ki an faver lev lanmen 
silvouple? Mersi tou dimoun 
in vote. Bidze pou Ministry of 
Investment, Entrepreneurship 
and Industry i lo paz 579 
ziska 587 pou total 8milyon 
R224 in ganny 30 vot pour, 0 
vot kont e 0 abstansyon.  

Alor Bidze in aprouve 
par Lasanble. Avek sa mon a 
dir Minis ek son bann zofisye 
mersi bokou pou zot 
partisipasyon e mersi bann 
Manm e nou a pran poz e nou 
a zwenn 2er. Mersi.  

 
(BREAK)  

 
SEYCHELLES INVESTMENT 
BUREAU 
 
MR SPEAKER  
Bon apre midi tou dimoun 
nou annan Bidze Seychelles 
Investment Bureau e nou 
welcome Minis e osi PS pour 
Investment Mr Michael 
Nalletamby Nou annan 
Madanm Cindy Vidot Chief 
Executive Officer pour 
Seychelles Investment Bureau 
e Mr Lenny Gabriel Deputy 
Chief Executive Officer. Avek 
sa nou a komanse. Bidze pou 
Seychelles Investment Bureau 
i lo paz 607 ziska 612 pou en 
total 7milyon R559 mil. Minis 

mon envit ou pou fer 
lentrodiksyon pou komanse. 
 
MINISTER DEVIKA VIDOT 
Bonn apre midi Mr Chair, 
bonn apre midi tou Manm 
Onorab.  
   Bomaten mon’n prezant 
avek zot sekretarya Minister 
avek son 2 Departman, alor 
anba Departman 
Envestisman i annan lazans 
ki apel Seychelles Investment 
Board e sa i ganny zere par 
Madanm Cindy Vidot koman 
son Chief Executive Officer e 
Msye Lenny Gabriel koman 
son Deputy.  
     Mon pou pas laparol avek 
CEO pou li donn en pe 
leklersisman lo rol son lazans 
ki zot fer e en pti pe lo son 
Bidze. Mersi.  
 
MR SPEAKER  
Mersi Madanm.  
 
CEO CINDY VIDOT  
Bonn apre midi Mr Chair, tou 
Manm Onorab e piblik a 
lekout. Board Lenvestisman 
Sesel ti ganny etablir an 2010 
e son rol se pou promot e 
fasilit e tablisman biznes dan 
Sesel.  
    Kot SIB i annan en tim 
profesyonnel ki resers e 
idantifye bann loportinite ki 
annan pou fer biznes dan 
Sesel e, promot sa bann 
loportinite. Nou seksyon 
fasilitasyon i aktivman siport 

sa prosedir etablisman biznes 
depi son staz konsepsyon 
ziska lenplimantasyon e 
loperasyon biznes.  
     Bidze SIB pou 2021 i en 
sonm 7milyon R559mil sa i 
en rediksyon R416mil ki 
ekivalan en rediksyon 5.2 
poursan konpare avek Bidze 
revize pou 2020. Rediksyon lo 
Bidze pou 2021 i aplik lo 
‘wages and salaries’ e ‘good 
and services’ egalman. Mersi 
Mr Chair. 
 
MR SPEAKER  
Mersi. Nou’n pare pou 
komans avek entervansyon 
bann Manm e mon a komans 
avek Onorab Cosgrow. 
 
HON WALLACE COSGROW  
Mersi Mr Chair. Bonn apre 
mini Minis ankor. Bon apre 
midi CEO avek Deputy. Mr 
Chair en kestyon petet an 
zeneral pou kapab lans deba, 
mon ti a kontan demann 
Minis ouswa CEO SIB;- An vi 
ki zot manda i pour atrakte 
lenvestisman dan Sesel e osi 
gid bann envestiser etranze ki 
anvi fer biznes Sesel e osi 
bann envestiser Seselwa ki 
anvi envestir dan nou pei, dir 
nou en pti pe ki bann 
incentives, mechanism ki zot 
annan an plas pou le moman, 
pou fasilit klima lenvestisman 
Sesel? 

 Ki kantite petet depi 
komansman lannen, ki 

kantite lenvestisman ki zot in 
war, ouswa lentere dan 
lenvestisman ki zot in war 
dan Sesel?  Eski konpare 
avek bann lezot lannen avan 
eski i lo en trend konparab 
ouswa, eski i pe desann? 

 E osi Mr Chair ti annan 
sa propozisyon ki’n ganny fer, 
ki’n ganny dir ki evantyelman 
SIB avek ESA pou kind of 
merge zot loperasyon. Mon ti 
a kontan ganny lenpresyon 
Minis ek CEO or enn or the 
other lo sa proposed merger ki 
mannyer zot war sa de rol 
pou kapab konplimant 
kanmarad si i kapab 
konplimant kanmarad? Mersi 
Mr Chair. 
 
MR SPEAKER 
Mersi Onorab. Minis.   
 
MINISTER DEVIKA VIDOT 
Mersi Mr Chair, mersi Onorab 
pour ou bann kestyon. An se 
ki konsern promosyon e 
atrakte lenvestisman dan 
Sesel, ou’n byen dir SIB i 
annan sa rol kle pou zwe 
ladan.  E mon ti a kontan fer 
resorti parske i annan en 
kantite konfizyon i annan de 
fwa whilst i kapab kler pou 
serten, me i pa kler pou tou 
ki SIB i la pou travay pa 
selman pou envestisman 
etranze, me i osi la pou 
envestisman pour Seselwa.  
      Alor nenport ki biznes 
lokal i kapab servi laport SIB.  

So, sa pozisyonnman dan 
Minister kot SIB i ete e i donn 
li, e louvraz ki nou pe fer 
oparavan in afford li en, en 
lavantaz kot in kapab akimil 
en gran kantite konesans an 
term bann requirements ki en 
biznes i bezwen adhere to 
letan i anvi konmanse. 

 Or si i annan en nouvo 
biznes ki en existing business 
i anvi lans ladan i anvi ouver 
en nouvo brans ensidswit. 
       So SIB, in pas atraver sa 
bann prosedir avek bann lezot 
stakeholders e zot annan sa 
bagaz pou kapab donn sa 
advice deswit avek sa kliyan.  
En pti pe lo bann incentives 
ek bann Schemes CEO ava 
pas en pe plis lo la, e kestyon 
limero de osi mon ava les 
CEO reponn.  

Pou limero 3 an se ki 
konsern merger between SIB 
avek ESA mon pou koz, mon 
pou adres sa en pti pe. Rol 
lonterm dapre vizyon sa Minis 
eski pou, nou pou annan en 
single investment facilitation 
agency. E sa i in line avek 
bann international best 
practices, pou annan en sel.   

Me nou bezwen regard 
nou pozisyonnman an se 
moman Sesel, kot nou ete la. 
SIB i annan son rol ki viz 
anver fasilitasyon promosyon. 
E ESA osi i annan en rol kle 
ki i pe fer in terms of pe 
regard bann medium small 
enterprises e, pe fer zot 

devlope, pe fer sa capacity 
building. 

 In  ariv lo en pwen kot i 
enportan ki nou pe devlop 
biznes lokal pe promouvwar 
biznes lokal, e nou pe koz 
manufacturing lokalman an se 
ki konsern be it dan manze 
ouswa otreman. 
       E nou vwar nou bezwen 
annan sa antite e sa bann 
resours ki pe vize separeman, 
pou li tackle sa problenm an 
se moman.  So eventually in 
the long term nou ava regard 
an term ki mannyer nou pou 
met sa de ansanm pou kre sa 
sel antite. 

 Me dan limedya rol ki 
mannyer pou ganny zwe 
sakenn i pou konnen. E sa i 
en travay konzwent ki pe 
ganny fer.  Parey mon’n 
mansyonnen bomaten, nou 
pe regard avek bann diferan 
antite dan nou Minister, sa i 
enkli SIB ek ESA zot rol ki zot 
pe ganny fer nou pe regarde 
ki mannyer resours ki i kapab 
ganny re allocated between sa 
de antite. 

 Ki a fer ki napa okenn 
rol ki pou pe ganny 
duplicated, alor pe ganny fer 
de fwa par tou le de antite.  
Esansyelman nou pe al 
streamline bann prosedir. 

 So, sa i en pe lo ki fason 
ki nou pe anvizaze ale, so ava 
pas laparol avek CEO i ava 
donn ou en pe plis 

klarifikasyon lo sa de premye 
kestyon.  Mersi.  
 
MR SPEAKER 
Mersi Minis. CEO.  
 
CEO CINDY VIDOT  
Mersi Mr Chair. Mersi Onorab 
pou ou kestyon. Kot i konsern 
bann incentives ou framework 
pou atrakte envestisman mon 
a sit de legzanp. Premye i pa 
neseserman vize anver 
lenvestisman etranze, i aplik 
pou okenn biznes or endividi 
ki enterese ouver en biznes 
inovativ, ki petet zanmen in 
deza annan dan Sesel. 
        E ki nou’n eksperyanse 
dan lepase letan nou vwar sa 
bann lide inovativ i vini, i 
annan serten difikilte ki zot 
rankontre pou zot kapab 
komersyaliz zot lide.  

E nou, nou’n travay de 
pre avek nou Departman kot 
pou nou met anfors en 
framework licensing pou 
permet kapab capture any 
biznes ki en dimoun i anvi fer 
tanporerman, whilst i annan 
any framework regilasyon ki 
bezwen ganny mete an plas 
par sa Lotorite spesyal.  E sa i 
pou permet vitman bann 
biznes inovativ i kapab 
komersyalize koman 
loperasyon. 
       Dezyenmman petet sa i 
vize anver devlop en nouvo 
aktivite ekonomik Sesel.  
Parey ou konnen i annan en 

lendistri film  aletranze kot 
zot servi bann sit 
enternasyonal pou fer bann 
filmen kot i kre lanplwa. 

 E loportinite biznes 
lokal i annan pei ki’n vreman 
fer sa successfully, kot zot in 
etablir sa lendistri, kot i kre 
bann biznes otour sa lendistri 
dan lekonomi. 

 E nou, nou’n travay lo 
ki nou, nou apel en film 
rebate Scheme en propozisyon 
ki pe ganny diskite, konsidere 
pou regarde ki mannyer Sesel 
i kapab servi legzanp bann 
lezot pei, kot in kre valer 
ekonomik around sa lendistri, 
anmenn, sa Sesel osi e pou 
kre osi bann ti biznes 
spesyalize otour sa kalite 
aktivite sa petet de legzanp ki 
mon kapab site. 

 Pour dezyenm kestyon 
kot i konsern performans pou 
lannen 2020 SIB ti anrezistre 
R8.9billion an envestisman 
ki’n pas atraver SIB. Mon 
bezwen zis klarifye pou dir sa 
i bann proze ki’n vini ki 
annan sa lentere pou etablir i 
pa ankor fermeman etablir 
dan Sesel.  E sa li menm ti en 
rediksyon 5.4bilyon ki ti 
ekivalan 37 pour sa konpare 
avek 2019.  
      Pour Zanvye e Fevriye 
2021 nou’n rikord en 
rediksyon R186.7milyon, 
konpare avek menm peryod 
lannen pase e sa i en 
rediksyon 68poursan.  E 

byensir sa i relye pou kou 
anver kondisyon nou 
lekonomi ki nou ete ladan e 
tou bann lenpak COVID-19. 
Mersi Mr Chair.  
 
MR SPEAKER  
Wi Onorab. 
 
HON WALLACE COSGROW  
Pi siplemanter Mr Charmain. 
Anvi repons Minis konsernan 
sa zafer merger la en, akoz 

nou konnen pou dir ESA avek 
pou mwan i kler ESA avek 
SIB i fer de fonksyon diferan.  
Sirtou ESA son fonksyon i 
plizoumwen pour asiste bann 
pti biznes ki’n deza formen 
sirtou MSMEs ki’n deza 
formen. 

 E dan le pas ti focus 
bokou lo bann pti biznes 
artizanal.  Konmsi ki 
mannyer nou pou fer sir ki 
poudir sa ki ESA sorry mon 
pe al lo ESA me selman akoz i 
relye.  

Ki mannyer nou pou 
asire ki sa sipor ki ESA i donn 
MSMEs i pa ganny dilute dan 
sa merger e ki sa loperasyon i 
kontinyen egziste anba ESA? 
Akoz zis anpasan mon 
konpran zot pe sey petet mon 
a demann pli tar ler ESA i 
vini. 

 Me selman konpran zot 
pe sey par egzanp sa pti 
laboutik ki ti ed artizan, 
posibleman i riske ganny 

privatize.  So, en pe dan sa 
laliny Minis. Mersi.  
 
MINISTER DEVIKA VIDOT 
Mersi Mr Chair.  Mersi 
Onorab pou ou kestyon. Mon 
dakor avek ou rol ESA avek 
SIB i konpletman diferan.  E 
alor bi avek sa merger se pa 
pou kre plis konfizyon, ouswa 
pou fer en over lapping dan 
rol osi. Bi sa merger se, me 
selman sa parey mon pe 
eksplik ou dan lonterm, nou 
pe koz limedya sa pa pe arive.   

Parske, akoz mon pe dir 
sa? Mon’n dekrir rezon.  Set 
akoz an se moman led ki 
bezwen ganny donnen, 
latansyon ki bezwen ganny 
mete a laporte micro, small 
the need is there. 

 Nou vreman bezwen 
regard sa, alor pou bezwen 
donn en kantite resours lo sa 
kote. Me eventually letan 

nou’n kapab build up capacity 
e nou pe kapab fer sa 
fonksyon vreman byen, then 
nou a kapab by the time in 
ariv sa letan pou fer sa 
merger, nou pa pou annan 
vreman sa issue in regards to 
the needs of the market. 

 Me lavantaz ki sa 
merger pou anmennen, se sa 
branding ki i pou anmennen 
pou Sesel. E pour elimin osi 
en bon pe parey Onorab 
Georges in mansyonnen 
bomaten se esansyelman en 
parti sa esthetics of nou 

Minister.  Kwa ki nou 
reprezante?  Kwa ki 
lenvestiser aletranze i vwar 
letan i pe vin Sesel?  Kwa ki 
lenvestiser Seselwa i vwar? 
    So, nou pa anvi ki nou 
kontinyen regard ESA 
konman sa pti antite laba, ki 
pe regard bann ptipti biznes.  
Prezan dimoun dan zot lespri 
osi, zot vilnerab bann ptipti 
biznes.  Nou anvi do away 
avek sa. 

 Donn kapasite.  
Empower biznes pou zot 
kapab vin pli rezilyan.  E dan 
sa moman la nou bezwen 
asiste zot dan sa fason anba 
sa framework byen menm, me 

avek letan, letan zot in pli 
kapab letan marse i pli stab, 
letan the necessary 
framework i ava in place, the 
merger i pou napa okenn 
lenpak lo sa led ki pe afford 
avek zot. Mersi.  
 
MR SPEAKER 
Mersi Minis. Onorab John 
Hoareau. 
 
HON JOHN HOAREAU 
Mersi Mr Chair. Bonn apre 
midi Mr Chair. Bon apre midi 
Minis ou delegasyon e tou 
dimoun ki pe ekoute. Mr 
Chair mon premye kestyon i 
baze lo en konsern dan mon 
distrik i annan en dimoun ki 
fer savon, labouzi e bann 
lezot pti fragrans. An se 
moman kot in napa gran 

market lokalman, in prodwir 
ase stok ki rezonableman i 
kapab eksporte, me toultan 
menm in sey, anvi eksport 
son bann prodwir i toultan 
ganny problenm avek size 
standar. 
       Akoz ler i pe eksport son 
prodwir zot demann li, pou fer 
bann tes standar ki li i napa 
sa kantite Dolar pou li peye 
pou fer. Alor an vi ki zot pe 
promot sa bann ti biznes mon 
ti a kontan konnen ki zot pe 
fer dan sa laliny pou ed sa 
artizan, pou li kapab pers 
marse enternasyonal, akoz i 
sitan annan bokou stock e i 
travay dir pou li kapab annan 
en reveni? 
     Dezyenmman mon’n vwar 
enn zot current challenges ki 
fer mwan en pti pe tris i dir 
koumsa poudir zot 
‘’investment opportunity list it 
does not reflect national 
priorities’’ e ki Sesel napa en 
‘coherent investment strategy’ 
mon ti a kontan konnen ki zot 
pe fer dan sa laliny pou fer ki 
Sesel sa bann investment 
opportunities i reflekte bezwen 
pei. Mersi.  
 
MR SPEAKER 
Mersi Onorab. Minis.  
 
MINISTER DEVIKA VIDOT 
Mersi Mr Chair.  Mersi 
Onorab pou ou kestyon, mon 
krwar ou premye kestyon sa i 
vize plito mon panse nou ava 

adres li en pti pe an detay 
dan lot seksyon ki pe vini 
avek SBS, akoz i relye 
direkteman avek standar so 
zot pli kapab donn ou en pli 
bon larepons lo sa kote.  
 
HON JOHN HOAREAU 
Standar ki sa dimoun pe koz 
lo la se ki bann standar ki 
sorti deor pa standar 
neseserman ki ganny provide 
isi lokal. 
 
MINISTER DEVIKA VIDOT 
Wi mon’n ganny en konpran 
sa defayans, me se 
egzakteman, e sa i pou tonm 
dan sa lot konversasyon anba 
SBS.  Akoz ki arive si sa 
dimoun isi i pe vwar poudir i 
bezwen servis enternasyonal 
pou li kapab teste son bann 
prodwir, pou fer sir i meet sa 
standar.  

I vedir ki lokalman i 
annan en mankman   so i enn 
sa bann keksoz ki nou pou 
travay lo la.  Me selman parey 
mon’n eksplik ou sa pou 
tonm anba SBS kot nou ava 
diskit in terms of egzakteman 
kwa ki zot annan kwa ki zot 
resours ki annan available e 
akoz ki i annan sa gap dan 
zot bann prosedir.  
      An se ki konsern ‘the 
opportunities list’ e ‘challenges 
‘ ki’n ganny mete la, sa 
louvraz in ganny fer par 
management ki pe asize la lo 
panel.  E mon panse sa i 

refleksyon sa i santiman ki 
zot in santi pandan zot 
lannen travay. E posibleman 
bann lannen avan osi. 

 Menm santiman in  
ganny eksprimen avek mwan 
koman mon’n antre dan lofis.  
E enn bann travay primer ki 
mon ti komans fer se ki nou ti 
koz lo la poudir the priorities 
list i pa kler parske, i kapab 
in terms of kominikasyon, 
petet napa ase kominikasyon 
or i pa’n vreman annan en 
dyalog between the relevant 
departments, pour zisteman 
ariv lo sa lalis.  Me an se 
moman.  
        Mon krwar e atraver 
Bidze, the national budget 
addresses ki Minister Hassan 
in fer, in klarifye lekel ki bann 
sekter priyoriter. 

 So mon panse poudir 
an se moman la sa challenge i 
en keksoz ki pe nepli en 
challenge.  Parske nou’n fini 
agree lo la e nou konnen 
egzakteman ki sekter ki pou 
al targete an premye, 
dezyenm, trwazyenm an 
desandan. Petet CEO SIB i 
ava annan en keksoz pou 
azoute lo la me or is it ok? 

Mersi i ok. 
 
MR SPEAKER  
Wi, CEO. I ok. Nou a 
kontinyen. Mersi. Onorab 
Gill.  
 
HON CHURCHILL GILL 

Mersi Mr Chair. Bon apre 
midi Minis ek ou delegasyon. 
Mon premye kestyon. Dan ou 
outcome indicator pou FDI i 5 
percent, LDI i 5 percent li osi.  
      Mon kestyon eski SIB i 
konsider lanvironnman 
conducive pour okenn 
lenvestiser?  Oubyen SIB i 
santi poudir i annan 
konpetisyon dan rezyon e sa i 
fer ki i ase challenging pou li, 
pou li kapab atrakte pli 
envestiser isi? 
       Mon dezyenm kestyon 
eski SIB pou deklar son lekor 
konmkwa, dekrir son lekor 
konmkwa i pe benefisye, 
Sesel pe benefisye fully avek 
bann envestiser ki vin Sesel? 
Akoz taler dan en larepons 
ou’n dir sa bann sif i bann sif, 
bann potansyel ki nou 
ekspekte gannyen. 

 Me selman i pa 
neseserman, apre nou 
aktyelman gannyen sa bann 
biznes.  Alors si ou kapab 
donn nou en pe lesplikasyon 
lo la, kwa ki fer nou 
ultimately perdi en pe dan 
plas ganny tou sa bann 
dimoun ki’n montre lentere 
kot nou?  
      Dernyen avek merger 
Minis in donn nou en pe 
apersi ki nou ekspekte, me 
selman an menm tan Minis in 
dir nou basically i pe 
streamline en pe prosedir, me 
selman mon kestyon apard 
streamline, ki keksoz nouvo ki 

pou benefisye SIB ler sa 
merger pou ganny fer?  Mersi.  
 
MR SPEAKER  
Mersi Onorab. Minis. 
 
MINISTER DEVIKA VIDOT 
Mersi Mr Chair. Mersi Onorab 
pou ou bann kestyon. Ou de 
premye kestyon mon ava pas 
li avek CEO pou li reponn, an 
se ki konsern merger kot ki 
SIB pou benefisye so, atraver 
sa merger again nou pe koz 
lonterm. 

 So sa vizyon se lonterm 
pou met nou lo sa menm 
nivo, lo nivo konpetitiv ki nou 
bann konpetiter, ki envestiser 
letan i regard nou, i regard 
nou koman dan menm laliny 
ki i pe regard meton Moris ou 
konnen. 

 Me selman ki SIB i 
stand to benefit ladan se ki 
avek sa nide se ki SIB, ouswa 
sa antite ki nou pou kree 
through sa merger, i pou enn 
ki viz ver i kapab create ki 
revenue generating as well. 

 So i ava enn ki avek 
letan i pou war li lo en semen 
kot i pa pou pe rely lo 
depandans Gouvernman, alor 
i ava pe rod bann fason pou li 
pe kapab zer son prop larzan 
ki prezan i a kapab fuel son 
bann expenditure pou li fer 
promosyon ensidswit. 
       An se moman la dan 
limedya lide se ki bann 
lekspertiz ki i ava sorti kote 

kot ESA or SIB wherever ki 
zot fonksyon pe al ganny 
konsantre, nou ava focus 
bann resours dan sa bann 
fonksyon. 

 Me byensir tou sa bann 
plan nou ava devwal li en pe 
pli tar.  Once nou’n fini etablir 
tou bann striktir entern, e 
nou ava lans nou dan en 
kanpanny kot nou pou fer en 
ledikasyon piblik, ledikasyon 
kominote biznes, ensi ki 
nenport ki dimoun ki anvi 
antre dan biznes e byensir 
enternasyonalman osi.  Mersi. 
  
MR SPEAKER  
CEO, ou pou pran laparol?  
 
CEO CINDY VIDOT  
Mersi Mr Chair. Mersi Onorab 
pou ou kestyon si mon pou 
reponn sa kestyon Onorab 
baze lo statistics, letan nou 
get nou bann figures ki nou 
annan akse avek. Kot i 
konsern FDI koman LDI nou’n 
vwar en year on year growth 
lo sa bann figures.  

 Sa i montre ki zefor, 
zefor promosyon e fasilitasyon 
i annan serten rezilta me 
parey mon’n mansyonnen 
2020.  E 2021 i severman 
enpakte par sa sityasyon 
lekonomi mondyal.  So i kre 
en abnormal trend dan nou 
figure.  

Me larepons i wi si nou 
get bann figures li menm nou 
war i annan sa devlopman.  E 



Verbatim Report NAS Sitting Tuesday 23rd March, 2021 
 

nou osi nou track 
lenvestisman dan bann sekter 
ki nou konsider as bann 
sekter ki nou le war plis 
ladan.  So, i annan sa positive 
trend. 
       Dezyenmman si ou pou 
demann mon si lanvironnman 
Sesel i conducive pour 
lenvestisman, mon larepons i 
wi, me i annan en kantite 
ankor ki nou bezwen travay lo 
la.  Ce matin, nou’n diskit en 
kantite lo Ease of Doing 
Business ranking which parey 
i annan Manm Onorab ti 
mansyonnen i kle pou en 
envestiser ki aletranze pe 
konpar bann diferan pei ki li i 
anvi al envestir ladan. Sa i en 
keksoz.   

Nou’n also, Minis in 
mansyonnen osi ki Sesel i 
bezwen travay lo son 
investment framework lo ki 
mannyer nou pou atrakte, ki 
mannyer nou pou pozisyonn 
Sesel, ki mannyer nou pou 
siport bann pti biznes ki dan 
lekonomi pou zot 
transformen.  

So pou mwan i annan en 
travay ki pou bezwen ganny 
fer.  Nou Minister in fini donn 
son komitman lo sa louvraz, 
me nou annan bokou travay 
pou fer pou nou kontinyen sa 
louvraz.  Mersi.  
 
MR SPEAKER 
Mersi CEO.  Onorab Vidot. 
 

HON ANDREY VIDOT  
Mersi Mr Chair. Bonn apre 
midi delegasyon ki’n vin avek 
Minis. Minis nou konnen pou 
dir i annan en kantite nou 
bann zenn konmela letan nou 
koz ek zot, zot dir ou, zot 
annan lentere komans zot pti 
biznes oubyen zot annan en 
nide pour komans en biznes 
me selman zot bezwen tap 
bann diferan laport pou zot 
rod sa sipor e gidans kot pou 
ale . 

E nou konnen ozordi ek 
sityasyon COVID in vin en 
leson.  Nou’n vwar bann 
challenge ki nou bann pti 
biznes i rankontre pour zot 
kapab kontinyelman progrese 
e bouz lo sa pli o letap. Petet 
atraver zot manda kot SIB 
avek sa Bidze eski zot annan  
progranm ki zot pe liaise avek 
bann lenstitisyon 
edikasyonnel pour kapab 
komans enkilke. 

 E osi donn sa 
ledikasyon, sa gidans nou 
bann zenn ki letan zot pe 
mazin pour komans en 
biznes, oubyen en nide pou 
fer biznes petet ki mannyer 
pou prepar zot pou ankadre 
zot boner? 

 Ki nou pa met zot, donn 
zot sa hope, wi ou kapab fer 
me ou vwar zot apre dan 
difikilte pou zot kapab sustain 
avek sa bann lezot gro biznes 
ki dimoun ki annan resours e 

zot, zot war zot dan difikilte. 
Mersi.  
 
MR SPEAKER 
Mersi Onorab 
 
MINISTER DEVIKA VIDOT 
Mersi Mr Chair. Mersi Onorab 
pou ou kestyon. Annefe ou 
kestyon i viz plito ver 
Departman Lantreprenarya ki 
ti la bomaten epi ESA. I pa 
vreman lo kote SIB, parske 

SIB i la plito pour, wi sa 
dimoun letan i anvi fer sa 
biznes me selman in fini 
konnen ki i anvi fer epi i vin 
kot SIB, SIB, i donn li sa 
gidans an term egzakteman ki 
i pou fer pou li kapab realiz 
sa biznes in term of kot ki 
license i pou bezwen al 
gannyen ensi deswit.  

An se ki konsern sa 
ledikasyon e sa gidans, sa i 
pou tonm direkteman anba 
manda Minister e pou ganny 
enplimante par lazans ESA. E 
la ESA i annan en rol kle pou 
zwe an term capacity building. 
         Premye, an term 
ledikasyon parey ou’n 
mansyonnen ki ozordi zour 
parey ou vwar Labank Santral 
in angaz li lo en ledikasyon 
financial services, kot i pe 
donn ledikasyon bann zenn lo 
financial services.   

E menm keksoz pe 
ganny antreprann par 
Departman Lantreprenarya e 
mon krwar i annan serten 

louvraz ki’n ganny fer an se ki 
konsern sa.  An se moman i 
annan sa Global Money Week 
ki pe deroule e ESA i form 
parti ladan. 

 So, enn bann servis ki 
pe ganny ofer se capacity 
building in terms of  ou pe 
regard, pe donn bann 
lankadreman bann biznes ki 
already in operation la mon pe 
koze, ki mannyer zot pou zer 
zot finans. 

 Parske sa osi ou kapab 
annan  pli bon nide.  I kapab 
ou lide i pli bon ki pou tou 
dimoun ou konnen 
egzakteman ki mannyer pou 
fer li.  Lespri i la, me si ou pa 
pe kapab zer byen ou larzan 
ou pa pou kapab be 
successful dan ou biznes so i 
osi vreman esansyel.  
        Kot sa ki konsern 
incubation of sa idea kot sa 
dimoun i annan sa nide, me i 
pa ankor konnen ki mannyer 
i pou transform sa nide;-, 
mon ti koz en pe lo la 
bomaten. Nou pou annan sa 
fasilite incubator ki nou pe al 
met anmars avek sa Grant ki 
nou pe gannyen.  

Sa i pou en landrwa kot 
en zenn espesyalman, akoz 
petet i ava pli attractive pour 
bann zenn kot zot pou kapab 
ganny en lanvironnman kot 
zot pou kapab, parey ou’n dir 
incubate zot ideas, zot 
concept, zot ava ganny gidans, 
mentoring osi byen ki fasilite, 

akse avek en work station 
avek lekipman ensidswit ki 
zot bezwen zisteman pou fer 
zot set-up.  Mersi.   
 
MR SPEAKER  
Mersi Minis.  Onorab 
Mondon. 
 
HON TERENCE MONDON 
Mersi Mr Chairman. Mr 
Chairman mon premye 
kestyon i konsern sa statistic 
ki CEO i donn nou, valer 11 
bilyon lenvestisman pour 
2019, ladan kot 31 poursan 
envestiser Seselwa. Si zis zot 
kapab donn nou en pti pe, si 
posib, donn nou en pe detay 
par sekter lenvestisman.  
       Mon dezyenm kestyon i 
konsern sa market research ki 
zot in fer kot zot in kapab 
konpran diferan persepsyon 
bann envestiser, bann 
stakeholders dan sa bann 
processes. Sa ki mon remarke 
ler bann proze i ariv kot SIB 
ou vwar plizoumwen SIB i 
vwar lenportans ekonomik e 
finansyel sa proze, e i push 
forward sa proze me selman 
ler i ariv kot bann lezot 
Departman la ou war bann 
sityasyon kot ou bloke.  
         Konmsi i pe fonksyonn 
lo en lot wavelength. Aprezan 
mon anvi konnen vreman ki 
mannyer zot pou al, i annan 
en serten mindset en pe 
teritoryal konmsi kot ler i ariv 

kot Departman i get, i pa pe 
get li avek menm lizye. 

 E ou war bann proze i 
tarde e i annan ki pran 
plizyer lannen. Ki zot pou fer 
vreman, zot konpran zot in fer 
market research, zot konpran 
kot bann problenm i ete. Ki 
zot pour fer vreman pou 
kapab sanz sa mindset en pti 
pe, ki sa process i smooth ki 
ler envestiser i vin Sesel, sa 
dele letan ki’n set i vreman 
nou kapab achieve pou kapab 
realiz en proze? Mersi Mr 
Chairman. 
 
MR SPEAKER  
Mersi Onorab. Minis. 
 
MINISTER DEVIKA VIDOT  
Mersi Mr Chair.  Mersi 
Onorab pour ou 2 kestyon.  
Mon pou pran dezyenm 
kestyon e mon pou pas 
laparol avek CEO pou li pran 
premye kestyon ki viz ver 
statistic.  

An se ki konsern ou 
dezyenm kestyon, mon 
konpran ou pozisyon vreman 
byen.  Annefe sa sanzman ki 
Minister i kapab, ki mwan 
mon pe vwar, vizyon ki mon 
annan la pou sa Minister, se 
sa lavantaz annan en Minis 
la, ki’n anmenn tou sa bann 
antite anba en sel parasol. 

 E la mon pe koz lo, la 
nou pe koz lo SIB. For 
instance, SIB, So an se 
moman SIB i annan li sa 

sipor en Minis, ki ava kapab 
annan sa lyen direk avek 
bann lezot heads of other 
Ministries ki form parti bann 
stakeholders dan sa process. 

 E ki la sa dyalog i 
kapab pli, i kapab fasilit 
keksoz en pe plis.  So la kot 
sa sipor i vini, kot sa 
deblokman i vini kot mon 
vwar mon pou kapab fer en 
diferans dan sa laliny.  
       Sertennman nou pou 
bezwen fer en legzersis en pe 
konpreansiv, kot nou pou 
bezwen met tou stakeholders 
asize dan en menm lasal e 
diskit bann prosedir.  Sa i 
form parti bann langazman ki 
nou pe al fer kot, mon 
konnen i en pe teritoryal me 
selman nou lo nou kote 
koman Minister, nou akt 
koman sa advocate pour 
biznes.  

Akoz nou, nou pe anvi ki 
biznes i progrese.  Parey 
mon’n dir o komansman, 
nou, nou la pou fer sir pou 
dir biznes i achieve sa 2 
purpose, creation of jobs, kree 
lanplwa e kre larises pour pei. 
     E alor nou pou plis ki pare 
pour nou pouse, pou ki en 
biznes i ariv devan.  E an 
menm tan, nou ganny en 
konpran poudir i annan 
regilasyon ki annan an plas, 
Minister Lanvironnman pou 
annan regilasyon, Minister 
Lasante pour annan son 
regilasyon, me selman ler ou 

ava annan sa Minister ki pe 
pouse pou sa biznes, apre ou 
ava annan sa lot Minister, 
ouswa sa bann lezot 
stakeholders ki zot, zot pe 
met zot bann regilasyon an 
fors, ou a kapab, ou kapab 
travay lo en compromise. 

 E sa 2 lafors i a kapab 
kre en checks and balances ki 
i a fer ki wi nou pe 
promouvwar biznes, me sa 
bann lezot stakeholders i ava 
fer sir poudir i lo en nivo ki pa 
pour anmenn en dezavantaz 
pour person.  Mersi.  
 
MR SPEAKER  
CEO, ou annan en kestyon 

pou adrese? 
 
CEO CINDY VIDOT 
Mersi Mr Chair. Onorab 
malerezman mon napa sa 
lenformasyon par sekter pou 
sa 11bilyon si ou a permet 
mwan nou kapab fer sa 
lenformasyon make available 
pour Lasanble. Mersi.  
 
MR SPEAKER  
Mersi CEO.  WI Onorab. 
 
HON TERENCE MONDON 
Mersi Mr Chair. Zis vitman 
petet ti annan sa rapor, sa 
market research, petet ti 
kapab fer nou, partaz avek 
nou ki nou kapab konpran 
nou osi, nou kapab swiv en 
pti pe bann dekouver dan sa 
resers.  Mersi.   

MR SPEAKER  
Mersi. CEO ou’n note? Nou 
ava kontinyen, Onorab Loze.  
 
HON JOHAN LOZE 
Mersi Msye Speaker. Msye 
Speaker ki mon ti anvi 
demann Minis. Eski i posib 
pour, mon 2 kestyon, enn i an 
relasyon avek foreign direct 
investment e lot i an relasyon 
avek lenvestisman lokal. Mon 
premye i foreign direct. 
      Eski i posib an relasyon 
avek foreign direct investment 
ki Sesel i kapab petet sanz en 
pe son unique selling point, e 
fer Seselwa vin sa unique 
selling point pour atrakte 
lenvestisman? Akoz mon 
krwar ki nou annan, nou en 
pei ki annan bann pwen for 
nou deza. Nou annan en kiltir 
ki for. 

 E nou annan bann 
keksoz parey, nou annan en 
lafors travayer ki zenn, nou 
annan nou en high graduation 
rate lo nivo ledikasyon tersyer 
ki nou kapab pe vann.  Nou 
annan nou en high literacy 
rate ki nou kapab pe vann.  
Nou annan nou deza prezans 
en liniversite dan lakominote 
Sesel, pour en pti popilasyon.  
       Rezon mon pe poz sa 
kestyon servi nou pep, servi 
nou lafors konman nou 
unique selling point, set akoz 
si nou met sa devan from day 
1, petet further down the line 

nou napa sa zistwar Seselwa 
versus etranze mon bezwen 
fer vin etranze.  

Konmsi si depi i met son 
lipye devan laport, depi nou 
pe apel li pou dir li vini, nou 
fer li konpran pou dir, look i 
annan en nasyon vibran, for, 
entelizan, zenn edike ki this 
should be your selling point, 
(mersi Onorab Sandy Arissol 
mon pe demande mon 
kestyon.) Si sa i en keksoz ki 
ava posib pour zot fer switch 
the unique selling point to et 
Seselwa santrik.  
      Mon dezyenm kestyon ki 
mon’n fer mwan menm by the 
way, mon pa’n al vole 
Lostrali. 
 
MR SPEAKER  
Onorab Arissol, les sa Manm 
demann son kestyon 
silvouple.  
 
HON JOHAN LOZE 
Minis, eski i annan, (mon pe 
fer statement wi Onorab) eski 
i annan okenn fason pour sa 
Departman aktivman 
konvenk Seselwa ki 
lenvestisman lokal i le meyer 
form savings, ki en fanmir i 
kapab fer dan son prop fitir? 

 Eski zot kapab fer sa 
dan en fason ki sustained ki 
repete e ki zot gard vivan dan 
medya, zot gard vivan dan 
lakominote, e i vin en form 
ledikasyon, pa zis ozordi pour 
demen bomaten be 

zenerasyonel ki nou 
kontinyen dir Seselwa, en 
fason ki dan 25 a 30an sa 
mesaz i a’n pase, e nou ava 
annan nou en nasyon  ki son 
premye lensten, se pa pou 
pran son larzan met konfi 
labank, met pouri labank, me 
rather envestir dan biznes, 
dan lakominote pou fer marse 
e pou reap dividends  pour 
zot prop fanmir?  Mersi Mr 
Speaker. 
 
MR SPEAKER  
Mersi Onorab. Minis. 
 
MINISTER DEVIKA VIDOT 
Mersi Mr Chair.  Mersi 
Onorab pour ou 2 kestyon. 
An sa ki konsern foreign 
direct investment and sa 
selling point an zeneral 
lenformasyon ki mon’n 
gannyen se ki sa is sa selling 
point pour Sesel, sa i 
marketing strategy. 
         Mon pou pas laparol 
avek CEO pou li elabor en pe 
plis. Mon pou al lo ou 
dezyenm kestyon. Dezyenm 
kestyon ki viz anver 
lenvestisman e sa 
lanvironnman e sa ledikasyon 
byen gete letan ou pe regarde 
ou pe, mon ganny en konpran 
kot ou pe dir kot en dimoun 
dan plas ale al depanse i 
ganny li sa lespri, sa 
konesans pou li dabor anmas 
son larzan.  Me non pa zis 
met dan labank me servi e 

envestir pour li kapab ganny, 
generate return lo sa 
lenvestisman.  
      Mon krwar defayans ki’n 
arive se ki, dan lepase in 
annan en mankman en 
framework, ou swa in annan 
bann prodwi ki swa ti’n 
konmanse epi in aret dan 
milye semen, kot 
esansyelman zenn in grandi 
in vin adilt me zot pan vwar 
sa bann kalite prodwi e 
ledikasyon pa ti la.  
        So definitivman sa i en 
keksoz kot nou bezwen ganny 
enkilke depi boner e parey ou 
konnen ledikasyon i lakle tou 
keksoz.  E sa fason ki ou pas 
sa mesaz osi i kle parske ou 
pa pou kapab fer li, ou 
bezwen ankouraz dimoun pou 
al dan sa kalite thinking. 

 So sa i definitivman en 
keksoz ki nou pou kapab 
travay lo la lo kote Minister 
kot nou pou kapab etablir 
bann Polisi e angaze avek 
Minister Ledikasyon, pour ki 
sa bann keksoz, ki 
somewhere dan curriculum i a 
kapab antre.   

E i ava an lir avek sa 
progranm lantreprenarya ki 
nou pe travay lo la pou fer li 
pas dan sistenm ledikasyon, 
so i ava dan sa menm laliny.  
Mersi. Prezan mon pou pas 
laparol avek CEO i ava 
eksplik en pti pe lo marketing 
strategy.  Mersi.    

MR SPEAKER  
Wi, CEO. 
 
CEO CINDY VIDOT  
Mersi Mr Chair. Onorab dan 
sa lemon promosyon kot en 
gran parti ki tim SIB i operate 
i egzakteman sa, pour 
idantifye bann unique selling 
point Sesel ki enkli bann en 
dis enternasyonal, ki enkli 
nou literacy rate ki enkli 
marse li menm ki mannyer i 
ete, ki enkli bann forte dan 
nou Investment Act e pou 
package li dan en fason ki fer 
li attractive pour envestiser 
vin etablir biznes.  
         Sa i ganny fer 
konstaman atraver nou bann 
prezantasyon nou webinar ki  
nou partisip lo la pour met an 
avan Sesel as en pei pou vin 
envestir ou larzan, i lo nou 
website, i lo tou bann social 
media channel e osi tou nou 
bann zefor marketing ki nou 
fer.  

En kantite keksoz ki 
ou’n mansyonnen i 
egzakteman bann keksoz ki 
nou keep a very close eye on. 
E nou fer sir toultan nou pe 
donn bann updated 
lenformasyon, toultan sa 
bann pwen i ganny souleve, i 
ganny soulinyen, i ganny 
aforsi pou gard Sesel toultan 
konpetitiv pour marse 
enternasyonal e lokal kot i 
konsern etablir biznes Sesel.  
Mersi.  

 
MR SPEAKER  
Wi, klarifikasyon Onorab? 
 
HON JOHAN LOZE 
Wi Mr Speaker. Minis lo mon 
dezyenm kestyon ki ti annan 
pou fer avek lenvestisman 
lokal. Ou’n mansyonn 
ledikasyon finansyel dan lekol 
as part of the curriculum. Ki 
mon ti pe sey mazin demann 
ou, as part of the same effort, 
eski ti pou posib pour ou 
ankouraz bann NGOs, bann 

youth leaders pour zot osi 
partisip dan sa zefor 
ledikasyon finansyel nou pep?  
Mersi Mr Speaker. 
 
MR SPEAKER  
Mersi Onorab. Minis. 
 
MINISTER DEVIKA VIDOT 
Larepons i wi, senpleman, 
definitivman. Mersi pour ou 
input. 
 
MR SPEAKER  
Mersi Minis. Bann Manm 
Onorab mon a fer zot rapel, 
tou Manm ki’n koze isi in fer 
statement an menm tan ki zot 
demann kestyon.  Sa i pa 
mon problenm, mon 
problenm se ki statement i 
devret kourt, short e pa 
repetitif,  pa pran plizyer mo 
pou dir menm keksoz.  
Silvouple gard sa antet, 
mersi, se tou! Nou a 



Verbatim Report NAS Sitting Tuesday 23rd March, 2021 
 

kontinyen avek Onorab 
Uranie.  
 
HON ROCKY URANIE 
Mersi Mr Chair.  Bonn apre 
midi Mr Chair, Minister bonn 
apre midi ankor en fwa, avek 
Ms Vidot e osi Mr Gabriel. 
Minister mon war enn anba 
ou ‘major achievements’ zot ti 
compile en free business tool 
kit ki pou ed biznes repran, 
donn zot gidans, 
lenformasyon lo lasistans 
finansyel pour ed zot.  
       Eski zot annan fason 
konnen, oubyen si zot santi ki 
sa bann biznes pe vreman 
servi sa tool kit? Mon 
dezyenm kestyon, vi ki ou 
Minister i sa enn ki ed lezot 
biznes kre sa larises ki pei i 
bezwen, e an se moman nou 
bezwen, mon vwar anba 
‘current challenges’ ki i annan 
en mankman resours imen 
pou ed zot efektivman delivre 
zot manda.  
       Eski zot pe fer 
recruitment pour zot ganny 
travayer pour ede bous sa 
trou ki annan, vi ki zot en 
Minister ki tre enportan? Apre 
en lot Minister, ou a gid mon 
si mon mal, ler sa bann 
envestiser i vin Sesel pou vin 
envestir i pas atraver zot. 
Eski ler zot deside pull out osi, 
eski zot gannyen parey en, 
parey nou dir en exit 
interview, ki gete ki problenm 
i annan pou zot kapab ed zot 

menm zot grow koman en 
Minister?  Mersi Mr Chair.  
 
MR SPEAKER  
Mersi Onorab. Minis. 
 
MINISTER DEVIKA VIDOT 
Mersi Mr Chair.  Mersi 
Onorab pour ou 3 kestyon. 
Premye kestyon mon pou pas 
laparol avek CEO SIB e petet i 
ava koz en pti pe osi lo 
kestyon limero 3, me selman 
mon pou reponn nimero 2, 
nimero 3 en pti pe.  An se ki 
konsern nimero 2, 
recruitment, an vi sityasyon 
ekonomik nou pa pe, angaz 
dan recruitment as such. 

 Ki nou pe kapab fer se 
ki nou’n regarde, wi i annan 
vacancy, me nou pe regarde 
internally ki mannyer nou 
kapab fill up sa vacancy. 

       Apre osi as, sa ki form 
par nou reformasyon nou 
restriktirasyon nou pou, i pou 
annan en serten resours kot 
nou pou al designate li swa si 
non kot SIB ou ESA, nou pou 
regarde ki mannyer nou pou 
align, ouswa kot Minister li 
menm.  

Esansyelman nou pou 
regarde ki mannyer, how best 
nou kapab met en dimoun 
dan en rol, kot i pou deservi 
sa rol to the best of son 
abilite, kot petet oparavan i 
pa ti pe servi li to the full 
potential.  

      Lo trwazyenm kote 
regarde, ganny feedback avek 
bann lenvestiser, SIB i annan 
an plas en pos facilitation 
service ki i donnen, kot i fer 
en revi lo bann envestiser ki’n 
fini etabli, ki’n vin kot zot, 
ki’n ganny led atraver SIB, ki 
zot in ouver zot biznes, zot in 
konstrir zot etablisman 
ensidswit.  Zot in komans fer 
zot biznes e alor i fer en post 
facilitation review kot i anmas 
lenformasyon.  
       An se moman parkont, ki 
ganny fer ek sa lenformasyon, 
sa ki kle. Se moman ti pe 
napa en fason ki sa 
lenformasyon ti pe ganny 
ranmase e repous anler lo 
nivo Minister pour ki lo kote 
Minister anler kot nou ti pe 
kapab pran bann desizyon 
baze lo sa.  

So avek nouvo manda la, 
nouvo ladministrasyon, se sa 
bout an plis ki nou pe al met 
lanfaz lo la e ki pou ganny fer. 
So mon pou pas laparol avek 
CEO i ava tackle kestyon 
nimero 1 e petet i ava eksplik 
ou en pti pe ki ganny fer lo 
post facilitation.  Mersi.   
 
MR SPEAKER  
Mersi Minis. CEO. 
 
CEO CINDY VIDOT 
Mersi Mr Chair, mersi Onorab 
pour ou kestyon. Sa business 
tool kit ti en kolaborasyon ant 
sekter piblik ek sekter prive 

atraver SCCI. Nou ti annan 
lezot partners par egzanp 
ESA, Departman 
Lantreprenarya osi, kot nou ti 
met ansanm  tou bann zouti 
ki en biznes ki an 
operasyonnel Sesel e i pe 
ganny enpakte par pandemi 
COVID-19 ki i pou servi pour 
li evalye son loperasyon. 

 Kot i pou kapab find 
savings, redwir kou, manage 
son stock, re aziste son 
business model e ki mannyer 
nou osi nou kapab ed sa 
prosedir, pou asire ki sa 
biznes i kapab kontiny son 
loperasyon ziska sityasyon i 
improve.  
      Sa tool kit i aksesib 
atraver sit web SIB e i pa ti 
ase osi pou zis met li atraver 
sit web nou ti realize poudir 
nou ti bezwen osi met resours 
kot nou bann staff 
fasilitasyon, i pe angaz 
direkteman avek bann biznes 
pou osi realize ki problenm 
zot pe rankontre.  E si annan 
any fason ki nou, nou kapab 
ed zot pou zot kapab asir zot 
loperasyon.  
      Sa i ganny fer, i ganny 
antreprann par Departman 
Post Fasilitasyon parey Minis 
in mansyonnen.  Sa i sa unit 
ki travay direkteman letan 
ou’n fini etablir ou biznes ou 
dan loperasyon, la li i liaise 
avek ou pou fer sa kontinite 
avek ou. 

 Akoz le bi se ki pou fer 
biznes grosi.  So an menm tan 
ki nou kontinyen angaz avek 
ou nou kapab idantifye si ou 
annan any kontrent, e ki 
mannyer sa i relye back to 
Minister parey Minis in dir, 
kot i regarde si i annan any 
Policy or keksoz ki bezwen 
ganny fer pou abord sa bann 
problenm.  E allow sa biznes 
pour kontinyen grosi e 
transform son lekor pou reste 
an operasyon.  Mersi. 
 
MR SPEAKER  
Mersi CEO.  Onorab William. 
 
HON WAVEN WILLIAM 
Mersi Mr Chairman. Mr 
Chairman mon ti a kontan 
demann avek Minis or CEO, 
mon pe vwar lo ‘current 
challenges’, bullet point 2 and 
4, si zot ti kapab donn en pti 
pe plis lesplikasyon?   

E an menm tan kwa ki 
zot. Prezidan pe pres en 
lapros Gouvernman proaktiv 
avek efikas. So letan mon 
regarde SIB in egziste pou 17 
an, e CEO or PS? CEO mon pa 
konnen kantite letan ki ou’n 
anbark dan SIB, so par lefe ki 
zot in fer serten resers, zot in 
fini fer sa rapor, e si zot in fini 
fer sa rapor,  
ki plan stratezi ki zot annan 
vizavi sa bann diferan kalite 
lakin ki nou annan pour nou 
kapab adrese?  

Mon lot kestyon se, anba 
‘strategic priorities.’ Nou pe 
koz bullet point 9. Zot pe dir 
ki zot anvi regard bann sekter 
ki underdevelopped.  
     So ozordi nou vwar nou an 
fas a en sityasyon kot tro 
bokou letan nou’n met nou 
dizef dan en sel pannyen. E ki 
zefor ekstra dan en fason 
proaktiv, zot pour anbark lo 
la pour stimulate ouswa motiv 
bann envestiser, lokal koman 
foreigners pou kapab antre, 
pou kapab anmenn sa de 
balans?  Akoz COVID pou la 
ek nou pou en bon pe letan. 
So mon anvi konnen ki bann 
demars ekstra zot anvi fer? 
Mersi. 
 
MR SPEAKER  
Mersi Onorab.  Minis. 
 
MINISTER DEVIKA VIDOT  
Mersi Mr Chair. Mersi Onorab 
pour ou kestyon. Mon zis oule 
en pti klarifikasyon an se ki 
konsern kestyon limero 2. Ou 
dir bullet point 9 anba 
‘strategic priorities’. Se paz 
608, mon pe byen regarde? 
 
MR SPEAKER  
Klarifye Onorab. 
 
MINISTER DEVIKA VIDOT  
Alright, an se ki konsern sa, 
mon ti pe panse, mon’n mal 
ganny paz, mon ti pe panse 
ou ti pe koz lo ‘strategic 
priorities,’ sa mon ti kapab 

donn ou en pe plis detay 
parske sa i konversasyon ki 
mon’n fer. An vi ki nou pe koz 
lo achievements ki’n ganny fer 
2019-2020 sa ti avan ki mon 
ti antre dan lofis.  Alor mon 
pou pas laparol avek CEO i 
ava reponn ou 2 kestyon.  
Mersi.   
 
MR SPEAKER  
Mersi. CEO. 
 
CEO CINDY VIDOT  
Mersi Mr  Chair. Onorab kot i 
konsern ‘current challenges,’ 
ou’n mansyonn, persepsyon 
ki SIB i travay zis pour 
foreigner pa pour Seselwa;- e 
nimero 4 World Trade 
Organization ti sa de, nimero 
2 e nimero 4?  Wi, Sa i en 
persepsyon ki toultan SIB i 
ganny regarde  as en 
lorganizasyon ki vize zis ver 
foreign investments. 

E i osi fer ki bann biznes 
lokal, Seselwa ki i annan sa 
retisans pou vin ver nou, sa i 
en keksoz ki nou, nou bezwen 
travay pli for lo la, pou fer sir 
ki tou biznes i konnen.  E an 
liny parey Minis in souleve 
plizyer fwa, pou fer sir ki nou 
a dispozisyon tou biznes, tou 
envestiser nenport ki groser 
pou donn ou any sipor, 
advice pou fasilit ou 
lenplimantasyon biznes. 

 Sa i en ongoing travay 
ki SIB i bezwen travay lo son 
own marketing.  Mon kapab 

dir. Kot i konsern WTO 
commitment sa i toultan 
egziste, i annan bann biznes, 
bomaten mon’n tann osi  
mansyonnen, i annan bann 
biznes kot i deza permet 
foreigner vin envestir ladan.  
E sa i koz serten kontrent or 
fristrasyon ver sa menm 
biznes ki Seselwa i envestir 
ladan i war sa koman en 
konpetisyon. 
      So sa i bann keksoz ki 
nou, nou bezwen travay ek 
bann biznes pour eksplike, 
pour ed li afford tou nou 
servis, pour permet li kapab 
vin an loperasyon e kontiny 
son biznes. Mersi. 

Ekskiz mwan Onorab. 
Ou lot kestyon kot i konsern 
sa market research. Serten 
bann pwen ki ti sorti fortman 
dan market research i keksoz 
par egzanp akse ek later, kot 
en dimoun i kapab devlop en 
biznes ki i anvi; prosedir 
birokrasi ki en biznes i 
bezwen pas ladan ouswa en 
envestiser i bezwen pas ladan 
pou etablir son biznes. 

 E parey Minis in koz lo 
la bomaten, sa i bann 
priyorite pour reget sa 
prosedir ki en biznes i pas 
ladan e fer li, i fasil kot nou 
kapab retir enteraksyon imen 
kot keksoz i ganny fer 
vertyelman.  E nou servi 
teknolozi sa i en keksoz ki, 
Minister an zeneral en keksoz 

ki nou pou antreprann as en 
tim. 

 E nou SIB nou rol 
koman fasilitasyon.  Sa i pou 
ed nou direkteman.  Akoz nou 
toultan nou ganny vwar 
koman sa laport ki sa biznes i 
vini.  So any retar i osi 
enpakte lo nou akoz nou ki sa 
figir.  Let’s say figir pour sa 
envestiser war.  So any 
improvement ki nou kapab fer 
dan sa bann birokrasi i pou 
reflekte direkteman lo  how 
kantite letan en biznes i 
kapab komersyalize e komans 
son biznes.  Mersi. 
 
MR SPEAKER  
Mersi. Wi Onorab, konklir 
silvouple, klarifikasyon.    
 
HON WAVEN WILLIAM 
Mersi Mr Chairman. Mr 
Chairman ankor anba sa 
pwen 3 avek 4 la, anba 
‘current challenges’.  

Mon pe zis pe regarde 
avek ou CEO, par lefe ki zot in 
met sa devan nou koman 
Lasanble, par lefe ki the list of 
country opportunities i pa 

reflekte the national priorities, 
konmsi ou pe demann ou 
lekor. Be tou sa letan kwa 
vreman ti pe arive? Konmsi ki 
travay vreman in ganny fer, ki 
sa bann dimoun ki ti la pa’n 
vwar pou dir be sa ti e 
anomaly ki ozordi nou vwar 
nou dan serten difikilte?  

       Prezan lo pwen 4, eski ou 
pe dir mwan poudir par lefe ki 
bann commitment ki nou’n fer 
anba WTO, menm si nou pou 
al anba bann groupman Pti 
Leta Zil, la mon pe koz ou par 
egzanp nou pe koz COI, nou 
pe koz lo en plan pli larz, 
Karaib, Pasifik, ACP. Eski i 
pou napa en sans? 

 Eski tandans WTO 
ozordi pa pe regard en pti pe 
sa bann problenm, ki bann 
pti leta zil pe fer fas avek? So, 
mwan, mon anvi konnen pou 
dir, eski dan lavenir nou pou 
vwar lalimyer dan sa tinel 
ouswa i en no go area?  Mersi.  
 
MR SPEAKER  
Mersi. Bann Onorab 
silvouple, rapel poudir letan 
ou dezyenm round ou pe rod 
klarifikasyon, oubyen ou pe 
adres en pwen ki pa’n ganny 
reponn.  Mersi. Minis wi. 
Ekskiz mwan. 
 
MINISTER DEVIKA VIDOT 
Mersi Mr Chair.  Mersi 
Onorab pour ou kestyon. Mon 
pou tous lo ou dezyenm 
kestyon e CEO ava donn ou 
leklersisman lo ou premye 
kestyon. An se ki konsern FDI 
mon share sa konsern 
ansanm avek ou.   

Me selman i annan en 
lot keksoz ki nou bezwen mon 
krwar fer pase sa mesaz, fer 
konpran e sa i en louvraz ki 
ekstansiv ki nou bezwen fer.  

Parske in terms of assessment 
of nou investment 
environment, e ki in ganny fer 
bann lorganizasyon 
enternasyonal i montre ki, 
parey mon’n fer resorti 
bomaten, annefe zot pe dir 
pou dir nou lanvironnman 
lenvestisman i aktyelman 
konservativ.  
      E rezon pou sa, mon ava 
eksplik ou, se ki letan 
lenvestisman in antre dan pei 
dan lepase, sa benefis ki ti 
sipoze pe aport nou local 
lekonomi, lekonomi domestic i 
pa’n arive.   Sa transfer pa’n 
arive, sa transfer of wealth, sa 
transfer of skills, i pa’n ganny 
fer dan fason ki ti merit 
ganny fer. 

 E alor ki fer ki nou pa’n 
benefisye atraver sa. Me 
selman from en international 
perspective nou still pe ganny 
regarde koman en ziridiksyon 
ki aktyelman konservativ, an 
vi ki lafason ki nou regard 
foreign investors.  Sa i sa 
persepsyon ki annan.  

 So nou pa pe kapab 
sanz ki’n pase, me going 
forward sa ki mon kapab 
reasir ou e atraver sa working 
group ki’n ganny etabli, se 
lafason ki nou pou regard 
lenvestisman in line avek 
WTO commitment.  

Byensir nou ava rod 
fason pou safeguard lentere 
Seselwa. Sa i nou priyorite 
nimero 1.  E dezyenmman osi 

nou pou bezwen regarde ki 
mannyer nou pou 
promouvwar sa lenvestisman 
dan en fason, ki i pou benefis 
nou domestic economy.  So 
transfer of wealth e transfer of 
skills. Ki mannyer nou pou 
kapab benefisye atraver sa 
bann lenvestisman ki a fer ki 
a boost nou lekonomi pour li 
grandi osi. Mersi. Mon ava 
pas laparol avek CEO pour 
kestyon limero 1. Mersi.  
 
MR SPEAKER  
CEO, wi.   
 
CEO CINDY VIDOT 
Mersi Mr Chair. Mersi Onorab 
pour ou kestyon. Parey Minis 
ti mansyonnen oparavan, la 
nou annan en, Minis Finans 
in etablir kwa nou bann 
sekter priyoriter e kote nou 
anvi target envestisman 
ladan.  

Akoz nou annan 
limitasyon resours nou pa 
kapab fer promosyon san en 
stratezi en target konnen, i 
enportan pour nou as SIB 
pour nou konnen ki priyorite 
sa sekter.  E dan sa sekter ki 
bann aktivite ekonomik osi ki 
en priyorite;- par egzanp la 
nou kler pou dir dan sekter 
lapes, valer-azoute, fish 
processing i en aktivite 
ekonomik kle.  So sa i ed nou, 
i permet nou as sa promoter  
pou nou ar, konnen, regard ki 
pei, ki bann target, eski nou 

annan sa pool Sesel pou nou 
rod sa envestiser la? 
        Eski nou bezwen al 
regard li dan en lot pei, ki pei 
ki annan sa lekspertiz ou 
menm ki pei ki nou pa anvi al 
targete. So i enportan ki parey 
mon’n mansyonnen ki sa 
investment strategy i ganny 
etablir nasyonalman.   

E nou, nou zis sa 
promosyon nou.  Once in 
etablir, nou ale la, nou ale on 
behalf of Sesel, nou al rod sa 
envestiser pou vini ouswa 
ankouraz Seselwa pou al 
anver sa biznes. Nou resours i 
limite, nou bezwen targete, 
nou bezwen stratezik. Mersi.   
 
MR SPEAKER  
Mersi. Nou pe sey termin sa 
sesyon 3:30 akoz nou annan 
lezot antite ki pe esper nou, 
alors nou a sey vit silvouple. 
Onorab Aglae. 
 
HON EGBERT AGLAE 
Mersi Mr Speaker.  Bonn apre  
midi CEO, Minis. Mon premye 
kestyon. Mon konnen SIB i 
bezwen annan bann target ki 
zot set kot ki konsern 
lenvestisman e baze lo sa e 
klima aktyel ekonomik. Eski 
ou kapab dir nou CEO si ou 
annan lenformasyon avek ou, 
ki kantite envestiser ki’n fer 
bann soumisyon ki’n bezwen 
swa pull out pour bann rezon 
difikilte ekonomik fas a 
pandemi ki nou ladan.   

E si petet ou annan en 
sif osi konsern finansyel atase 
avek baze lo forecast ki zot ti 
pe mazinen? 
       Dezyenmman, petet ki 
zot pe fer la pour ankouraze 
ki bann envestiser ki’n 
envestir dan pei zot gard sa 
reveni ki zot gannyen dan pei,  
e ouswa re envestir li dan 
bann lezot sekter an term 
petet ankouraz 
diversifikasyon? Sa i 
dezyenm. 
       Trwazyenm, mon ti a 
kontan petet ou sitye nou lo, 
an term sa relasyon ant nou 
biznes lokal ek SIB. 
Premyerman Gouvernman in 
anons lanons ki pou annan 
rediksyon lo biznes task, ok? 
Petet ki mannyer SIB, ki rol 
SIB pe zwe ladan e ki fason ki 
zot in war pou dir i dan 
benefis sirtou, mon pa pe 
mazin zis gro biznes solman 
bann pti biznes osi i kapab 
benefisye. Mersi.  
 
MR SPEAKER  
Mersi Onorab. Minis.  
 
MINISTER DEVIKA VIDOT  
Mersi Mr Chair. Onorab in 
poz kestyon a CEO. Mon pas 
laparol avek CEO pou donn 
larepons.  Mersi. 
 
MR SPEAKER  
Wi CEO. 
 
CEO CINDY VIDOT 

Mersi Mr Chair. Onorab sa ki 
mon annan lo rikord 
formelman se ki nou’n ganny 
zis en formal withdrawal of 
envestisman valer €12milyon. 
Bann travay ki pe antreprann 
par fasilitasyon i montre 
lamazorite biznes i pe met tou 
son keksoz on-hold, rather 
than dir ou i pe pull out son 
envestisman altogether.   

And sa i vreman 
prominan of course dan 
sekter tourizm. Bokou, mon e 
koz bann biznes ki deza, ti pe 
al etablir or fini etablir isi 
Sesel. Bokou ki letan nou fer 
sa call ek zot or sa bann 
diskisyon, zot dir nou zot pe 
atann sityasyon ekonomik 
vini, selman lo rikord mon 
annan en 12milyon ki’n 
withdraw formelman. 
 
MR SPEAKER  
Lezot pwen? 
 
MINISTER DEVIKA VIDOT  
Onorab si ou kapab zis go 
over ou dezyenm kestyon in 
regards to gard reveni Sesel 
pour mwan kapab donn 
repons, please? 
 
MR SPEAKER  
Wi Onorab, go ahead. 
 
HON EGBERT AGLAE 
Wi, mon dezyenm kestyon i lo 
konsern lenvestisman, bann 
lenvestiser, fason ki petet 
pour promouvwar la anba sa 

klima pour zot kapab re 
envestir sa larzan, dan plas 
larzan kit pei e petet 
diversifikasyon. E dernyen ti 
lo zafer tax? Ou larepons ki 
ou’n donnen pour pa al dan 
siplemanter. Sa €12milyon ti 
dan ki sekter ki sa lenvestiser 
in pull out?  Mersi. 
 
MR SPEAKER  
Mersi Minis. 
 
MINISTER DEVIKA VIDOT 
Mersi Mr Chair. Pour mwan 
adres ou dezyenm kestyon 
Onorab. Lafason ki nou pe 
sey promouvwar pour ki 
lenvestiser i gard zot larzan 
isi, e reenvestir se 
egzakteman dan sa bann 
sekter ki nou’n mansyonnen 
pli boner.   
 

So sa i bann sekter kle 
ki promosyon pe fer pou sa 
bann lenvestiser.  E mon 
asire ki malgre mon pa travay 
kot SIB on a day-to-day basis 
mon asire ki konversasyon ki 
pe ganny pase avek kliyan, se 
ki, e si i annan bann ki pe vin 
ek bann traditional ways of 
doing business;- setadir bann 
biznes ki nou abitye vwar.   E 
zot pe ganny sa advice pour 
bouz anver sa bann sekter 
priyoriter.  Parske i annan 
demann.  I annan sa demann 
an se moman  e nou, nou pe 
bouze, nou pe pouse pour ki 
sa 3 sekter i vreman 

epanouir. Mon pou pas 
laparol avek CEO in regards to 
ki sekter sa biznes i sorti.  
Mersi.    
 
MR SPEAKER  
CEO wi. 
  
CEO CINDY VIDOT 
Mersi Mr Chair, mersi 
Onorab. Sa sekter ti sekter 
lapes. Sa ti arive an 2020. 
Nou ti annan en proze dan 
valer-azoute dan seksyon 
lapes ki i ti withdraw, be mon 
mazinen la ek bann nouvo 
lanfaz ki pe ganny fer lo valer- 
azoute e nou angaze avek 
Departman Fisheries la 
kekfwa zot in vwar i annan sa 
bann tender ki pe ganny fer 
pour devlopman valer-azoute 
dan Ile du Port. 
 
 

 E sa i pou en loportinite 
pou nou reganny sa bann 
lenvestisman back. Kot i 
konsern relasyon avek biznes, 
parey Minis in mansyonnen, 
nou, nou advocate pour 
biznes.  So nou relasyon 
biznes i bezwen reste en 
relasyon vreman etrwat, akoz 
sa i ki nou fer.  Nou bezwen 
reste aksesib, nou bezwen 
donn nou nimero, nou laport 
toultan i bezwen ouver e nou 
reste toultan aksesib.  E donn 
lenformasyon, pas 
lenformasyon, lenformasyon 
ki pou ankouraz biznes such 

as, rediksyon dan taks. I en, 
is a selling point, en keksoz 
natirel pour nou fer li.  
        Nou deza annan, nou’n 
enterpret taks structure Sesel, 
dan en fason vreman fasil 
pour enterprete pour en 
nenport layman e sa i aksesib 
lo nou website. I reste 
konstaman update e sa i en 
keksoz ki tou envestiser ki 
vini, bann premye kestyon k ii 
demann ou. Dan sekter ki 
mon pe ale konbyen taks mon 
pou peye, pour li kapab fer 
son bann economic model. So 
sa i bann keksoz toulezour ki 
nou antreprann vreman kot 
SIB.  Mersi. 
 
MR SPEAKER  
Mersi. Onorab Lemiel ou ti’n 
lev lanmen ou? Wi, ale. 
 
HON SYLVANNE LEMIEL 
Mersi Mr Chair. Bonn apre 
midi Minis avek CEO avek ou 
lot koleg. Mon ti a kontan 
ganny en leksplikasyon anba 
3 pwen, zot bann pwen 
stratezik. Ki mannyer zot pe 
al fer sa? E si Bidze sa lannen 
petet pou permet zot pour zot 
kapab fer sa?  

Nou tou nou konnen 
pou dir anmas lentelizans 
dan nenport ki domenn i 
vreman, vreman enportan e 
SIB enn zot bann pwen 
stratezik ki zot in mete se, 
anmas market intelligence.  

     So, mon ti a kontan ganny 
en pti pe plis detay ki 
mannyer zot pe al fer sa, e si 
zot annan striktir an plas ki’n 
fini ganny enstale pou sa 
kapab ganny fer? Minis mon 
ti  kontan ganny en pti pe 
lenformasyon lo sa dernyen 
bullet point lo strategic 
priorities kot oule introduce sa 
post investment support 
functions, donn nou en pti pe 
plis detay lo kisisa? 

 E dan term kot pou 
improve service delivery, petet 
zot pe mazin reduce lakantite 
letan ki i pran, pou zot 
facilitate investment projects, 
dan sa nouvo mazinasyon ki 
zot pe fer, konbyen letan zot 
pe mazinen la ki i sa dele 
letan normal ki zot pe 
mazinen, for Ease of Doing 
Business pou nou fast track 
proze en dimoun.  

Ki kantite letan la dan 
zot nouvo plan stratezik ki zot 
pe mete, ki pou kapab fasilit 
sa pour nou bann dimoun 
dan biznes. Apre akoz Board 
members fee in monte? Sorti 
R440mil vin R551mil?  Mersi 
Mr Chair.  
 
MR SPEAKER  
Mersi. Bokou kestyon. Minis 
wi. 
 
MINISTER DEVIKA VIDOT 
Mersi Mr Chair.  Mersi 
Onorab pour ou bann 
kestyon. Mon a pran kestyon 

ki konsern the post 
investment support function 
anba sa kestyon ki ou’n 
demande lo strategic 
priorities. Ok, e mon pou 
merge li en pti pe avek market 
intelligence.  

An se moman SIB i 
annan sa fonksyon, si mon pa 
tronpe i tonm anba Policy 
Advocacy and Research.  
       So nouvo sanzman ki 
Minister pe al fer se ki nou 
designate en fonksyon to 
market intelligence, ki pa pou 
selman zis kolekte sa 
lenformasyon.  Me i enportan 
sa analiz.  Ou konnen, sa ki ti 
pe manke. 

 So ou pe kolekte sa 
lenformasyon me sa analysis 
ki pe ganny fer.  E an plis ki 
sa ki ou pe fer ek sa 
lenformasyon kan ou’n ganny 
sa analysis?  Ki mannyer ou 
pe servi sa lenformasyon? 
Lenformasyon i gou pou 
anmase, ou pou ganny en 
kantite lenformasyon be ki ou 
ekstrakte, ki ou pe retire avek 
sa lenformasyon?  E sa i sa 
sanzman ki nou pou 
anmennen. 

 E la fason ki nou re 
striktire, sa market 
intelligence i pou en fonksyon 
ki vreman enportan parske i 
pous tous avek tou fonksyon 
ki SIB pe fer, partikilyerman i 
pou annan en gro rol pou zwe 
avek sa post-investment 
support function kot letan 

nou’n ekrir la i pou, pour ki i 
en active post-investment 
support functions.  Sa i enn 
bann keksoz ki nou pe dir. 
        Kot sa fonksyon i pou 
enn ki pa zis pe ale pe 
kominik, enterakte avek sa 
kliyan apre post investment, 
me osi pran keksoz from sa 
lenteraksyon.  E feed it to the 
market intelligence e market 
intelligence through en 
standard operating procedure 
ki ava ganny etabli.    

I ava feed li to the 
Departman par lao, ki li osi i 
ava annan son monitoring and 
evaluation Departman e dan 
sa Departman zot ava osi fer 
zot konsiltasyon ensidswit.  E 
fer rekomandasyon avek 
Polisi Departman ki keksoz i 
ava vin en cycle ki enn i feed 
lot, lot i feed lot, ki a lafen 
dizour desizyon ki ava ganny 
pran i ava baze lo 
lenformasyon ki nou pe 
kolekte real time, 
lenformasyon ki konkret avek 
bann dimoun ki dan biznes 
nou pe fer fas avek toulezour.  
        E an se ki konsern 
improvement ki nou pou fer, 
parey granmoun i dir, byensir 
avan ki ou al netway kot ou 
kanmarad ou bezwen netway 
kot ou dabor. So i annan 
legzersis ki nou pe fer 
internally kot SIB, kot nou 
pou bezwen regard bann 
operating procedures pour 
regarde, ki i annan bann 

service standards ki’n ganny 
etabli. 

 Mon asire i annan an se 
moman me petet ki mannyer 
nou kapab improve pou ki the 
time it takes pour ou reponn 
en kliyan, i ganny redwir.  me 
sa laspe pou osi ganny 
amelyore, once nou ganny sa 
korperasyon sa bann lezot 
antite parey bann 
stakeholders, Departman 
Lasante, Departman 
Lanvironnman.  

Once nou ganny zot 
komitman lo zot bann kriter e 
zot fer li kler pou ki whatever 
biznes, sa biznes ki ou anvi al 
ladan nou annan sa kriter, sa 
kriter e zot partaz sa byen 
kler avek SIB, i pou fer ki sa 
lenformasyon ava la a nou 
dispozisyon pour nou rann 
kliyan en larepons dan lespas 
en lazournen. I ava konnen ki 
egzakteman i annan pou fer.  
       Set en pe dan sa laliny e 
byensir pandan lefitir once 
nou etablir sa platform vertyel 
sa i ava en fason ki 
laplikasyon ava ganny soumet 
e tou stakeholders i a kapab 
donn en feedback.  If it is out 
of the ordinary zot a kapab 

donn zot feedback deswit, san 
ki  i pran en kantite letan. E 
mon pou pas laparol avek 
CEO pour li diskit en pe lo ou 
katriyenm kestyon.  Mersi.    
 
MR SPEAKER  
CEO wi. 

CEO CINDY VIDOT 
Mersi Mr Chair.  Mersi 
Onorab pou kestyon. 
Investment Act i fer provizyon 
pou en Investment Appeal 
Panel. Sa ti ganny etabli, si 
mon mazin byen le 1 septanm 
2020, so 2021 nou’n bezwen 
fer provizyon pou bann manm 
Investment Appeal Panel ki’n 
azout lo Board member fees e 
osi bomaten PS Nalletamby ti 
koz en pti pe about sa 
economic needs test ki sa 
prosedir ki evalye valer sa 
foreign investment. 

 So SIB i akte koman 
Sekretarya Investment Appeal 
panel e osi Economic Needs 
Test Committee, so sa Bidze 
pour bann manm i tonm la.  
Se sa ki’n fer sa increase dan 
sa Board members allowance.  
Mersi.   
 
MR SPEAKER  
Mersi. Onorab Pillay. 
 
HON SEBASTIEN PILLAY 
Mersi Mr Chairman. Mr 
Chairman en kestyon ki mon 
ti a kontan demann Minis se, 
an relasyon avek bann sif ki 
nou annan, tourizm i paret 
landrwa kot i annan plis FDI, 
so baze lo bann sif ki’n ganny 
donnen dan lepase, nou 
annan around 868milyon 
peryod 2009 a 2013.  E 
639milyon peryod 2014 a 
2019. 

 Apre nou’n vwar growth 
dan sekter IBC.  Nou’n vwar 
aparaman serten growth dan 
sekter lasante, fishing related, 
telecoms e menm dan lezot 
sekter.  
     So kestyon ki mon annan 
se, kwa ki ou Minister 
realistikman pou kapab fer, 
konparab avek sa peryod 
2009 a 2013 kot FDI ti pli o, e 
in desann peryod 2014-2019, 
mon pa konnen si annan pou 
fer avek eleksyon 2015, me sa 
ki kler se ki in annan 
downward trend.  

So ki realistikman ou 
Minister i annan lentansyon 
fer pour reverse sa trend ki 
nou ladan?  
       Apre dezyenmman Minis, 
i annan en rapor ase 
konpreansif ki paret in ganny 
prodwi par UTAD, e i en rapor 
ki si oule i en template Policy 
pour lenvestisman dan Sesel. 
E bann konponan sa rapor se 
i pe koz lo serten presyon ki 
ou Departman, well ki 
lenvestisman i bezwen mete lo 
lezot sekter pou retir serten 
kad regilatwar ki egziste. 
Mwan mon en pti pe 
konservativ Minis dan mon 
thinking, mon pa tro liberal.  
      Eski sa i lapros ki ou 
Minister pou pran, pou al ver 
en revizyon bann kad 
regilatwar, ki sa rapor ler 
mon regard li i en very liberal 
approach to lenvestisman, as 
oppose to konsider bann 

konteks kiltirel, tradisyonnel 
e menm limit ki en pei parey 
Sesel i kapab annan.  Mersi 
Mr Chairman. 
 
MR SPEAKER  
Mersi Onorab. Minis. 
 
MINISTER DEVIKA VIDOT 
Mersi Mr Chair.  Mersi 
Onorab pour ou kestyon. An 
se ki konsern lenvestisman e 
sa downward trend, ki nou 
kapab fer dan limedya se ki 
nou annan sa sekter ki, 
imedyatman la nou kapab i 
annan resours ki’n ganny 
allocated avek, e sa se pa lot 
ki lapes.  

So desito la promosyon 
pe ganny fer ki pe viz ver, 
langazman avek Departman 
Lapes in fini konmans ganny 
fer pou ki nou pe promouvwar 
lenvestisman dan sa sekter. 
        E byensir tourizm i osi i 
reste i form par, nou pilye, 
nou lekonomi, malgre i annan 
en downward trend be 
selman touzour laplipar bann 
gro proze, (CEO correct me if 
I’m wrong), laplipar bann gro 
proze se bann proze touristik 
ki still lo latab. 

 So zot still enterese 
anver tourizm malgre ki nou 
dan sa sityasyon an se 
moman. So lenvestiser i pa 
ankor vreman, akoz nou 
konnen pou dir Sesel, sa 
labote ki Sesel i annan i pa 
fasil pou zis ale overnight, 

nou pe pas atraver en 
pandemik, wi, me selman i 
annan sa lespwar ki nou pou 
kapab viv dan sa nouvo 
normal parey nou pe dir.  
     So imedyatman akoz ki 
nou konnen ki lekel ki sekter 
priyoriter, alor nou pe allocate 
nou bann resours pour ki 
promosyon, fasilitasyon i pou 
ganny vize ver sa bann sekter 
ki pou kapab anmenn 
lenvestisman e fer monte sa 
bann figures. 
  An se ki konsern sa 
Investment Policy Review, ki 
UTAD in prepare. Mon dakor 
avek ou ki wi i annan serten 
move kot zot pe demann nou 
pou relax serten Lezislasyon, 
regilasyon me selman an 
menm tan osi an se ki 
konsern biznes, letan ou tro 
touf en biznes i pa ed li pour 
grandi.  
       Alor ou bezwen donn li 
sa lespas pou li epanouir.  So, 
me selman byensir nou 
bezwen fer li dan en 
lanvironnman ki kontrole. 
Petet i annan seksyon dan sa 
rapor ki’n koz en pe, mon pa 
konnen si petet ou osi ou pe 
refer avek sa, zot in koz en pe 
lo striktir ki’n ganny met an 
plas pour ki i fasilit biznes.  

An se moman pour en 
dimoun kapab, pou en 
dimoun kapab ganny en 
license ouswa permisyon pou 
fer biznes i annan en kantite 

layers of approval ki bezwen 
go through. 

 E sa i en keksoz ki i 
vreman tard sa prosedir e dan 
plas pe de akoz letan nou pou 
dir ou pou annan sa 
Departman ki pe enpoz isi lot 
Departman pe enpoz son 
restriksyon lo li menm, fini 
kont nou pou perdi, nou pou 
perdi sa lenvestisman. 

 so nou bezwen regarde 
ki kantite ki nou pou proteze 
ki kantite strict nou pou strict 
avek sa bann regilasyon e 
what is the, kwa ki nou pe 
forgo an menm tan.  

So nou pou bezwen 
draw a balance, e sanmenm 
sa i enportan ki i annan en 
Minister ki dedye a 
lenvestisman, en Minister ki 
pa zis en after thought akoz 
avan ou ti ganny en bout, ou 
ti ganny en Departman 
lenvestisman ki en bout 
ouswa lantreprenarya i en 
bout, me ti napa sa zefor ki ti 
pe ganny konsantre me la ki 
annan sa Minister ki nou tou 
nou ansanm i kapab vin en 
pouvwar e ki fer sa lanfaz lo 
sa prosedir.  
       So nou bi se fer keksoz 
en pe pli fasil. Definitivman i 
annan bann bon pwen ki’n 
ganny fer resorti dan sa 
review. I annan pwen ki nou 
pou bezwen osi regarde 
whether i fit in line avek nou 
bann, avek nou klima lokal?  

Sa definitivman nou pou 
bezwen assess, akoz pa akoz 
nou’n ganny sa 
rekomandasyon ki nou pou 
bezwen zis pran li 
koumsanmenm. So i annan 
sa travay ki bezwen ganny fer. 
Mersi.  
 
MR SPEAKER  
Wi Onorab Pillay. 
 
HON SEBASTIEN PILLAY 
Mersi Mr Chairman. Mr 
Chairman premyerman an 
relasyon avek sa ki Minis in 
dir, nou’n vwar Gouvernman 
pran serten desizyon ki ler 
mon pe gete i dan lespri sort 
of sa ki sa rapor pe dir, tir sa 
ki apel bann anbigite 
regilatwar pou fer pli fasil pou 
allow akse avek biznes.  
        Me selman nou 
problenm si ki nou pa viv dan 
en sistenm kot loportinite 
oubyen, sa spread aktivite 
lenvestisman i sitan gran, 
pou permet en kantite 
dimoun antre dan diferan 
sekter.  

Se pou sa rezon ki 
annan en kad regilatwar pour 
protez, mon servi sa mo 
protez ankor, akoz nou napa 
sa kantite pour nou donnen.  
Sa i en keksoz ki reel akoz 
nou en small island 
developing state. Ler ou 
regard Mahe lakantite later, 
lakantite resours ki, e later i 
enportan, sa envestiser pa 

pou kapab al aste sekter 
prive.   

Akoz bann pri ki i pou al 
gannyen e Gouvernman i 
annan bann kad ki i met an 
plas akoz i favoriz envestiser 
lokal an priyorite. So mwan, 
mon ti a kontan konmsi fer 
en pledwari ki avan ki nou 
pran bann desizyon menm 
parey nou’n tir sa CSRT, akoz 
corporate social responsibility 
tax, ti kapab enn ki kapab ed 
promosyon lenvestisman par 
servi serten larzan from sa 
pour fer serten ledikasyon or 
devide serten progranm.  
       Me esansyelman par 
egzanp prezan parey dan kad 
fasilit keksoz. Eski nou pou 
kapab retenir oubyen eski 
nou pou annan sa potansyel 
ki staff ki dan sa bann 
diferan Departman i end-up 
pe perdi zot travay dan sa 
bann rekonfigirasyon dan 
limedya? Oubyen eski bann 
dimoun pou kapab gard zot 
lanplwa sirtou dan en moman 
difisil koumsa? 
      E eski parey sa bann 
move ki pe ganny advocate 
par sa bann lorganizasyon e 
nou konnen zot konekte dan 
diferan fason atraver IMF, 
atraver World Bank e zot 
regard tou bann endikater ki 
ou met an plas.  

Eski Gouvernman ou an 
traver Gouvernman ou pe 
convey sa mesaz ki, ler ou 
regard klima lenvestisman 

malgre ou le fer promosyon 
pou fer lenvestisman, ou 
bezwen osi ankouraze ki 
lenvestiser lokal i vin pli 
rezilyan akoz se zot at the end 
of the day ki end up being the 
backbone ou lekonomi, ler ou 
annan en sityasyon parey 
COVID-19 in anmennen.  
Mersi Mr Chairman. 
 
MR SPEAKER  
Mersi Onorab. Minis. 
 
MINISTERS DEVIKA VIDOT  
Mersi Mr Chair. Mersi Onorab 
pour ou kestyon. Onorab mon 
dakor avek ou me selman ti 
annan en morso lezislasyon, 
sa ti S.I 148, letan ti ganny 
anmennen sa lezislasyon ti 
anfors pour, i ti give rise to en 
pour en lalis pozitiv ki, me 
selman ti osi souliny bann 
biznes ki ti rezerve.  
       Now S.I. 48 ti zis 
senpleman en replication of 
WTO commitments, me 
selman ti zis fer li en pe pli 
kler in the form of en 

Lezislasyon, so ti ganny 
domesticated, the commitment 
were domesticated.  

E an plis ki sa atraver sa 
lezislasyon ti give rise to sa 
Economic Needs Test 
Committee ki li i ti pe bezwen, 
e avek sa Policy, the reserve 
activities Policy, ki ti pe rezerv 
serten aktivite pour lokal.  Me 
pour en rezon ou en lot 

ouswa keksoz pa’n vreman 
kler. 

 Petet lafason ki sa 
morso Lezislasyon in ariv kot 
Lasanble i pa ti kler.  So i 
annan travay ki nou bezwen 
fer e nou’n fini angaze avek, 
lo ou kote, lo kote Leader of 
Government Business pou fer 
sa.  

So sa ti en morso 
Lezislasyon ki ti pe fer keksoz 
en pe pli kler an term kwa ki 
ganny rezerve pou Seselwa.  E 
ti en keksoz ki SIB i kapab 
konfirm sa ki nou ti pe kapab 
montre avek lenvestiser 
etranze, ‘’but look sa aktivite 
la i ganny rezerve pou 
Seselwa, ou pa pou kapab 
antre ladan.’’   
       Me la dan labsans sa 
Lezislasyon nou bezwen rod 
lot fason pou nou kapab 
eksplik zot. An se ki konsern 
staff redundancy, nou pa pe 
an viza fer okenn staff 
redundant, me selman sa ki 
mon kapab garanti  i pou 
annan bann mouvman ki in 
terms of restriktirasyon. 

 So ou pe move from en 
Departman pou al en lot 
Departman, ouswa re aranz 
sa Departman in terms of son 
non ensidswit, or son bann 
fonksyon, me i pa pou bann 
gro de balansman, ki sa staff 
pa pou kapab handle.  I pa 
koumsa.  
       Ou lot kestyon i konsern 
fer biznes lokal rezilyan. E sa 

wi i annan en gro travay ki 
bezwen ganny fer parske, e sa 
i tonm sa manda nou pe fer li 
pase atraver ESA.  Sa i en 
progranm ki nou apel li 
capacity building, fer, se met 
a dispozisyon ledikasyon, 
promosyon avek bann biznes; 

 Fer zot vwar ki kote ki 
zot kapab amelyor lafason ki 
zot fer biznes. E from 
lenformasyon ki nou gannyen 
avek zot, again through sa 
market intelligence process ki 
nou pe, e sa osi pou annan en 
similar structure, en similar 
mechanism, feed it up to the 
ministerial level pou regarde 
how best to address.  Mersi.  
 
MR SPEAKER  
Mersi Minis.  Onorab 
Georges. 
 
HON BERNARD GEORGES 
Mersi Mr Chair. Mr Chair 
mon pou tre bref. Minis 
bomaten mon ti eksprim mon 
lespwar ki ou lorganizasyon ti 
ava dan en landrwa akeyan. 
Annefe SIB i egzakteman sa, e 
mon ti a kontan felisit sa 
lorganizasyon, zot annan zoli 
biro, zot annan staf ki 
akeyan, zot annan zoli 
piblikasyon, annefe zot en 
model pour en landrwa ki 
proaktiv e ki nou ti a 
ekspekte ki tou bann 
Departman Gouvernman ti 
ava en pe koumsa.  

Me i annan en 
problenm. SIB dan mon 
lespri, e mon krwar dan lespri 
bokou dimoun, se en one- 
stop shop, en lenvestiser i 
anvi envestir, i vin la e i 
ganny tou son larepons. SIB i 
ouver tou laport pour li, i dir 
li la, la limero Licensing 
Authority la, la bann lesanz ki 
ou pou bezwen, mon ava fikse 
en apwentman pou ou, tel 
zour ou ava al laba, la, la 
section vwala sa ki ou bezwen 
eksetera. 
      Se sa ki mon ti ekspekte. 
Reasir mwan ki se sa ki zot 
fer? Oubyen si zot pa fer li se 
sa ki zot ava konsevwar dan 
lefitir.  Akoz se enn bann 
konplent ki mon gannyen 
avek mon bann kliyan ki vin 
kot mwan ki, apre en premye 
vizit   kot tou keksoz i ok, 
things stall.   
 
 

E zot ekspekte ki sa 
lanmen ki SIB i devret atrape 
e guide zot an traver tou bann 

loopholes pa toultan lefe. Pa 
toultan zot lafot. Dernyen fwa 
ki mon ti vin kot zot, zot ti 
teribleman proaktif, zot ti fer 
out keksoz dan en clin d'oeil 
me apre zot in dir mwan 
malerezman FIU pou pran 40 

zour pour zot reponn. And 
that’s where everything falls 
apart.  

Donk, dan sa nouvo 
lespri, doing business, Ease of 

Doing Business, moving 
forward, sanz sityasyon,   
eski zot kapab garanti nou 
dan sa Lasanble e lepep deor 
laba ki sa bann vye fason i 
ava ganny amelyore e zot ava 
repran sa lide avek lekel zot ti 
ganny konsevwar, se pou en 
one-stop shop fasilit doing 
business and investing? Mersi 
Mr Chair.   
 
MR SPEAKER  
Mersi. Minis. 
 
MINISTER DEVIKA VIDOT 
Mersi Mr Chair.  Mersi 
Onorab pour ou kestyon. 
Definitivman sa i enn nou 
bann priyorite nimero 1 lo 
kote Ease of Doing Business 
e, SIB i en akter kle ladan. Me 
i pa zis an term son prosedir 
osi, me konversasyon osi ki i 
annan avek bann kliyan e 
lafason ki i pe manage sa 
relasyon. 

 Akoz mazinen i osi 
annan sa relasyon ki bezwen 
manage.  So, tou an prenan 
kont i annan, parler i annan 
bann senp, senp pti keksoz ki 
nou kapab fer ki kapab 
amelyor en relasyon.  
       Si ou’n dir avek en 
dimoun ou pou reponn li apre 
midi ou pa’n arive fer li, se 
senpleman, pou en rezon ou’n 
busy, se zis anvoy en pti 
mesaz e averti sa dimoun pou 
dir mon pa’n kapab fer li apre 

midi, I will get back to you 
tomorrow.  

Bann senp, senp pti 
keksoz ki nou kapab fer ki pa 
pou kout okenn larzan, me 
zis lafason bann improvement 
ki pou fer ki nou elev nou 
standar as well lo kote. 

 Parey mon’n dir nou 
bezwen fer netwayaz entern 
nou osi, avan ki nou al kot 
nou bann neighbours kot 
lotorite Departman, Lotorite 
Piblik ensidswit, 
Lanvironnman.  So avan nou 
al kot sa bann lezot dimoun 
osi nou bezwen fer sir pou dir 
nou kot nou, nou servis i enn 
ki very swift, nou donn en 
swift delivery, servis i o kalite.  
E mon konfidan ki Cindy avek 
son tim zot annan sa kapasite 
pou zot kapab delivre lo 
standar.  Mersi.      
 
MR SPEAKER  
Mersi Minis. Prezan nou 
kapab vot lo Bidze. Pour 
Seychelles Investment Bureau 
ki lo paz 607 ziskan 612 pou 
en total R7milyon 559mil. 
Manm ki an faver lev lanmen 
silvouple? Mersi, Madanm 
Clerk?  

Nou vot pou Bidze 
Seychelles Investment Bureau 
lo paz 607 ziska 612, pour en 
total R7milyon 559mil, 31 
Manm in   vot pour, 0 in vot 
kont e 0 in abstain. Alor Bidze 
in aprouve par Lasanble, 
Mersi.  

A se pwen mon a dir, 
zofisye SIB mersi pou zot 
partisipasyon e mon swet zot 
bon antre. Nou a pran en poz 
e nou a retournen 4.10. 
Mersi. 

 
(BREAK) 

 
 
SEYCHELLES BUREAU OF 
STANDARDS  
 
MR SPEAKER 
Bon apre midi bann zofisye 
ki’n fek zwen nou e nou 
annan delegasyon Seychelles 
Bureau of Standards e dan 
delegasyon nou annan Mr 
Andy Ally, Chief Executive 
Officer e osi Mr Elvis Nicette, 
Chief Standards & 
Certification Officer.   
 Bidze pou Seychelles 
Bureau of Standards i lo pas 
599 ziska 606 pou en total 
R23milyon 154mil.     
 Nou a konmanse e Minis 
mon a envit ou fer 
lentrodiksyon pou Bidze 
please? 
 
MINISTER DEVIKA VIDOT 
Bonn apre midi ankor en fwa 
Mr Chair. Bonn apre midi tou 
Manm Onorab.   
 Mr Chair avek mwan 
apre midi la, mon annan CEO  
SBS parey ou’n entrodwir e 
Mr Elvis Nicette ki travay 
avek SBS, zofisye kot SBS.  
SBS i en Lazans ki tonm 

direkteman anba Departman 
Entreprenarya avek Lendistri.   

Bomaten mon’n fer en 
prezantasyon lo lobzektif, 
mon’n donn en pe nide lo 
lobzektif nou Minister e 
mon’n koz fortman lo 
promouvwar prodwir 
lokalman.  E an menm tan 
mon’n osi koz lo promouvwar 
sa bann prodwir pou ki i viz 
anver leksportasyon.  E 
SBS pou zwe en rol kle dan sa 
lankadreman, kot i sipoze 
antre pou fer sir poudir sa 
bann standar i la an plas, ki 
sa bann prodwir ki nou pe 
pouse pou ganny sa bann, be 
it manze ouswa lezot keksoz, 
lezot materyo, i lo sa standar 
ki akseptab.   

E o debi sa bann 
prodwir i ava osi pe an 
konformite avek bann standar 
ki akseptab 
enternasyonalman, pour ki 
letan i ariv ler pou al eksporte 
i vin fasil pou zot.     
  

En si byen ki sa, i annan 
serten lendistri ki malgre 
petet sa lenvestiser pa pe 
target selman pou prodiksyon 
pour domestic market, me i pe 
prodwir pour target market 
aletranze.      E 
SBS osi, i pou bezwen la, pou 
aport sa soutyen, pou fer sir 
poudir sa bann prodwir i lo sa 
standar.   Alor avek sa, mon 
pou donn laparol avek CEO of 
SBS pou li donn en pti brief 

introduction lo son 
lorganizasyon.   Mersi. 
 
MR SPEAKER  
Mersi. CEO? 
 
CEO ANDY ALLY  
Bonn apre midi tou bann 
dimoun.  Bonn apre midi 
Manm Onorab. Bonn apre 
midi Minister. Lo kote Biro 
Standar Sesel, ou konn tre 
byen nou ti ganny etablir an 
1987 e nou manda dapre 
Lalwa se pou ofer bann servis 
relye avek devlopman e donn 
bann lenformasyon lo 
estándar;- bann servis 
evalyasyon konformite.  

Savedir bann servis 
laboratwar, nou fer bann tes, 
nou fer bann lenspeksyon.   E 
osi sa bann tes, lenspeksyon 
nou fer li pour bann diferan 
biznes dan lekonomi, bann 
lendistri, bann dimoun 
endividyel, menm 
Gouvernman e piblik an 
zeneral nou ofer sa bann 
servis.       
  

E sa bann servis parey 
ou dir i ganny fer atraver nou 
bann diferan laboratwar ki 
nou annan. Dan bann 
laboratwar biochemic, e i 
annan bann laboratwar en pe 
teknikal kot nou fer bann 
lezot tes. E nou pe 
kontinyelman ede 
promouvwar letablisman sa 

bann standar e promouvwar 
sa bann standar.    

Nou pe kontinyelman 
asir ki pwa e mezir, nou 
konnen i annan en Lalwa ki 
gouvern pwa ek mezir ki 
ganny servi dan komers. E 
nou, nou sa Lazans ki 
administre sa Lalwa pou fer 
sir ki bann bon pratik komers 
i ganny fer.   

E konsonmater i osi 
ganny valer pour larzan.  Pa 
zis konsonmater e osi sa 
marsan ki pe vann sa 
prodwir.   E osi enn ki SBS pe 
fer, nou konnen lo kote 
eksportasyon en kantite i 
ganny dir lo kote 
eksportasyon e SBS i en 
landrwa ki kle, in regards pou 
fer bann lenspeksyon, 
sertifikasyon e fer bann analis 
pou nou bann biznes 
leksportasyon isi Sesel i 
kapab eksporte Lerop atraver 
lemonn. Sa se an gro. 
 Lo kote laspe nou Bidze 
parey Minis in dir, nou Bidze 
nou pe demann en 
R23milyon154mil.  E sa Bidze 
ki ler ou pe gete, i annan en 
logmantasyon apepre 
R1.2milyon an plis ki Bidze 
2020.       
  

Sa i plito ou pou vwar 
logmantasyon dan ‘wages 
and salaries’ ki apepre 
R674mil.  E osi ‘use goods 
and services’ en 
logmantasyon R564mil.  

Sirtou dan ‘use goods and 
services’ i plito lo kote sa 
bann services ki nou al rode a 
aletranze.  

Nou konnen foreign 
exchange in monte se pou sa 
rezon ki sa larzan sa R564mil 
se pou kouver sa to deviz ki 
nou ti abitye, ki nou tin 
progranmen pou nou aste 
bann keksoz.  Sa en gro en 
pti summary lo kote SBS. 
Mersi Mr Chair. Mersi Minis.  
 
MR SPEAKER  
Mersi panel.  Nou a komans 
avek bann Manm. Onorab 
Esparon. 
 
HON REGINA ESPARON  
Mersi Mr Speaker. Bonn apre 
midi Minis avek ou 
delegasyon. Mr Speaker, mon 
ti a anvi ganny en 
leksplikasyon anba ‘basic 
pay’ dan detay, mon vwar zot 
Bidze in sorti R3milyon 
771mil in ogmante pou vin 
R4milyon 48mil.   

Eski sa i pe reflekte sa ki 
zot in mete dan enn zot bann 
achievement kot zot in anploy 
2 micro-biologists depi 2020?   
Se sa ki fer sa raise dan zot 

basic pay?   
 Dezyenmman, lo detay 
enn zot bann major 
achievement, se ki zot in 
kapab purchase laboratory 
equipment pour teste lalkol. 
Mon mazinen lalkol ki fer 
lokalman pou determin ki 

kantite volim lalkol i annan.   
Me mon mazinen sa i pou 
bann lalkol ki dan boutey ki 
pe prodwir lokalman.   

Wi lo kote bann ‘Pti 
Ponm’, bann Pti Zonn’ sa, 
mon mazinen sa zot pe etablir 
en standar. 
 E lo bann lalkol ki ganny 
brew kot lakour, mon konnen 
sa i reste en challenge pou 
zot, kot zot pa pe kapab mezir 
son nivo lalkol pou met li lo 
en standar.    
  

Mr Chair, an menm tan, 
mon pe regarde ki enn zot 
challenges se difikilte ‘’to meet 
demand of stakeholder due to 
a lack of testing capacity in 
some areas. ‘’   
  

Mon ti a kontan konnen 
ki bann areas ki zot lack, ki 
zot pe lack ladan? E de plis 
la, an se moman mon pa 
konnen si sa i pe reflekte 
manpower capacity ki zot 
napa ase.   

E prenon kont ki an se 
moman parey Minis in dir 
taler nou pe ankouraz bann 
dimoun ki pe fer biznes lapes 
pou azout valer-azoute, met 
valer azoute dan zot bann 
prodwir pou al plis lo 
leksportasyon.    
  

E nou’n vwar resaman ki 
i annan serten marse a Lerop 
ki pe ouver lo kote 
lenportasyon pwason.  Eski 

zot pe santi SBS ki zot annan 
sa kapasite pou kapab, pou 
kapab meet sa bann 
challenges ki sa nouvo 
demann lo marse pe 
anmennen, anvi ki nou pe 
mazin eksport plis pwason 
ver Lerop?  Mersi Mr 
Speaker. 
 
MR SPEAKER  
Mersi Onorab. Minis? 
 
MINISTER DEVIKA VIDOT 
Mersi Mr Chair. Mersi Onorab 
pou ou bann kestyon. Mon 
pou pas laparol avek CEO vi 
ki kestyon i en pe spesifik, ki 
vize spesifikman in regards to 
loperasyon antite li menm.   
Me an gro petet mon ava zis 
donn zis en pti overview an se 
ki konsern teste pwason e sa 
lendistri.   

Rapor ki’n ganny 
soumet se ki lakantite tes ki’n 
fer pou pwason pandan 
lannen pase e pandan peryod 
COVID, pandemi COVID-19, 
lakantite tes in bokou 
ogmante. So, sa i en area ki 
kot SBS in fer vreman byen in 
regards to that.    
 E pour le moman ti 
napa, pandan sa moman ti 
napa okenn, ti napa okenn 
siny konmkwa zot pa pe 
kapab meet sa bann 
demands.  

Me sertennman, nou 
bezwen regarde, nou bezwen 
regard in terms of the future 

demands ki mannyer pe vini e 
nou pou bezwen re aziste anvi 
sa, me selman mon ava pas 
laparol avek CEO, i ava kapab 
donn bokou plis 
leksplikasyon lo la.  Mersi. 
 
MR SPEAKER 
Mersi. CEO? 
 
CEO ANDY ALLY  
Mersi Minis. Mersi Onorab 
pou ou kestyon.   In 
regards to sa increase ou pou 
vwar dan ‘wages and salaries’ 
ki ariv en total R674mil, sa 
ler ou gete nou annan new 
spending proposal ki nou’n 
met devan.  Sa ti in regards to 
promosyon 4 teknisyen 
laboratwar pou bann pos 
sinyor.  

Ti en larzan ki nou ti’n 
fini ganny aprouve, ti en bann 
pos ki ti’n fini ganny aprouve 
depi 2020 pou nou proceed, 
me selman avek bann 
freezing, avek bann budget 
cut, in pa’n posib. 
 Apre ti annan bann lezot 
recruitment, bann lezot 
teknisyen ki nou’n bezwen 
rode. Ti annan bann 
upgrading of bann pos ankor, 
akoz la, parey ou pey sey dir 
lo kote demann pou tes, SBS i 
annan en kantite ki vini.   

E nou bezwen lo kote 
resours imen, nou napa 
bokou dimoun pou fer tou sa 
bann tes, se pou sa rezon ki 
nou pe kontinyelman recruit 

bann dimoun bann staff.  
Akoz sa bann sa recruitment 
nou konnen lannen pase ti en 
pe difisil akoz ti annan en bon 
pe bann freezing, nou pa’n 
kapab recruit.   

E nou’n sezi sa 
loportinite, i annan en kantite 
demann pou nou ofer bann 
servis e i annan en prensip 
dan laboratwar ki bann 
dimoun letan ou travay dan 
laboratwar i apel undue 
pressure, i en requirement ki 
sirtou SBS, bann laboratwar i 
akredite, i dir ou, ou pa 
sipoze fer en travayer 
laboratwar travay under 
undue pressure.   

Savedir ler ou pe gete, 
nou bann travayer laboratwar 
i fer en kantite tes.  Mon pa 
pe koz ou en tes, i annan 
plizyer tes 10enn, 20enn, 25 
metod ki zot fer.  E la kantite 
demann ki i annan nou 
bezwen plis bann dimoun e 
pou sa rezon ki ou’n vwar sa 
increase.  
 Aprezan sa increase 
ladan, vi ki nou annan en 
Scheme of Service, i annan 

allowance ki nou bezwen pey 
zot. Location allowance ki 
nou’n pran ki nou’n pran 
kont pou pey zot.   

E osi ladan, sa bann 
teknisyen nou pe koz en pe lo 
kote Fish Inspection, akoz 

anba kot Fish Inspection i en 
lot Unit kot nou bezwen 
resours imen. Parey ou’n 

vwar i annan en kantite 
eksport ki pe arive, en kantite 
dimoun pe venture dan sa 
biznes pou fer bann value- 
added pou eksporte.   

Fizikman i annan bann 
lenspeksyon ki nou fer kot 
bann lizin. Nou annan en 
progranm ki nou fer. Nou fer 
lenspeksyon lo bann bato, 
bann bato ki anmenn pwason 
e resours ki nou annan nou 
bezwen ogmante. Bann 
marmay pe fer me selman plis 
nou ganny dimoun nou 
kapab delivre sa servis en pe 
pli efikas.    Lo laspe 
bann lekipman, parey ou dir 
pou lalkol, lalkol tou kou in 
en size ki SBS in tou kou 
aborde. Nou annan fasilite 
pou nou teste lalkol.  E apre 
ki ti annan en Lalwa, i annan 
en Lalwa i apel Alcohol Drink 
Act, ki ti pas devan Lasanble 
mon krwar lannen pase or 
2019, kot ti annan bann 
kontrol konsernen poursantaz 
lalkol pou taks purposes, e osi 
pou sa bann biznes ki pe fer 
sa bann lalkol.  

E nou lo kote SBS vi ki 
nou fer konformite 
assessment nou deza annan 
standar se pou asire ki bann 
lalkol ki pe ganny fer i ganny 
byen label e zot pe pey byen 
zot taks.   

Nou’n fer atraver en 
progranm, nou’n kapab 
ganny en sponsor through 
COMESA Fund, ki nou’n fer li 

atraver Minister Finans Trade 
Department kot anba 
COMESA Fund nou’n aste en 
Gas Chromatograph (GC).  

E sa Gas Chromatograph 
(GC) in fini ariv dan pei, i ti 
sipoze ariv en pe pli boner. 
Nou konnen lannen pase ek 
COVID in tard en pe, i tin pri 
dan en pei, en border ti close 
e nou’n fini enstal sa Gas 
Chromatograph.  I deza annan 
en room ki nou’n fini met li.  
Sel keksoz ki nou pe espere la 
se sa enzenyer sorti Moris 
pou vin commission.  

Akoz nou konnen Moris 
border in close ankor e nou pe 
esper li zis pou li vini pou 
commission sa lekipman, akoz 
normalman sa bann lekipman 
i anba garanti.  E once sa 
lekipman i ganny commission 
tou bann tes pou lalkol nou 
pou kapab fer.  

Menm bann lalkol ki 
kouler, swa kler, sa lekipman 
i kapab fer pa zis lalkol, zis 
son percentage of ethanol me 
fer plis bann lezot, i kapab fer 
bann lezot paramet ki pa ti 
neseserman dan nou standar 
aktyelman, parey nou pe koz 
high alcohol, acidy aldi high  
So plizyer. 

 So savedir en lekipman 
spesifikman nou kapab teste, 
en pe lekipman modern. E sa 
GC zis pou kapab teste lalkol, 
i annan plizyer lezot tes bann 
prodwir ou kapab servi sa GC 
zis ou pou bezwen aste en 

MS, en lot lekipman avek son 
bann kolonm ou pou bezwen 
met avek.  

E ou kapab fer plis tes 
ankor pou diferan prodwir.  
Savedir mon krwar i en bon 
lenvestisman ki nou pe move 
ladan pou nou kapab 
kontinyen rann servis.  E osi 
pou fer sir ki sa Lotorite ki 
ansarz sa Lalwa Public, mon 
krwar i Public Health 
Department, mon krwar li ki 
ansarz sa Alcohol Drink Act,  I 
kapab ed zot pou enplimant 
zot Lalwa in regards to 
manufacturing of alcohol dan 
Sesel. 
 Lo kote bann challenges, 
lo kote capacity, sirtou en 
laboratwar okenn Sesel 
mannyer i ete, en bon pe 
keksoz nou bezwen enporte.  
Bann lekipman pou 
laboratwar i koute, i kout ser.  
Deza anba en proze SADC 
PRF ki ankor atraver Minister 
Finans, Department of Trade,   
i annan en proze ki’n ganny 
aprouve pou Sesel, i annan 
plizyer beneficiary. SBS i enn.   
 

I annan plizyer bann 
Lazans Gouvernman.  I 
annan apepre 398mil Ero 
benefis ki anter lekipman ki 
SBS pou gannyen.   E deza en 
bon pe sa bann lekipman   
nou’n gannyen.  I reste zis 2 
bout lekipman ki nou ti a 
swete nou gannyen me 
selman Departman Foreign 

Affairs i ankor pe sey gete si 
sa proze i kapab ganny 
extend, akoz i ti sipoze 
terminen an Mars - lafen 
Mars.    

Sa se en HP LC, i en 
lekipman modern ki nou teste 
histamine dan pwason.   
Histamine i en tes ki nou fer 
bokou pour eksportasyon.   
Alor nou pe rod sa lekipman 
pou nou koman en back-up. E 
sa nouvo lekipman osi, i pa 
pou zis teste pwason. I annan 
plizyer lezot tes.  Nou konnen 
i annan sugar taks pe vini.  
HP LC ou pou azout en de pti 
konponan avek ou pou kapab 
fer sa.  

E osi i annan en Iron 
Chromatograph (IC) ki i pe vini 
li osi pou nou kapab teste 
delo akoz nou konnen en 
kantite dimoun i fer delo.  Pa 
zis boutey delo, delo normal e 
i annan plizyer tes ki nou 
kapab fer pli vit avek en Iron 
Chromatograph.  Sa i pou ed 
bann pti businessmen.  
  

E osi ed bann regilater 
ki gouvern delo dan boutey i 
kapab asire ki bann delo i ok.  
 Lo kote FIPCU nou 
konnen Gouvernman pe met 
an kantite lanfaz lo 
diversifikasyon, menm nou 
Minister parey Minis in dir 
bomaten, bann value-added.   
 Lo kote pwason, nou pe 
kontinyen pou ogmant 
kapasite nou bann travayer, 



Verbatim Report NAS Sitting Tuesday 23rd March, 2021 
 

nou bann staff.  E avek sa 
bann nouvo recruit i pou ed 
nou e pou le moman nou 
kapab manage.  

Sa bann letablisman ki 
nou pe fer lenspeksyon, 
menm ou vwar sa bann 
travayer, bann letan COVID 
depi lannen pase ler ti annan, 
kot nou pa ti pe travay, en 
bon pe landrwa Gouvernman 
pa ti pe travay, SBS sa bann 
marmay ti pe operate 
toulezour on a rotational 
basis.   

E menm sa lannen 
menm ankor nou servis 
laboratwar e nou servis pou 
kapab kontinyen eksporte, 
akoz san nou donn zot 
sertifika, swa nou donn zot en 
sertifika pou eksport.  Ler 
mon pe dir en sertifika, a 
health certificate.  E osi 
sertifikasyon pou eksporte, 
zot pa pou nobou eksporte si 
nou pa operational.   

E mon krwar Onorab, i 
en area kot nou pe 
kontinyelman ogmant 
kapabilite, baze ek resours ki 
Bidze ki donn nou, nou sey 
fer nou mye tou le lannen sa 
ki nou gannyen pour nou 
kapab sustain.  E tou le 
lannen nou’n kapab sustain 
nou loperasyon ek sa Bidze ki 
ganny aprouve ek Lasanble. 
Mersi Onorab. 
 
MR SPEAKER 

Mersi CEO.  Wi Onorab 
leksplikasyon? 
 
HON REGINA ESPARON 
Mersi Mr Chair. Mr Chair zis 
pou montre en siny, pa en 
siny, en mon lapresyasyon, 
mon byen apresye poudir 
mwan zot pe ganny sa 
lekipman ki pou teste lalkol 
sirtou bann ki fer lokal.   
 Parke an se moman nou 
tou nou konnen, i annan sa 
lalkol ki’n ganny prodwir 
lokalman, Vandswet, 
8poursan lalkol ladan e nou 
vwar poudir Kingfisher li osi i 
annan 8poursan lalkol.  Me 
en dimoun i kapab bwar 2 
Kingfisher i mars drwat me si 
i bwar 2 Vandswet i mars 
tord.  Konmsi, ou konpran 
mwan?    

Konmsi zis pour mwan 
fer koman en legzanp konmsi, 
ti a bon ki nou ganny sa bann 
lekipman pou teste sa soz. 
Mon pa konnen si i annan 
hidden volume ladan.  Me 
selman letan ou pe konpar li.  
Zis en obzervasyon. Mersi Mr 
Speaker, 
 
MR SPEAKER 
Mersi Onorab nou apresye sa 
leksplikasyon. Onorab 
Ghislain. 
 
HON CHANTAL GHISLAIN 
Mersi Mr Chair. Bonn apre 
midi tou dimoun. Bonn apre 

midi Minis and avek ou 
delegasyon, welcome. 
 Mon kestyon i al pou 
CEO.  CEO eski ozordi depi ler 
ki SBS in formen zot la, eski 
ozordi zot kapab dir  fyerman 
ki zot annan ase kapasite pou 
asire ki bann prodwir ki 
rantre dan pei i lo sa standar 
vreman ki sa prodwir in dir i 
lo sa standar?    
 Par egzanp nou pe 
regarde, be it dan 
konstriksyon, par egzanp 
dizon en tol ozordi i dir ou 
poudir sa tol si ou met lo ou 
lakaz ou’n pey li bokou pli 
ser, i dir ou i al pou 25an i 
kont larouy.  Me selman apre 
5an ou vwar sa menm tol pe 
rouye?     

Cement board ki pe dir 

ou li i en fire retardant and i 
sipoze dizon retard sa dife, 
dife lakaz dizon pou 3 ou 4 
erdtan ouswa 2erdtan.  And 

ou realize poudir soon koman 
dife i pran dan sa lakaz, sa 
lakaz antye i ater.     
 Konmsi ki rekour ki sa 
dimoun i gannyen pour ki 
letan sa bann keksoz ki li in 
aste, in depans son larzan 
pou li aste, ki zot dir i lo sa 
standar, kan saler i pa lo sa 
standar.  Eski zot, zot annan 
en keksoz ki pou fer avek? 
Zot annan kapasite pou zot 
kapab fer sir, asire poudir 
bann keksoz ki antre dan pei 
i vreman lo standar ki 

idantifye lo sa prodwir li 
menm?  Mersi. 
 
MR SPEAKER  
Mersi Onorab. CEO? 
 
CEO ANDY ALLY  
Mersi Mr Chair.  Mersi 
Onorab pou ou kestyon. 
 Avan ler mon reponn 
kestyon Onorab, zis pou 
mwan eksplike ki lo kote 
bann keksoz ki pe antre Sesel 
pa tou keksoz ki ganny 
kontrole.  Nou konn tre byen i 
annan en Lalwa ki apel 
Restricted and Prohibited 
Goods.  Zis sa bann prodwir 
lo la ki annan en Lazans ki 
ganny, ki otoriz ouswa aprouv 
sa bann prodwi.   

Savedir sa, anba 
Customs Management Act ti 
annan sa Restricted and 
Prohibited Goods sa Lalwa 
mon krwar in revize 2019.  I 
donn ou en lalis.    
 Lo kote bann prodwir ki 
pe antre Sesel, preski tou 
prodwir i annan en standar 
akoz si ou met kontrol at the 
border i pou vin en kantite 
retar. Ou pou vwar ki lo sa 
lalis i annan en bon pe bann 
goods ki zot konsider koman 
high risk. High risk goods. 
Parey ou pou vwar bann 
prodwir manze, bann prodwir 
lavyann ensidswit.  I dan 
bann high risk goods. Sa i 
annan bann Lazans.  
 Me selman ki nou fer 

nou lo kote SBS, lo laspe 
manze nou konnen Minister 
Lasante spesifikman nou 
konnen anba Public Health 
Act, zot Lalwa i fer provizyon 
pou zot kontrol manze.   

E zis mon a tous en pti 
laspe lo la ki i annan en 
Regilasyon ki deza ki pe 
ganny konsilte konsernan 
Import and Export Permit pou 
food, ki zot pe travay lo la.  Lo 
kote serten bann manze, ou 
pou vwar zot lenspekter i 
tyeke, parey lo kote label.  
 Be lo laspe serten 
prodwir ki pa non-food lo kote 
standar nou annan bann 
standar, me selman pa 
neseserman ki at the border 
bann dimoun i bezwen al pas 
anba en ta bann prosedir.   

Nou pe ankouraz sa 
bann businessmen pour 
always referans standar.  Ou 
vwar lo kote SBS, preski tou 
sa bann prodwir, pa 
neseserman ki nou annan en 
standar ki nou nou’n devlope 
unless ki in manufacture 
Sesel.  

Me i annan bann 
standar enternasyonal ki ou 
servi konman your reference 
point.   E normalman sa bann 
prodwir parey ou pe koz 
cement board, cement board li 
i ganny gouvernen anba sa 
Prohibited Goods.  

Savedir ou pou vwar ki 
Environmental Health is the 
regulator.  E konmela nenport 

dimoun ki pou fer vini cement 
board or ler ou pe al rod 
eksport permit i annan serten 
requirement pou dir ou al 
konsilte sa Lazans.  E i annan 
bann lenformasyon ki ou 
bezwen demande.   

Normalman, fiber cement 
board, non-asbestos, ou 
bezwen prouve e i demann zot 
pou annan sa bann 
sertifikasyon.  Bann sertifika 
kot en laboratwar ki akredite 
ki teste sa fiber cement board 
si ou pe fer li sorti Lanmerik 
ouswa dan Lenn.  

E ler i pe vini i anmenn 
sa sertifikasyon pou li ganny 
sa aprouvasyon e sa 
sertifikasyon i ganny validate. 
Normalman, si i pe al kot 
Environmental Health si zot 
napa kapabilite in regards to 
get lotantisite sa 
sertifikasyon, i anmenn 
Departman kot Mr Nicette i 
travay, so, li i fer en bon pe sa 
bann evalyasyon.  
 Lo kote pou nou SBS al 
dan sa domenn pou al teste 
en fiber cement board, nou 
kapab fer son bann thickness, 
be li al dan en fire chamber i 
pou al kout Gouvernman en 
kantite larzan.  Se pou sa 
rezon, parey ou dir anba 
WTO, anba sa TBT Agreement, 
i donn en pei, tou pei en 
lobzektif pou protez son 
border, protez son 
konsonmater.    
 E en lot keksoz, en fason 

Non-Trade Restrictive ki zot 
kontan dir, sa se ki ou met 
serten lobligasyon lo sa 
enportater, demann li en 
sertifikasyon, en sertifika ki 
prouve ki sa fiber cement 
board i lo standar, i non-
asbestos. Anmenn mwan en 
sertifika e nou, nou kapab 
validate. Sa i bann fason non-
restrictive measures ki nou 
kapab mete. Akoz i  koute 
pou ou annan en fire chamber 
pou ou al teste sa bann 
keksoz.     

Lo kote bann lezot 
prodwir.  Nou tou kou nou pe 
advise, en kantite dimoun i 
vin kot SBS i anvi fer vini 
serten keksoz, nou advise zot. 
E pou sa rezon si i annan 
keksoz ki pa lo standar nou 
konnen i annan en Consumer 
Protection Act.  Ou vwar en 
kantite dimoun i al rann 
rekour kot Fair Trading si i 
annan en keksoz ki zot in 
aste, en prodwir.   

E la nou osi nou ede dan 
investigation, gete si vreman 
sa prodwir.  Kantmenm ti 
napa kontrol lo border me 
selman si sa prodwir kekfwa i 
pa lo standar, nou, nou donn 
serten bann advise.  
Mersi Onorab pou ou 
kestyon. 
 
MR SPEAKER  
Mersi Onorab, ou bezwen 
klarifikasyon? Wi? 
 

HON CHANTAL GHISLAIN 
Yes Mr Chair, mersi. Mon pe 
demann sa kestyon, cement 
board ti zis en legzanp sa. 
Mon pe demann sa kestyon 
akoz yer letan Energy 
Commission ti vini, zot ti 
annan en keksoz ki zot ti dir, 
poudir zot pe regard, zot pe 
ganny bann difikilte lo bann 
prodwir ki antre.  Par egzanp, 
dizon, zot ki set bann standar 
bann fridge dizon ki antre, ki 
bezwen annan sa ISO 
Certificate.     
 Ki mannyer ou asire ki 
sa ISO Certificate i vreman 
valab or i vreman lo sa 
standar ki in dir poudir sa 
fridge ouswa sa lekipman 
elektronik i lo la?  

Eski zot, zot fer sa, 
ouswa zot annan kapasite 
pou zot fer li det konman sa 
bann prodwir i rantre dan 
pei? E ki rekour dizon sa 
dimoun ki li in aste sa 
prodwir i gannyen, si an ka sa 
zafer pa, sa bann keksoz ki in 
fer vini i pa vreman lo sa 
standar ki’n endike lo sa 
prodwir? Mersi. 
 
MR SPEAKER 
Mersi.  CEO ou adres sa 
briyevman silvouple?  
 
CEO ANDY ALLY 
Ok, lot kote Seychelles Energy 
Commission, zot, zot manda i 
kouver energy efficiency.  Wi, 
mon konnen zot annan en 

progranm konsernan energy 
efficient, zot anvi etablir bann 
minimonm Energy 
Performance  
Standards pour refrigerators, 
washing machines, i annan 
en lalis ki zot pe fer.   

Me lo laspe sa lekipman, 
let’s say ou pou pran en 
fridge, i annan son laspe 
kouran e nou konnen tou 
keksoz elektronik i annan en 
standar ki IEC i fer.   E nou, i 
en proze ki nou pe sey travay 
lo la kot ki fason nou pou 
bezwen gete si fodre pou met 
kontrol, ler li Energy 
Commission pe demann 
Energy Standard, nou osi nou 
a dir li be ok, fodre ou voltaz i 
240.   

Akoz sa kwa en dimoun 
pou anmenn en keksoz 110, i 
pou brile.  Ou pou anmenn en 
keksoz ki 220 voltaz, i pa pou 
marse isi. Se la kot nou, nou 
pe antre nou.  Me selman, ler 
ou  pe get normalman, en bon 
pe enportater, bann prodwir 
ki pe vini Sesel, zot konnen 
nou voltaz.  Zot konnen 
nouvo voltaz. Selman, lo laspe 
kalite, tou sa bann prodwir i 
annan en sertifikasyon.   

Ou kapab demann zot 
en sertifikasyon parey nou pe 
sey dir.  Si nou anvi etablir en 
lareg, pou tou sa bann 
prodwir vini nou demann 
sertifikasyon koman en 
kondisyon avan ler zot ganny 

en Import Permit.  Mersi 
Onorab. 
 
MR SPEAKER 
Mersi CEO. Onorab Loizeau. 
 
HON NORBERT LOIZEAU 
Mersi Mr Speaker. Mon 
kestyon  i relye avek Onorab.  
Onorab….  Bonzour 
Minis, bonzour Mr Ally dabor. 
Mon kestyon i relye en pe 
avek Onorab Ghislain. 
 Dan sa bann lekipman 
refrizerasyon, i annan bann 
refrigerant ki vin avek.  Lekel 
ki teste sa bann refrigerant, 
zot ouswa Departman 
Lanvironnman ki teste? 
 Osi bann cylinders ki 
vini, parfwa nou ganny bann 
cylinders refrizerasyon, bann 

refrigerant ki pa standar, ki 
bann fake products sorti 
Lasin, ti annan en pe ti vini 
dernyen fwa.  Lekel ki teste, i 
fini antre dan pei, lekel ki 
teste? Zot ouswa 
Lanvironnman?  Mersi. 
 
MR SPEAKER 
Mersi Onorab. CEO? 
 
CEO ANDY ALLY 
Mersi Mr Chair. Mersi Onorab 
pou ou kestyon.  
 In regards to refrigerant, 
parey mon ti dir, nou konnen 
Ozone Unit li ki ansarz tou 
bann refrigerant ki antre 
Sesel.  So, laprouvasyon pou 
fer vini okenn refrigerant pou 

servi dan refrigerators or air-
condition se ou bezwen rod 
laprouvasyon avek zot.  Se 
savedir zot ki regilater.   
 Kot nou, nou vini SBS, i 
annan en proze  mon konnen 
ki  Ozone Unit ti’n konmanse 
depi lannen pase, kot zot ti pe 
etablir bann standar 
enternasyonal pour kapab fer 
referans dan zot Regilasyon.   

Mon pa okouran si sa 
bann regilasyon in fini, mon 
konnen zot ti pe travay lo la.  
I kouver bann hydrocarbon, 
bann refrigerant en bon pe 
bann keksoz. 
 Savedir si en dimoun pe 
enport en cylinder ki annan 
bann refrigerant, i kapab 
konpreser pou determinen ki 
gas ki i ladan, si i en R290 or 
lezot, se zot ki pou 
determinen.   Savedir, i pa 
zis sa gas, si i kot sa cylinder 
osi i devret en konponan ki 
devret pe ganny gete.   

Lo kote sa bann 
cylinder, parey ou pe sey dir, 
nou pou napa kapabilite sa 
bann cylinder koumsa.  Me 
selman, nou annan kapabilite 
pou teste bann cylinder 
plonze.  Bann cylinder plonze 
parey nou konn tre byen 
bann cylinder ki met bann ler 
ladan, sa nou kapab teste. 
 Me selman sa enn li, sa 
Regilater ki deal avek.  Me 
selman si zot, sanmenm sa 
zot in liaise ek nou akoz nou, 
nou annan sa kapabilite, Mr 

Nicette ki ti pe travay lo san 
bann standar pour sa, pour 
Ozone Unit.   

E byento tou dimoun ki 
pe involve dan sa biznes 
maintenance or refill or tire, 
there will be a law or 
Regulation ki pou gouvern zot 
aktivite. Mon panse kekfwa 
import i osi i deza pe ganny 
gouvernen anba sa kad. Mersi 
Onorab. 
 
MR SPEAKER 
Wi, klarifikasyon Onorab? 
 
HON NORBERT LOIZEAU 
Mr Speaker, mon ti pe plito 
demann teste konteni sa 
refrigerant, pa sa cylinder, 
cylinder i feray li. Sa ki ladan.  
Kote ki teste, mon pa pou al 
dan sa term, zot pa pou 
konpran, petet ou, ou a pli 
konpran sa, lekel ki teste sa? 
 Apre en lot 
klarifikasyon.  I annan bann 
refrigerant ki’n sipoze phase-
out, sipoze phase-out depi 
2020, selman nou vwar i still 
ankor pe rantre. Parey R22 
mon krwar i sipoze phase-out 
2020. I sipoze phase-out net, 
me selman i annan lekipman 
ki pe antre avek R22 lo la. 
  

E i menm, i annan 
serten dimoun la laba kot 
Lanvironnman ki pe donn 
kota serten dimoun pou fer 
vini R22 osi, menm, si sa gas 
in phase-out.  Konmsi donn 

nou en pe nide, vi ki zot ki 
Bureau of Standards, zot ki 
donn standar, i pa kapab 
annan 2 standar, enn pe 
donn pou li, ou Mr Ally lo kot 
ou biro, ou fer pour li.  Lekel 
ki deal sa bann zafer? 
 
MR SPEAKER  
Mersi Onorab. Wi CEO? 
 
CEO ANDY ALLY  
Well, zis pou reponn son 
kestyon vitman, parey mon’n 
dir standar i egziste e standar 
se ler ou referans li dan en 
regilasyon ki vin compulsory, 
ou konpran? 
 Savedir nou si nou pe 
rod standar lo refrigerant, nou 
kapab rod diferan standar 
enternasyonal ki devret swiv. 
Se la se la lazans pou li 
devlop en Regilasyon, 
referans sa standar.  La kot 
dimoun i pou vin compulsory 
la.  Me mon panse kekfwa i 
pou en kestyon ki lo kote 
Ozone Unit i kapab reponn lo 
kote bann refrigerants, zot 
annan kapabilite pou teste.  
 Me parey mon ti pe sey 
dir, si nou napa kapabilite isi 
Sesel pou teste sa bann 
refrigerants, ki bann lot mezir 
ki nou kapab pran, i annan 
en kantite bann nide, bann 
lezot mezir akoz en kantite pei 
pe servi sa.    

Se prouve atraver en 
sertifika ki en laboratwar ki 
akredite, pa nenport 

laboratwar, ki akredite, ki 
prouve ki sa content ladan i 
sa refrigerant ki i sipoze antre 
dan pei.     
 Sa i bann mezir ki ou 
kapab pran imedyat, si ou pe 
espere pou devlop kapabilite 
pour ou al rod en lekipman 
spesifik.  Sa se mon nide ki 
mon kapab donnen lo la, me 
selman, Ozone Unit i kapab 
donn en pe plis akoz sa i en 
regilasyon pour zot. Mon pa 
oule al tro an detay ladan, zot 
ki administre, me selman sa 
ki nou kapab advise lo la.
 Mersi Onorab. 
 
MR SPEAKER 
Mersi CEO. Onorab Sandy 
Arissol. 
 
HON SANDY ARISSOL  
Mersi Mr Chair. Bonn apre 
midi Minis avek ou 
delegasyon.   Bonn 
apre midi tou dimoun ki a 
lekout. 
 Mr Speaker mon ti a 
kontan, mon kontan letan 
CEO in koz an relasyon avek 
kantite tes, ki zot fer pour 
pwason pou zot kapab 
eksporte. 
 Mon ti a kontan demann 
CEO si sa Bidze ki nou donn 
li, zot servi menm kantite 
lenerzi, menm kantite 
lekipman pou zot teste bann 
prodwir ki rantre dan pei, pou 
nou bann Seselwa 
konsonmen, zis parey zot met 

kantite lenerzi, zot fer kantite 
tes pou pwason ki pe al ver 
lezot pei.  

Eski zot servi menm 
lenerzi, pou nou bann 
dimoun isi avek sa ki zot 
konsonmen avek zot bann tes 
ki zot fer?  Mon premye 
kestyon.  
 Mon dezyenm kestyon, 
mon ti a kontan demann 
CEO, se an relasyon avek zot 
current challenges’ ki mon 
vwar.  I annan zot trwazyenm 
pwen ‘current challenges’, se 

‘’breakdown of key laboratory 
equipment lead to delays in 
service delivery.’’   

Alor mon ti a kontan 
demann CEO si zot annan 
problenm avek zot bann 
lekipman ki enportan pou fer 
bann tes dan laboratwar?  Ki 
mannyer nou asire avek Bidze 
ki nou pe donn ou poudir 
rezilta ki ou pe donn nou an 
term standardizasyon sa ki 
zot fer i korek, e bann bon 
klasifikasyon ki zot pe donn 
nou?   

E lekel ki assess zot pou 
sa pou asire poudir sa ki zot 
pe donn nou i sanmenm sa ki 
nou pe ekspekte e i bon? 
 Mon trwazyenm kestyon 
i retourn lo pwen ki Onorab 
Esparon ti demande pli 
boner. Ou konnen nou’n ariv 
nou 2021, e Sesel nou enn 
bann pei ki ankor annan 
baka ek lapire preski dan tou 
distrik.  E mon kontan taler 

letan CEO in dir ki poudir an 
term bann dimoun, anyway 
letan nou koz lalkol lokal tou 
le tan nou fer referans avek 
‘zonn’, ‘rouz’ parey Onorab 
Esparon in fer resorti.  

E nou pa met lanfaz lo 
baka ek lapire ki ankor 
egziste dan nou pei ki 
anmenn en kantite problenm 
sosyal, en kantite maladi.  E 
letan Minister Lasante pe met 
lanfaz ek dimoun ki al 
borlanmer be dimoun i 
regroupe dan en lot landrwa, 
kot lakanbiz, an sousekre kot 
personn pa vwar zot.  
 Alor mon ti a kontan 
demande ki travay ki pe 
ganny fer an relasyon avek 
Biro Standar avek lezot 
Minister, pou asire ki sa bann 
prodwir akoz mazorite sa 
bann dimoun dan lakanbiz 
zot pey en lasyans zot, pou 
asire ki sa bann prodwir ki pe 
vann anba en lasyans peye i 
bann prodwir i lo estándar?   

E parey taler CEO in dir 
i ganny byen label zis parey 
ozordi letan ou aste en chips 
mayok i mete lekel ki fer ek 
son nimero telefonn.  Parke 
Lalwa i demande.  Eski sa 
bann prodwir baka ek lapire 
osi, i ganny en travay sorti 
kot ou biro pou asire ki sa 
bann prodwir ki pe ganny 
vann i lo standar?   Mersi 
bokou. 
 
MR SPEAKER 

Mersi Onorab. CEO? 
 
CEO ANDY ALLY  
Mersi Onorab pou ou bann 
kestyon. Lo ou premye, 
konsernan si nou pe met sa 
menm kantite zefor parey nou 
pe fer pou eksportasyon.   
 Lo kote SBS parey 
mon’n dir isi Sesel pa tou 
keksoz ki ganny kontrole at 
the border. I annan keksoz ki 
antre, i pa lo lalis restricted, 
me i annan serten keksoz 
formalite ki Customs i fer.  
 Lo laspe manze i tonm 
dan domenn parey mon’n dir 
Minister Lasante. Zot ki 
administre Food Act. E tou 
prodwir manze in tonm anba 
zot. Alors SBS ou pa pou 
kapab annan 2 regilater.  SBS 
i kapab donn son konesans lo 
kote ki kalite bann mezir, ki 
kalite bann standar.   

Parey ou konnen tou sa 
bann prodwir i annan en 
standar, si ou anvi 
benchmark avek, nou, nou 
met a dispozisyon sa bann 
regilater. Se sa nou rol.   
Savedir i pou vin en lot 
prodwir ki let’s say pa manze.  
Be si ou pou fer vini bann 
keksoz telekominikasyon, 
let’s say bann frekans radyo, 
standar i egziste, standar 
Eropeen partou.    

Me selman lekel ki pou 
prouve ki sa frekans i bann 
frekans ki Sesel i aksepte.  Se 
ou pou vwar kot DICT.  So, 

anba la i annan plizyer 
regilater.  Kekfwa mon pa 
konnen si i annan bann 
prosedir adisyonnel ki zot 
devret pe met an plas pou fer 
pli kler.  Me selman nou, nou 
laspe, nou, nou donn sa laspe 
teknik, sa laspe konesans.  
 Me parkont i annan 
bann prodwir ki nou SBS nou 
fer en kantite, en kantite 
monitoring.  Parey nou ti fer 
en kantite tes lo bann dile 
enporte. Akoz ti annan sa 
issue melamine en letan. Kot 
nou, nou ti annan en standar 
kot nou ti aste en kantite sa 
bann dile lo market ki 
enporte, zis pou nou gete. 

 Sa bann lenformasyon 
ki nou gannyen i ed nou 
konpran si fodre met 
melamine koman en paramet 
dan standar dile.     

I annan savon ti annan 
en kantite konsern akoz 
savon ou servi bann kemikal. 
E savon ti en standar ki 
mandatwar.  Akoz dimoun i 
kapab servi diferan kemikal e 
sa i kapab annan en lenpak lo 
ou lapo.  

E nou annan en kantite 
data lo savon ki nou, nou’n 
teste. Savedir nou, nou cater 
bann keksoz ki tonm anba 
nou ziridiksyon.  Nou koman 
en, nou annan en standar 
mandatwar koman sa 
regilater.      

Me selman i pa anpese 
si en keksoz in vini ki i annan 
serten konsern, zot apros 
SBS, i gete si i annan 
kapabilite.  E si nou annan 
kapabilite nou pou fer serten 
tes lo sa bann prodwir nou.  
Nou konnen en kantite sa 
bann prodwir canned food par 
egzanp, kot bann dimoun, 
bann bwat bef, bann dimoun 
ti anvi teste pe sey tyek en pe 
serten paramet ladan.  

E nou, nou annan 
kapabilite e nou, nou kapab 
fer sa bann tes. E kekfwa si 
fodre annan plis bann mezir, 
met an plas, nou kapab 
travay ansanm ek bann 
regilater kot pour zot kapab 
servi sa bann standar koman 
en baz pou regulate.  
 Lo kote bann current 
challenges, ou’n dir mwan 
konsernan breakdown lo kote 
lekipman.  Ki nou ti pe dir lo 
kote breakdown lekipman 
nou bann lekipman ki nou 
gannyen, bann lekipman ki 
nou dir i en pe sofistike.   

En lekipman laboratwar 
i annan en serten letan ki 
ou’n servi li, kot ou bezwen 
fer serten servicing. E sa 
servicing normalman, pou le 
moman sa bann lekipman 
spesifik, son bann servicing 
nou bezwen outsource e i 
aletranze.  

E i annan servis ki nou 
konnen lokal i annan parey 
Minister Lasante, i annan en 

Departman Bio-Engineering 
kot Health Care Agency, zot 
osi zot ed nou.  Be selman i 
annan sa bann lekipman kot 
Sid Afrik nou bezwen fly in 
pou HPLC, se zot ki Lazans 
nou HPLC (Mache Malzup.) Isi 
Sesel mon konnen Health li 
osi i servi (Che Malzup) sa 
enzenyer i annan letan kot i 
fly in.    

So, sa bann kontrent 
breakdown i arive akoz?  Akoz 
i annan presyon lo sa masin, 
nou annan zis enn sa masin e 
sa kantite tes histamine ki 
nou fer par zour, i bokou. En 
kantite tes e menm letan, en 
ler i ariv en problenm kot 
enzenyer ki pa kapab fly in. Ti 
an challenge pou nou. 
 E ou pou get lannen 
antye 2020, napa enn sa 
bann lekipman ki’n kapab 
ganny fer servis akoz border ti 
close.   Erezman sa bann 
lekipman in kapab tenir.  In 
kapab tenir.  

Si i annan en pti keksoz 
ki i arive nou bann dimoun 
inn kapab sey diagnose e 
nou’n kapab solve sa 
problenm.  Me selman mon 
pa krwar sa lannen si sa ban 
lekipman pou kontinyen 
soutenir nou si i en servis pa 
ganny fer lo la. 
  Lo kote assessment, ou 
pe demande lekel ki assess 
nou?  Lo kote SBS, ou konn 
SBS depi 1996, nou, nou’n 
premye lorganizasyon 

Gouvernman ki ti annan en 
Management System.  

En Management System 
sa se en sistenm kot ou 
kapab nenport lorganizasyon 
ki ganny enplimante, kot ou 
kapab giz ver quality services, 
continual improvement e nou 
fer odit nou.   Travay ki ou 
fer, ou pa kapab odit ou 
travay. En lo dimoun ki vin 
odit ou travay. 

 E Mr Nicette ki ansarz 
sa Departman, li ki fer bann 
progranm kot nou kapab 
assess performans bann 
dimoun.  Si sa ou plan ou ti 
dir pou fer, ler in ariv ler odit, 
oli ou plan, ki bor ou ete, ki 
kwa ki ou pa’n fer, akoz ou 
pa’n fer?    
 E osi SBS, lo sa 
Management System, i en 
sertifika enternasyonal, tou le 
lannen nou ganny odit e sa 
odit sa lannen in fer virtual, 
sa certification body pa’n 
kapab vini.    
 E osi ankor SBS, nou 
bann laboratwar, i annan 
detrwa nou bann laboratwar 
ki akredite.  Akredite se en 
demonstrasyon ou konpetans.   
E annan en laboratwar ki ou 
kapab fer serten tes, me eski 
ou rezilta pou ganny rekonnet 
Lanmerik? Langleter? Lerop? 
Si ou pa akredite, i pou 
annan dout dan ou rezilta. Se 
pou sa rezon ki nou’n met en 
kantite lanfaz, Gouvernman 
in met en kantite lanfaz, donn 

kapabilite SBS, pou akredit lo 
kote bann paramet ki nou 
teste pou pwason.   

Se tou le lannen 
SADCAS en lorganizasyon 
rezyonal i vin assess nou. 
Mon krwar 2020, nou ti 
bezwen fer virtual, me selman 
i annan en kantite dokiman 
nou fer. At least i annan bann 
check and balance lo bann 
aktivite ki nou fer pou tou 
nou bann process kot SBS. 
 Lo kote baka ek lapire, 
alcoholic drink, parey mon ti 
pe sey dir, SBS sa GC i kapab 
fer.  Sa GC i kapab fer sa tes.  
Menm dan nou standar, 
menm nou annan standar 
pou alcoholic drink, baka ek 
lapire pa ti tonm ladan.  
 Baka ek lapire i en 
kategori bwar ki, nou apel sa 
bann homemade brew ki 
Minister Lasante, 
Environmental Health, bann 
sanniter parey nou dir, ti al 
vizite, zot ti annan lalis.   

Nou SBS nou pa tro, tro 
konnen lekel ki pe koz 
manufacturing.  Bann letan ki 
nou ti teste baka was way 
back ler bann dimoun ki ti 
annan license ek non-license.  
Nou tyonbo en dimoun ki’n 
fer en juice e pou kapab fer en 
case pou me ankor, ou 
bezwen desifre si sa baka, se 
sa lapire.  Se la kot nou SBS, 
nou ti involve.     

Be selman parkont 
homemade brew standar i 

kapab etablir. Akoz ou 
konnen mannyer i ete, ou 
konnen sa bann brew i annan 
en serten level of micro-
biology ladan.    

Me selman ansanm avek 
Minister Lasante, nou kapab 
travay an kolaborasyon si 
fodre etablir en standar pou 
bann homemade brew pou 
kapab annan en kontrol, nou, 
nou pare pou ed zot dan sa 
domenn.  Mersi Onorab. 
 
MR SPEAKER 
Mersi CEO.  Onorab Aglae.  
 
HON EGBERT AGLAE 
Mersi Mr Chair. Bonn apre 
midi CEO.  CEO, mon krwar i 
annan plis ki 30an zot 
legzistans e zot ganny gide 
anba en Lalwa premyerman e 
Lalwa ti amande an 2014 
ankor.    

Mon ti a kontan demann 
ou, anvi ki i annan provizyon 
pour en Board ki ganny 
reprezante par diferan 
Departman konsernen, parey 
Lendistri, Finans, 
Lanvironnman, Lasante, 
Lagrikiltir.  Konbyen fwa ki sa 
Board pe meet?   E si sa 
Board osi zot fer bann 
provizyon pou soumet bann 
rapor?  
 Dezyenm, mon konnen 
zot byen ekipe avek, an term 
lekipman me selman mon 
aprann poudir zot annan 
kontrent lespas pou zot 

kapab desarz sa 
responsabilite.  An menm tan 
make use avek sa bann 
lekipman modern ki zot 
annan.    

E petet ki zot pe mazin 
fer pou petet aranz en pti git 
zot fason travay pou donn zot 
en pti pe plis breathing space 
pou zot kapab delivre? 
 E dernyen, mon anvi 
tous sa bout laksyon.  Mon 
konnen zot en antite ki petet, 
zot fer bann tes, zot fer bann 
rekomandasyon, zot provide 
sa servis, me kot i konsern 
aksyon li menm, se bann 
lezot antite ki bezwen pran 
laksyon.  

Par egzanp si ou sertifye 
ki en prodwir alimanter pa lo 
standar ou bezwen al atraver 
Public Health kot Lasante laba 
pou kapab pran aksyon.  So, 
dan sa laliny li menm li, bann 
relasyon travay, sirtou avek 
sa bann Board, Manm 
konpozisyon Board, petet, 
eski ou pe ganny sa bann 
korporasyon neseser pou ki 
ler i annan en sertifikasyon 
ki’n fer ki pa lo standar i 
ganny deal avek, a en moman 
apropriye san ki keksoz i 
trenn lipye? Mersi. 
 
MR SPEAKER 
Mersi Onorab. Wi, CEO? 
 
MR SPEAKER 
Mersi Onorab. Wi, CEO? 

CEO ANDY ALLY 
Mersi Mr Chair.  Mersi 
Onorab pou ou kestyon. Lo 
kote Board, wi, SBS, nature 
aktivite SBS, ler ou pou gete, 
parke tou bann Biro Standar 
atraver lemonn, i annan en 
Board ki ganny dirize. E SBS i 
annan en Board e parey 
current Lalwa 2014 in annan 
plizyer reprezantan diferan 
landrwa Gouvernman e osi 
prive osi, sirtou bann 
academia ladan.   

E currently, in annan en 
legzersis parey ou okouran ki 
Cabinet in aprouve pou nou 
have a look nou konpozisyon 
nou Board SBS pou bring li to 
7 Manm. Deza sa legzersis i 
ongoing.  

E laspe ki nou pe fer se 
ke pou nou tous en pe lo kote 
bann dimoun ki annan sa 
kapabilite dan sa area parey 
standardization, Finans, 
Lendistri, Biznes ki kapab vin 
konpozisyon sa nouvo Board. 
 Dapre sa Lalwa Board ti 
pe meet quarterly, me selman 
ler ou pe get sa previous 
Board ki ti la avan, nou pa ti 
pe fer li quarterly.  More or 
less, nou ti pe fer li on a 
monthly basis. Nou ti pe 

zwenn akoz ti en Board ki ti 
anvi aprofondir zot avek bann 
aktivite ki SBS ti pe fer.  Ziske 
Fevriye la sa lannen, la ki sa 
Board in arete.   

Lo kote zot rapor ler nou 
fer Board, nou annan nou 

Board Minutes, Board ki 
aprouve nou bann rapor 
Bidze e zot ofe kwa ki pe pase 
e zot fer serten bann 
rekomandasyon lo kote bann 
desizyon stratezik pour SBS.  
E si ou vwar nou pe bouz dan 
sa bann direksyon sa pou 
ogmant kapasite se bann nide 
Board ki’n met devan mwan 
komann CEO SBS avek mon 
lekip.       
 Lo kote lespas, nou 
konn tre byen SBS, bann 
dimoun si ou rapel byen nou 
ti la anler Pointe Larue, nou’n 
bouz la Providence.  Lespas i 
gran 2005, 2005 letan mon ti 
vini lespas ti gran.   

Me selman letan ou pou 
dir mwan 2021, mon pou dir 
ou i ptipti.  Akoz sa kantite 
lekipman. Ler ou pou rod 
lekipman, nou, nou bezwen 
fer sir nou pa zis rod 
lekipman apre napa landrwa 
pou ou mete.   

E i annan plizyer bann 
lofis ki mwan letan mon’n vini 
koman CEO, ki nou’n bezwen 
transformen.  Transform sa 
bann lofis, fer sa bann lofis 
vin bann pti room ki nou 
kapab accommodate. E bann 
lofis ki en pe gran nou fer li 
kot si en dimoun ti pe asiz 
ladan, nou kapab fer 4 
dimoun asize apre.  

So, se sa ki nou pe fer. 
Me selman nou pe anvizaze 
kekfwa pli tar si SBS pou 
donn plis servis.  Posibilite 

kekfwa another Satellite 
Bureau i kapab ganny fer. 
Selman kekfwa pli tar.   Me 
selman ou pou vwar ki 
kantite demann. Si nou pe 
ganny lekipman definitivman 
ou pou bezwen lespas.    

E lespas pli ale in 
komans en pti pe sere anler 
kot SBS.  Me selman pou le 
moman nou pe sey nou mye 
pou nou get sa kapabilite ki 
nou annan.    
 La aktyelman nou 
annan en library ki ti en 
landrwa ki en pe gran, nou 
konnen la konmela tou 
keksoz i digital.  Nou pe get 
dan posibilite pou nou 
transform sa gran area, at 
least pou nou kapab ganny 
en pe plis lespas, ki nou 
kapab kontinyen fer bann pti 
room pou nou accommodate 
bann lekipman.    
 Lot kote bann aksyon, 
parey ou ti pe dir, i annan 
bann prodwir kekfwa ki nou, 
nou teste lekel ki pou pran 
bann aksyon apre si pa pe 
meet sa bann requirement?   

Onorab mon krwar i 
depan lo, nou SBS en ler nou 
fer nou bann monitoring e si i 
annan keksoz ki nou vwar pe 
mars mal atraver nou 
monitoring ki nou, nou inisye, 
si i en keksoz kot i kapab 
annan en lefe advers lo 
lasante bann dimoun, 
definitivman nou pou averti 
Minister Lasante.   

E in arive detrwa fwa kot 
in annan prodwir pwason 
kekfwa ki nou’n teste, nou 
santi kekfwa level of 
histamine i o, sirtou dan 
smoke fish, kot nou, nou 
averti sa Lotorite ki ansarz.   

Se atraver nou 
monitoring ki nou vwar nou.  
Nou kapab dir zot be al gete 
dan tel laboutik or tel 
prodikter i annan en 
problenm laba.  Sa 
kolaborasyon i la ek en bon 
pe lazans.   Be osi en ler i 
annan keksoz ki zot, zot 
inisye avek nou.    
 Fair Trading Commission 
i inisye en kantite proze ek 
nou, kot nou, nou la pou nou 
asiste zot dan zot 
lenvestigasyon.   

Nou konnen bann 
lenvestigasyon, bann problem 
lakaz ennler dimoun in mal 
fer sa lakaz, something like 
that. Nou, nou la pou ed lo 
kapabilite teknik. Mersi 
Onorab pou ou kestyon. 
 
MR SPEAKER  
Wi, klarifikasyon Onorab? 
 
HON EGBERT AGLAE  
Yes, zis en follow-up question, 
mon ti annan demann mon ti 
anvi demann CEO. Mersi pou 
ou bann larepons.   
 Si mon rapel SBS ti 
annan li short of a newsletter 
mon krwar, en newsletter 
tanzantan, eski zot pe ankor 



Verbatim Report NAS Sitting Tuesday 23rd March, 2021 
 

kontinyen avek sa ouswa zot 
pe servi en lot platform pour 
dan en fason edike pou edik 
nou pep?  Mersi.  
 
CEO ANDY ALLY  
Wi, Onorab mon krwar 
lenformasyon avek piblik, nou 
annan en website e mon 
krwar lenformasyon lo kote 
newsletter, nou pe reactivate 
nou newsletter.  I annan en 
proze ansanm avek Minister. 
Lo kote bann lenformasyon ki 
nou pou al donnen deor ek 
piblik, lo kote bann travay ki 
nou pe fer ek piblik, i pou vin 
en pe pli transparan, en pe pli 
kler, kot tou sa la nou kapab 
consolidate sa bann 
lenformasyon ansanm. 

 Kot dimoun i ava kapab 
konn en pe plis kwa ki SBS i 
fer. Akoz dimoun i konn SBS 
fer atraver medya, me selman 
en kantite aktivite pe ganny 
pase. Mon krwar i en pwen ki 
nou bezwen bouz ladan ver sa 
direksyon, pou nou vin en pe 
pli pre avek piblik e piblik i 
ava konn plis lo sa ki nou fer. 
So, mersi.  
 
MR SPEAKER 
Mersi. Onorab Samynadin. 
 
HON KELLY SAMYNADIN 
Mersi Mr Chair.  Bonn apre 
midi Minis avek ou 
delegasyon. 
 Premyerman, mon ti a 
kontan konnen si zot in 

rankontre okenn difikilte kot i 
konsern Scheme of Service ki 
ti ganny etablir pou zot 
travayer lannen pase, anvi ki 
pa tou travayer ki ti ganny 
menm logmantasyon dan sa 
Scheme? Si wi, eski i annan 
okenn alokasyon spesifik dan 
sa Bidze pou adres sa issue?
 Dezyenmman, eski i 
annan okenn promosyon ki ti 
deza lo latab ki’n ganny met 
lo poz pou sa lannen? E akoz 
sa bann dimoun pa ti ganny 
zot promosyon lannen pase?
 E mon dernyen kestyon, 
prenon kont ki Bidze pou 
training in desann 
konsiderableman, eski i 
annan okenn provizyon ki zot 
biro pe fer an term 
fasilitasyon overseas training 
pou zot bann travayer, an vi 
ki zot bezwen toultan azour 
avek bann nouvo devlopman 
an sa ki konsern servis 
standardizasyon?  Si non, 
kwa ki’n ganny planifye pou 
training kot i konsernen? 
Mersi. 
 
MR SPEAKER 
Mersi Onorab, CEO? 
 
CEO ANDY ALLY  
Mersi Mr Chair.  Mersi 
Onorab pou ou kestyon. 
 Lo kote Scheme of 
Service, SBS ti annan en 
Scheme of Service, Scheme of 
Service ti vin plas 2012 e sa 
Scheme nou ti revize li 2018.  

E sa Scheme baze lo ou nivo 
ou ti ganny bann diferan, nou 
apel sa bann allowances.   

Ladan ti annan 
inducement allowance, i 
varye, ant en sinyor ek en 
marmay ki junior, ti annan 
location allowance, 
marketable allowance, tousala 
bann allowance ki lo sa bann 
Scheme.  E ou pou vwar 
2020, Bidze ki ti ganny 
aprouve ti annan en proposal 
pou nou annan en retention 
allowance. 

Akoz  nou ti pe demann 
en retention allowance, se ki 
nou bann staff ki la travay ek 
nou Onorab  SBS 100 
poursan son staff i Seselwa e 
nou bann staff very competent 
, en kantite zefor nou’n fer lo  
kote devlop zot kapabilite. 

 E nou bann staff    ti pe  
- nou apel sa pe ganny poach 
lezot landrwa pe ofer zot en 
pti pe plis, either dan  lezot 
landrwa Gouvernman ouswa 
landrwa prive. Se pour sa 
rezon kot nou ti  put forward 
sa retention allowance.  Me 

selman ansanm avek DPA ti 
dir nou non. Nou ava increase 
sa inducement me sa 
inducement in ganny increase 
si ou  en nivo  ou ti ganny en 
increase R1500. 

Bann ki en pe pli o ti 
ganny en fixed rate of R2000. 
Sa ti across the board e  ler in 
ariv sa, ti annan dimoun ki ti 

vwar ki i annan serten 
disparity dan zot allowance. 

I pa ti neseserman ti 
annan disparity, i ti depan lo 
kote  ki kad zot ti ete.  Akoz 
an menm tan, ti annan  bann 
nouvo post ki  ti ganny 
aprouve, bann nouvo post ki 
nou ti’n demann pou create. 

E ou pou vwar  i annan 
dimoun kekfwa  i santi ki li in 
ganny zis  en logmantasyon, 
enn in ganny 1500 kekfwa 
enn in ganny 1600 an plis. Sa 
ki in fer se atraver DPA ki’n 
dir nou – i sizere kekfwa nou 
ava donn sa lot  en 
logmantasyon zis pou keep en 
serten gap baze lo kote 
responsabilite.  

 Me selman ler nou pe 
get sa Scheme, sa Scheme i en 
Scheme pou retain – en 
Scheme ki nou santi ki li i 
ekitab pou tou bann dimoun 
e wi ti annan serten 
mekontantman. 

 Me solman apre avek 
bann klarifikasyon ki nou’n 
met devan, zot pou rezondet 
akoz in koumsa, mon krwar 
bann staff in kapab konpran. 

Lo kote bann promosyon 
parey mon pe sey dir, wi ti 
annan bann dimoun ki  
travay en bon pe letan kot 
laboratwar. E ou konnen 
laboratwar ki mannyer i ete 
tou kou ou anvi donnen bann 
dimoun plis responsabilite.  

E se atraver promosyon 
kot ou donn dimoun 

responsabilite, me parey 
mon’n dir 2020 ti annan 4 
staff ki ti sipoze ganny en 
promosyon, me sa pa’n 
materyalize.  Akoz larzan ti 
annan me solman pou rezon 
sityasyon COVID –  en pti pe 
rezon finansyel kot ti annan 
bann freeze, menm pou fer  
promosyon zot in freeze. 

E  la nou’n vwar ki sa 
lannen nou’n met ankor dan 
nou Bidze e nou pe  prezant 
devan Lasanble, pou si  i 
aprouve  sa bann promosyon 
i ava materyalize pou sa bann 
staff. 

Apre lo kote Bidze pou 
training wi Bidze pou training 
nou’n fer desann. Rezondet ki 
nou fer Bidze pou training i 
pa zis nou’n anvi pou al donn 
manrmay training. 

Nou’n kalkile ki vi ki 
Bidze ki mannyer ti ete, nou’n 
fer serten koupir akoz ti 
annan en legzersis ki Minister 
ti fer rod lezot landrwa kot ou 
santi ou kapab redwir ou 
Bidze.  

E   nou, nou santi 
poudir Bidze ti enn. Nou ti’n 
redwir en pe larzan dan bann 
training, selman ti annan en 
pti larzan ki nou’n mete kot 
detrwa manrmay i ava follow 
serten kour si TGMI i ouver.  

Me selman i annan en 
kantite bann training ki nou 
lo kote SBS, online training 
nou gannyen. Nou annan ase 
dimoun ki kapab fer ‘training 

for trainers’ kot SBS akoz en 
bon pe devlopman ki pe arive 
ek bann staff  se atraver bann 
training ki nou pe  donnen 
internally. 

Savedir nou’n santi ki 
SBS nou annan kapabilite 
enn ler  pou nou kapab ofer 
sa bann training. Nou  
konnen aletranze nou  pa pou 
kapab al lezot landrwa pou 
training. Me selman i annan 
serten management training 
ki  supervisory skills training, 
ki enn ler nou anvi ed en 
manrmay.   

Kekfwa nou konnen lo 
kote time management si nou 
vwar travayer i en pti pe 
defayans lo time management 
nou anvoy li sa bann kour kot 
TGMI  pou fer. 

Me selman training 
teknikal nou annan kapasite 
pou le moman pou nou kapab  
enrol nou bann dimoun, 
sirtou bann nouvo dimoun ki 
vin kot SBS. Mersi Onorab.  

 
MR SPEAKER 
Mersi. Onorab Hoareau. 

 
HON JOHN HOAREAU 
Mersi Mr Chair. Mr Chair 
mon premyer kestyon i baze 
lo en larepons ki CEO in 
donnen en pe letan pase, mon 
ti oule konnen lekel ki deside 
lo lalis restricted goods ki zot 
in etabli bann standar lo la? 
Eski sa lalis i en lalis ki statik 

oubyen si i en lalis ki toultan 
pe agrandi? 
 2enm kestyon an vi ki 
Sesel mou eksport bokou 
pwason ver Linyon Eropeen e 
osi zot manda pou zot sertifye 
bann pwason e   bann prodwi 
de mer, i tonm anba zot 
responsabilite, pou fer sir ki 
sa bann prodwi i ariv lo shelf 
a en nivo ki byen, alor mon pe 
demande eski bann lizin ki 
zot sertifye si tou sa bann 
lizin i compliant avek zot bann 
prosedir – zot bann standar?  
 E si non si i annan 
okenn lizin ki zot pe 
konsidere pou fer li aret 
fonksyon, akoz i  pa compliant 
avek zot sirtou structural 
compliance osi? Vi ki zot in 
ganny konstri en pe 10an – 
15an pase i pa’n fer  gran 
reparasyon? 
 Mon  3enm kestyon i 
baze lo en kestyon ki mon pe 
aborde bomaten lo kote bann 
pri antreprener ki  pe fer sa 
bann zafer labouzi, savon ek   
bann lezot fragrans, si zot 
napa sa kapasite pou fer  
bann tes sirtou bann tes ki 
repetiv i kout ser pou fer, ki 
sa bann  dimoun i kapab 
eksport sa bann prodwi? 
 Eski i annan en lot 
mezir ki zot  fer pou zot ed sa 
antreprener kapab eksport 
son prodwi dizon petet, zot, 
zot cover sa cost pou sa 
servis, standar aletranze, 
oubyen zot fer a en loan 

oubyen mon pa konnen 
mwan en serten sistenm? 
 Trwazyenmman mon’n 
vwar lo zot latab limero 10 
anba fish inspection and 
quality assurance services ki 
zot fer en audit ki apel hazard 
analysis ek critical control 
point audit e zot in ariv – zot 
pe target 80poursan sa 
lannen. Alor mon ti oule 
konnen sa 20poursan ki reste 
pou zot ariv 100poursan ki sa 
i reprezante an term bann 
defi? Mersi. 
 
MR SPEAKER 
Mersi Onorab. CEO. 
 
CEO ANDY ALLY 
Mersi Onorab pou ou 
kestyon. Mon a pran sa enn 
premye konsernan bann 
prodwi ki vin lo sa lalis. Sa 
lalis i prohibited and  
restricted goods.  Prohibited li 
i ok ou pa kapab fer vini. 
Restricted  goods se enn de 
bann prodwi ki ti atraver en 
assessment ki zot in santi ki i 
devret ganny kontrole pou  
rantre Sesel.   
 E sa pou kapab met sa 
bann prodwi lo sa lalis in 
bezwen lo kote Trade 
Department vi ki Customs pe 
administer sa in liaise   avek 
bann diferan regilater – 
regilater pou kapab vwar si 
vreman sa mezir ki nou’n met  
an plas i pou bon, ouswa i pa 
pou restrikte biznes ouswa 

retard tou keksoz lo kote 
enportasyon. 
 Me selman sa   lantant 
in la. E sa regilater ki ansanm 
deside ek Trade ek Customs 
ki  mannyer sa lalis pou vin lo 
la. Me sa lalis i pa en lalis ki  
parey i dir cast in stone. 
Nenport keksoz nou kapab 
kontinyelman met lo la.  
 Nou’n vwar tou 
resanman  hand  sanitizer in 
vin  lo la. I en nouvo addition  
- Mon krwar this is the latest 
addition ki’n vin lo la apre  
bann sityasyon COVID pou fer 
sir ki bann hand sanitizer ki 
pe enporte Sesel,  i ganny 
enporte at least  sirtou si i 
alcohol-based i 70poursan.  

So i en lalis ki regilater i 
kapab met devan. I kapab 
ganny azoute e aprezan ler i 
ganny azoute lo la, sa 
regilater  li ki pran sa 
responsabilite, avan ler   en 
import permit i ganny issue in 
bezwen annan tout sa  bann 
formalite sa regilater – 
regilater i aprouve i gete ki 
spesifikasyon si i meet  the 
requirement. 

Savedir i tout en travay 
ant Customs, Minister Finance 
pou kapab met bann prodwi. 
Kekfwa si i annan bann 
prodwi  ki kapab ganny 
idantifye i kapab vin lo sa 
lalis. 

Lo kote eksport pou EU 
parey ou ti pe gete, ou ti pe 
dir konsern bann 

letablisman. Lo kote bann 
letablisman pwason i annan 
cape ki nouvo. I annan bann 
ki’n la depi avan. E apre 
Onorab i annan bann 
letablisman ki nou’n vwar i en 
pe striktirel in konmans 
ganny bage.   Atraver nou 
bann lenspeksyon sa in 
ganny pick-out. 

E nou annan bann 
rekomandasyon ki nou’n met 
devan sa bann letablisman 
pou kapab rektifye, akoz i 
annan bann Lalwa ki Linyon 
Eropeen osi i egzize ki sa 
bann letablisman 

 Ou pe fer prodwi 
pwason dan en letablisman ki 
konvenab ou floor ater napa 
bann trou, tiles rodent pa 
vini.  

So lo kote lenfrastriktir -
en kantite lanfaz pe ganny 
mete e menm i annan 
letablisman kot nou’n 
remarke lenfrastriktir i pe 
ganny avarye kot nou’n donn 
li en tempora4rhy permit. E la 
mon krwar an Mars i annan 
enn ki’n gannyen fodre i 
kapab rektifye tou sa  bann 
keksoz. Akoz  nou pa pou 
donn li permi. 

Akoz lo kote 
leksportasyon nou serye. Se 
Sesel  repitasyon  Sesel ki 
ganny afekte. E sa 
lenspeksyon ki nou   bann 
dimoun pe fer  i annan en 3rd 
party ki v ini e ou pou vwar 
ban oditer sorti EU from the 

Food and Agriculture nou apel 
sa – spesifikman i vin odit 
nou li. 

I  vin get nou travay ki 
nou, nou pe fer with regards  
to pwason pe ganny eksporte. 
E zot pas lo tou sa bann lizin 
ki lo lalis EU pou eksporte.  E 
zot kapab vwar sa bann 
defayans me selman zot 
demann nou kwa ki ou’n fer 
pou rektifye sa bann 
defayans. 

Savedir  en lizin ki nef 
pa neseserman i pa pou  
ganny sa problenm me 
selman si i  byen maintain 
son lizin, nou pou vwar bann 
defayans ki i annan.  

Sa i en keksoz kontinyel 
ki  nou pe ale ek sa bann 
lizin. E sel keksoz ki nou fer 
se ki nou either nou donn li 
en very short temporary 
license. Si  i pa rektifye nou 
pa donn li son full  license, i 
pa pou kapab eksporte 
posibleman nou kapab 
rekomande pou  tir li lo sa 
lalis EU. 

Lo kote bann – zis pou 
azoute i annan plizyer 
demann nou konnen i annan 
demann  kot i annan  en 
nouvo letablisman  dan 
rezyon was  li osi,  in fer 
demann ek nou  pou nou 
kapab vizit li pou get son 
letablisman si i meet sa bann 
standar enternasyonal. 

Ou’n nonm konsernan 
mon a tous   HACCP avan ler  

mon tous ou dernyen pwen;- 
sa set en - ou konnen dan 
domenn  food safety ou 
bezwen annan en hazard 
analysis critical control point.  
Sa se bann pwen dan ou 
supply chain ler ou ganny sa 
prodwi kot i vreman kritik   
ou  bezwen gete. 

Ou konnen delo 
tanperatir i annan plizyer 
keksoz kot ou bezwen port ou 
latansyon. E tou  ou landrwa 
– tou ou biznes manze atraver 
lemonn si ou napa sa an plas 
i  vreman difisil pou ou 
eksporte. Akoz napa  sa trust 
ability.  Napa sa kontrol. Se i 
en sistenm ki egzizan 
konmela. Either  en prodwi 
sorti Sesel, either ou pe fer 
delo ou anvi eksporte  en 
kantite pei pe demann ou  si 
ou napa sa  HACCP ki i 
annan en standar ki vin avek, 
kanmenm ou prodwi i  bon 
lokal i pa pou zanmen  
penetre marse deor. 

Akoz dan son pei  i 
annan Lalwa ki tou dimoun ki 
fer delo i annan sa sistenm. I 
pa  pou kapab aksepte pou 
ou, ou, ou napa. Ou 
konpran? So sa i en keksoz ki 
nou pe   kontinyelman 
ankouraze akoz ler ou apply 
pou anrezistre ek nou, ou  
anvi eksporte nou,  nou pou 
donn ou sa requirement fodre 
ou  donn nou en  HACCP plan 
ou prodiksyon. Sa it’s a must. 
I egzize. 

Lo kote sa enn dernyen 
konsernan – bomaten mon 
ti’n ekout kestyon ki ti vin ver 
Minis konsernan sa 
eksportater. Wi mon okouran 
sa eksportater poudir i fer 
savon apre  bann perfume. Lo 
kote SBS savon nou annan 
fasilite.  Akoz se gras a SBS  
ki en bann letan – zis mon 
pran en letan lontan – mon 
pa konnen SODEPAK ti fer 
savon – en kantite 
lakonpannyen ti fer savon 
Sesel e  tou sa bann savon ti 
ganny teste kot nou atraver 
nou RNDs, zis pou prouve ki 
son nivo kemikal parey nou 
pe dir, son total alkali i within 
sa limit ki standar pe 
demande.  

Me solman parkont lo 
kote son prodwi li menm sa 
dimoun nou pa’n zanmen 
teste. Mon napa rikord kot 
SBS ki in anmenn sa prodwi 
pou teste kot nou. 

Lo kote laspe sa 
prodiksyon savon nou 
konnen. Nou SBS nou 
konnen how nou kapab fer. 
Ou konpran? Me lo kote sa 
dimoun li son issue se i 
annan en marse ki i ti anvi 
ale.  

Mwan personnelman 
mon’n deza rod serten 
lenformasyon relye avek sa 
biznes ki la ti pou en marse 
Sid Afrik. E i annan marse 
kot ou pe ale zot standar i 
sitan o, apard ki zis sa 

standar i annan  bann lezot 
sertifikasyon ki  pe demann 
ou. 

Sa promoter li i ti anvi 
organik.  I annan landrwa pe 
demann ou organic 
certification me solman si ou 
kapab prover ou prodwi i 
organic certification i annan 
en standar ki ou bezwen swiv.  

I annan en standar 
enternasyonalman ou bezwen 
swiv. Lo laspe manze mon  
konnen. Me lo laspe savon 
fodre definitivman i pou raw 
material ki ou’n servi i en 
keksoz organic. I derive from 
en plant base. 

Me solman pou kapab 
prouve se ou  bezwen annan 
vizit pou ganny fer.  Nou le bi 
se ki nou ti anvi etabli sa lyen 
pou kapab  ed li  dan sa 
domenn. On the certification 
site si nou, nou napa sa 
kapabilite nou.  

Akoz ou sertifika ki SBS 
i kapab  dir son prodwi   i 
organic li si i pa rekonnet   
Sid Afrik, si i pa rekonnet 
Langleter, nou, nou ti pou fer 
li liaise avek en lo kote 
rezyonal si i annan en sort of 
mon konnen lo nivo Lafrik pe 
anvizaze pou annan enn sa 
kot  ti kapab rann back 
ganny sa organic mark of 
Africa. 

I annan en kantite 
lanfaz pe ganny mete  lo nivo 
Lafrik ‘Made in Africa’.  Nou 
tonm ladan kekfwa nou osi 



Verbatim Report NAS Sitting Tuesday 23rd March, 2021 
 

nou ti’n kapab antre dan sa 
mark. E sa mark i kapab 
ganny rekonnet en pe plizyer 
landrwa aletranze. 

 Me selman regarding 
certification i bann Scheme ki  
i koute. I kout se. I annan en 
bon pe sirtou enn ler bann n 
non-gouvernmantal ki ganny 
drwa fer sa bann certification 
Scheme. I pa neseserman 
Gouvernman or private. 

I annan en kou  atase 
avek e nou pou le moman 
nou konnen Sesel atraver nou 
Minister osi nou pe met lanfaz 
pou  eksportasyon i annan en 
proze ki  Agricultural Agency 
tousala … Agency i komans 
demare lo la pou fer organic 
certification. 

Akoz i en keksoz 
adisyonnel. Apard ki ou  meet 
standar  ou pe prouve ki i 
organic avek sa bann serten 
kliyantel la. E nou osi nou 
onboard. Minister i onboard lo 
la. Kekfwa sa i nou laspe sa 
prodwi. Kekfwa i kapab ed li, 
li osi si i tous lezot laspe si 
son savon i derive from plant-
base sa sertifikasyon. 

Me selman sa 
sertifikasyon tou kou ki ou  
annan dan ou pei i bezwen 
rekonnet enternasyonal  akoz 
sankwa personn pa pou 
aksepte poudir sa i zis one en 
sertifikasyon ki recognise dan 
Sesel e enternasyonalman i 
pa pou recognise. 

Se pou sa rezon ki ou 
annan sa lye ant sa lot body 
ki sertifye organik ouswa ou 
akredite koumsa. Me selman 
nou pe met en kantite lanfaz 
pou nou ed sa  lendistri 
perfume  kosmetik.  I annan 
en kantite demann ki nou’n 
gannyen, dimoun in vin kot 
nou.   

E mwan mon’n vwar ki  i 
annan keksoz ki i  konnen 
Sesel i napa  kapabilite, me 
solman in servi loportinite 
pou al fer ban tes deor, kot 
nou aprezan nou, nou kapab 
asimil serten keksoz pou nou 
kapab sey ed li lo kote laspe 
eksport akoz i annan en bon 
pe bann requirements serten 
pei. 

Pa tou  pei ki  parey. Se 
nou, nou lo kote sa advisory 
parey Minis in  dir, sa servis 
teknikal lo laspe pou nou 
standar nou, nou kapab dir 
zot si ou pe al Izrael ki 
requirement Izrael ki 
requirements Turkey ki 
requirement Moris. Se i en 
travay ki kontinyel e nou anvi 
kontinyen kapab build 
kapasite pou nou kapab sey 
ofer en pe plis bann tes dan le 
fitir. 

Solman dan limedya si 
nou pa kapab fer sa tes tou 
kour nou referans zot avek 
bann laboratwar akredite. 
Selman akoz sa pti kou ou 
bezwen peye  ki enn ler i deter 
pou fer. So …Mersi Onorab. 

MR SPEAKER 
Mersi. Onorab Pillay ou pa 
ni’n lev lanmen pou …? Ou’n 
leve? Ok Onorab Pillay? 
 
HON SEBASTIEN PILLAY 
Mersi Mr Chairman. Mr 
Chairman mon pa pou long. 
Mon krwar CEO en eksplik 
nou en kantite keksoz selman 
zis mon ti pou rod serten 
klarifikasyon.  
 Prenon kont difikilte 
finansyel ki pei i ladan e sa 
Bidze i pa en gro Bidze lefe ki 
mazorite larzan i al dan bann 
servis, dan bann keksoz ki zot 
bezwen fer, me nou konnen  
poudir nou pe fer 
diversifikasyon ekonomik e sa 
pou anmenn nouvo legzizans 
lo nivo standar, eski  Minis, 
Gouvernman in  pran kont sa 
sityasyon?  

E zot annan en plan an  
relasyon avek sa servis 
oubyen sa legzizans ki pou 
annan lo Biro Standar koman 
sa competent authority 
,oubyen sa pwen referans 
Sesel vizavi lezot Lotorite 
aletranze pou servi sa baz 
lenformasyon? 

Mon 2enm kestyon tre 
senp SBS son bill elektrisite i 
ase konsiderab e mon kapab 
konpran akoz be zot 
Providence, eski in annan 
konsiderasyon ki zot al ver 
fotovoltaik pou redwir en pe 

sa kou elektrisite?  Mersi Mr 
Chairman. 

 
MR SPEAKER 
Mersi Onorab. CEO ou a esey 
adres nou en pe bref lo la 
please? 

 
CEO ANDY ALLY 
Thank  you Chair. Lo kote 
finansyel lo kote SBS, parey 
mon ti’n dir sa Bidze ki la  
pou 2021 pou mwan mon 
satisfer avek. I parey, parey 
mon ti dir.  Ou  a dir Bidze 
2019/2020 ki mon’n 
gannyen. Mon satisfe avek me 
parkont sa Bidze i pou 
sustain aktivite SBS. 
 Ou pou vwar mazorite 
bann lezot keksoz pou nou 
agrandi SBS pou ofer plis 
servis se pou vwar dan nou 
plan stratezik   nou annan en 
plan stratezik kot nou tap 
laport avek bann donor fund.  
E preski tou bann proze ki 
nou’n met devan bann donor 
fund bann zanmi 
Gouvernman Sesel zot in pare 
pou ed nou;- pou ed nou in 
terms of lekipman. 
 Akoz sa  bann lekipman 
ou pa aste parey mon’n dir ou 
pou get en high end 
chromatograph ou pe koz 
R2milyon – R2.5milyon. I 
koute. E dan nou Bidze ki 
nou’n gannyen ler nou’n tir sa 
R2milyon zis pou rod sa 
lekipman apre sa ou bezwen 

rod bann  lezot resours pou 
met avek  i en kantite larzan. 
 Me solman pou le 
moman  vi ki sa bann resours 
ki nou ti demande atraver 
bann donor fund parey  la 
mon pe dir SADC KRF, i 
ankor still pe antre, sa Bidze 
la i pou ed nou. Sa Bidze nou  
zis rod serten resours kemikal 
pou fer marse sa lekipman. 
 Kekfwa  nou pa konnen 
pli tar  dan le fitir me selman 
pou  le moman nou Bidze i 
kapab cater ‘wages and 
salary’ pou nou bann 
travayer. I kapab cater nou 
bann goods and services pou 
nou kapab dizere eska  
lannen fini.  
 Me selman parkont pli 
tar mon pa konnen dan 10 
dan 5an a 15an kantite  
servis ki ou pou gannyen. E 
nou, nou pou vwar kot pli 
nou bann servis pli nou 
ganny reveni.  Ou vwar nou 
reveni apepre en 8.6milyon  
nou ti ekspekte li en pti pe pli 
ba akoz sityasyon COVID  a 
apre lotel. 
 E ou pou vwar si  bann 
lotel ti operational  mon 
krwar Bidze ti’n kapab desote 
R10milyon. Akoz i bann  area 
kot nou ganny bokou larzan 
atraver bann tes pou lotel me 
vi ki lotel pa’n tro operational 
nou pa’n ganny sa servis. Me 
parkont pwason  in ogmant 
plis ki i  ti ete ki 2019.  

Lo kote bill elektrisite lo  
kote SBS nou bann 
laboratwar  - bann lekipman 
ki nou annan i annan ki 
manz bokou kouran.  Nou 
elektrisite nou  bann 
lekipman i reste 24 lo 24 – 
365 zour dan en  lannen  
bann aircon dan laboratwar.  

E en opsyon parey 
Onorab in met devan se 
sistenm fotovoltaik.  Nou ti’n 
deza annan en konversasyon 
avek Seychelles Energy 
Commission mon konnen ti 
annan en pilot Project,  pou 
sey get bann landrwa fer en 
pilot project pou met 
fotovoltaik e nou,  nou ti a 
swete kekfwa nou ava enn sa 
si sa proze i kontinyen kot  
nou ti kapab servi fotovoltaik. 
Sirtou lo kote aircon. 

Akoz preski tou sa bann 
laboratwar ki nou annan 
sirtou  bann laboratwar 
biochemical zot aircon 
kanmenm nou  fini travay ou 
bezwen kit sa aircon on akoz 
sa lekipman mannyer i ete. 

Akoz i annan  tes ki 
ganny run aswar nou ale tes 

pe ganny run aswar li pou 
nou kapab ganny rezilta 
either lannmen pou ou 
apwentman. Se sa keksoz ki 
fer nou bill elektrisite monte. 

Apre baze lo 
spesifikasyon sa aircon i 
annan  bann landrwa ki  nou 
annan 12000 BTU – 18000 
BTU – 24000 BTU e menm 

9000 i annan. So mersi 
Onorab pou ou kestyon. 
  
MR SPEAKER 
Mersi. Onorab Georges ou 
napa kestyon.  Ou pa’n lev 
lanmen ou? 
 
HON BERNARD GEORGES 

Mersi Mr Chair. Mr 
Chair efektivman Onorab 
Leader Lopozisyon i kontan 
annan dernyen parol, i 
kontan matters of privilege 
alor ozordi mon pou donn li 
privilez annan dernyen parol. 
Mersi. 

 
MR SPEAKER 
Mersi.   Mon a remersye zot 
tou. Byen nou a pran vot pou 
Seychelles Bureau of 
Standards ki lo paz 599 ziska 
606 pou en total R23mlyon 
154mil. Manm ki an faver lev 
lanmen silvouple? 
 Byen mon krwar  ki tou 
Manm in vote. Bidze pou  
Seychelles Bureau of 
Standards  lo paz 599 ziska 
606 pou  total R23mlyon 
154mil in ganny 33 vot pour 
0 vot kont e 0 abstansyon. 
 Alor Bidze in aprouve 
par  Lasanble. Avek  sa nou a 
aret la pou ozordi e nou  a 
rezwenn demen. Nou a repas 
dan Lasanble pou nou 
adjourn. Mersi. Nou a 
adjourn. 
 
 (ADJOURNMENT) 

 
 

 
 
 
 
 
 
 
 
 
 
 


